ಹರಳಾಟಗಳು
ಅರಿಕೆ
ಈ ಗ್ರಂಥದಲ್ಲಿ ನಾವು ಚಿಕ್ಕಂದಿನಲ್ಲಿ ಹಲವಾರು ಆಟಗಳನ್ನು ಮೆಲುಕಾಡಿಸಿ ಬರೆಯುವುದರ ಜೊತೆಗೆ  ಜಿಲ್ಲೆಯ ಬೇರೆ ಬೇರೆ ಪ್ರದೇಶಗಳಲ್ಲಿ ಪ್ರಚಲಿತ ಇರುವ ಆಟಗಳನ್ನೂ ಸಂಗ್ರಹಿಸಿಕೊಡಲಾಗಿದೆ. ಇಮದು ಜಿಲ್ಲೆಯಲ್ಲಿ ಬಳಕೆಯಲ್ಲಿರುವ ಜನಪದ ಆಟಗಳೆಲ್ಲವೂ ಈ ಕೃತಿಯಲ್ಲಿ ಪಡಮೂಡಿವೆ ಎಂದು ಹೇಳಲಾರೆವು. ಜಿಲ್ಲಾಮಟ್ಟದ ಜನಪದ ಆಟಗಳನ್ನು ಸಂಗ್ರಹಿಸುವಲ್ಲಿ ನಮ್ಮದೊಂದು ಸಣ್ಣ ಪ್ರಯತ್ನ ಮಾತ್ರ. ಇಡೀಯ ಕರ್ನಾಟಕದ ಮಟ್ಟದಲ್ಲಿ ಇಂತಹ ಪ್ರಯತ್ನ ನಡೆಯಬೇಕೆಂಬ ಆಶಯದಿಂದ ಈ ಗ್ರಂಥ ಹೊರತರುತ್ತಿದ್ದೇವೆ. ಈ ಗ್ರಂಥದ ಹಸ್ತಪ್ರತಿ ೧೯೭೫ರ ವೇಳೇಗಾಗಲೇ ಸಿದ್ಧವಾಗಿದ್ದರೂ ಅಚ್ಚು ಹಾಕಿಸುವ ಧೈರ್ಯವಿಲ್ಲದೆ, ನಾವು ಮೀನಮೇಷ ಮಾಡುತ್ತಿರುವ ಸಂದರ್ಭದಲ್ಲಿ ಕರ್ನಾಟಕ ವಿಶ್ವವಿದ್ಯಾಲಯದ ಪ್ರಸಾರಾಂಗದವರು ಈ ಕೃತಿಯನ್ನು ಕೈಗೆತ್ತಿಕೊಂಡು ಪ್ರಕಟಿಸುತ್ತಿರುವುದು ಸಂತೋಷಕರ ಸಂಗತಿ. ಈ ಕಾರ್ಯಕ್ಕಾಗಿ ಕರ್ನಾಟಕ ವಿಶ್ವವಿದ್ಯಾಲಯದ ಕುಲಪತಿಗಳಾದ ಡಾ. ಎಸ್.ಎಸ್. ಒಡೆಯರ ಅವರಿಗೆ.  ಕನ್ನಡ ಅಧ್ಯಯನ ಪೀಠದ ಮುಖ್ಯಸ್ಥರಾದ ಎಮ್. ಎಸ್. ಸುಂಕಾಪುರ ಅವರಿಗೆ, ‘ಪ್ರಸಾರಾಂಗ’ದ ನಿರ್ದೇಶಕರಾದ ಶ್ರೀ ಚೆನ್ನವೀರ ಕಣವಿ,  ಉಪನಿರ್ದೇಶಕರಾದ ಶ್ರೀ ಎಸ್.ಬಿ. ನಾಯಕ ಇವರಿಗೆಲ್ಲರಿಗೆ ಕೃತಜ್ಞರಾಗಿದ್ದೇವೆ. ಆಟಗಳನ್ನು ಸಂಗ್ರಹಿಸುವ ಕಾಲಕ್ಕೆ ವಿವಿಧ ಬಗೆಯಲ್ಲಿ ನೆರವಿತ್ತ ಮಹನೀಯರಿಗೆ, ಮಹಿಳೆಯರಿಗೆ, ನಮ್ಮ ವಿದ್ಯಾರ್ಥಿ/ನಿಯರಿಗೆ, ಹಳ್ಳಿಯ ಬಾಲಕ ಬಾಲಕಿಯರಿಗೆ ನಮ್ಮ ಕೃತಜ್ಞತೆಗಳು

ಪೀಠಿಕೆ
ಆಟ ನೈಸರ್ಗಿಕ:
ಗಾಳಿಯಲೆಗೆ ಗಿಡಬಳ್ಳಿಗಳ ಕುಲುಕಾಟ, ಆಕಾಶದಲ್ಲಿ ಮೋಡಗಳ ಅಲೆದಾಟ, ಹಸು ಹಕ್ಕಿಗಳ ಹಾರಾಟ, ಸಮುದ್ರದಲೆಗಳ ಕುಣಿದಾಟ ಮುಂತಾದವುಗಳನ್ನು ಅವಲೋಕಿಸಿದರೆ ಪ್ರಕೃತಿಯೇ ಕ್ರೀಡಾಸಕ್ತವಾಗಿರುವಂತೆ ತೋರುತ್ತದೆ. ಪ್ರಪಂಚದ  ಜೀವಿಗಳಿಗೆ ಆಟ ನೈಸರ್ಗಿಕವಾಗಿ ಬಂದ ಆಸ್ತಿಯಾಗಿದೆ. ಆಟ ತಾಯಿಯ ವಾತ್ಸಲ್ಯದ ತೊಟ್ಟಿಲಿನಲ್ಲಿಯೇ ಉಗಮ ಹೊಂದಿದೆ. ಅವಳ ವಾತ್ಸಲ್ಯದ ಬೆಸುಗೆ ಆಟಗಳಿಗೆ ಪ್ರೇರಕಶಕ್ತಿಯಾಗಿದೆ. ತಾಯಿಯ ವಾತ್ಸಲ್ಯದಿಂದ ಪುಟಗೊಂಡ ಮನಸ್ಸು ಪಕ್ಕ ಬಿಡಿಸಿ ಆಡಬಯಸುತ್ತದೆ. ಬೆಕ್ಕಿನ ಮರಿ, ನಾಯಿಯ ಮರಿ ತಾಯಿಯ ಮೊಲೆಯುಂಡು ಬಲ ಕುಣಿಸುತ್ತ ತಾಯಿಯೊಡನೆ ಚಿನ್ನಾಟವಾಡುವುದನ್ನೂ ಚೆಂಡು, ಕಾಗದಚೂರು, ಸದೆ ಸೊಪ್ಪಿನ ಜೊತೆಯಲ್ಲಿ ‘ಚೆಲಮಿಣಿ’ (ಚೆಲ್ಲಾಟ) ಯಾಡುವುದನ್ನು ನೋಡದವರಿಲ್ಲ. ದನಕರು, ಕುರಿಗಳ ‘ಚೆಂಗ್ಹರಿಯುವಿಕೆ” (ಚೆಂಗನೆ ನೆಗೆತ) ಕಾದಾಟ, ಕೋಳಿ ಗುಬ್ಬಿಗಳ ಚೆಲ್ಲಾಟ, ಕಾದಾಟಗಳನ್ನು ಕಾಣದವರಿಲ್ಲ. ಮಾನವಶಿಶು ಹುಟ್ಟಿದ ಪ್ರಾರಂಭದ ದಿನಗಳಲ್ಲಿ ಬಹುವೇಳೆಯನ್ನು ನಿದ್ದೆಯಲ್ಲಿ ಕಳೆಯುತ್ತದೆ, ಹಸಿದಾಗ, ಅಸ್ವಾಸ್ಥ್ಯಗೊಂಡಾಗ ಅಳುವದು. ಹೊಟ್ಟೆ ತುಂಬಿದಾಗ, ಸಂತಸಗೊಂಡಾಗ ಒಂದಿಲ್ಲೊಂದು ಬಗೆಯ ಆಟದಲ್ಲಿ ಲೀನವಾಗುವದು. ತನ್ನ ಮಿಂಚುಗಣ್ಣುಗಳನ್ನು ಅತ್ತಿತ್ತ ಹೊರಳಿಸಿ, ಕೈಕಾಲು ಬಡಿದು ನಗುವದು. ತನ್ನ ಕೈ, ಹಸ್ತಮುಷ್ಟಿಗಳನ್ನು ತನ್ನಿಷ್ಟ ಬಂದಂತೆ ಬೀಸಿ, ತಿರುಗಿಸಿ ಅದರ ಚಲನವಲನದ ಚೆಂದ ಕಂಡು ತಾನೆ ನಲಿಯುವದು. ಅಂಗಾತ ಮಲಗಿದಾಗ ಪಾದಗಳನ್ನೆತ್ತಿ ಅಲುಗಾಡಿಸಿ ನೋಡಿ ಕೇಕೆ ಹಾಕುವದು. ಸ್ವಲ್ಪ ಹರಿದಾಡುವಂತಾದ ಮೇಲೆ ಅಲ್ಲಿ ಇಲ್ಲಿ ಹರಿದಾಡಿ ಕೈಗೆ ಸಿಕ್ಕ ವಸ್ತು ಒಡವೆಗಳನ್ನು ಆಚೆ ಈಚೆ ತಳ್ಳಿ ತೂರಿ, ಮುಟ್ಟಲು ಹವಣಿಸುತ್ತ ತನ್ನಷ್ಟಕ್ಕೆ ತಾನೇ ಆಟವಾಡುವದು. ನಾಯಿಯ ವಾತ್ಸಲ್ಯ ರಸಧಾರೆಯ ಸೇಚನವಾದಾಗಲಂತೂ ಮಗುವಿನ ಆಟ ಲಹರಿಗೂಡಿ ಮುಗಿಲೆತ್ತರಕ್ಕೆ ನೆಗೆಯುವದು. ತಾಯಿಯ ಮೊಲೆ ಹಾಲು ಕುಡಿದು ತೃಪ್ತಿಪಟ್ಟ ಮಗು ತಾಯಿಯ ತೊಡೆಯ ಮೇಲೆಯೇ ಹಿಂಜೋಲಿ ಮುಂಜೋಲಿ ಹೊಡೆದು ತಾಯಿಯನ್ನು ಆನೆಯಾಟಕ್ಕೆ ಪ್ರೇರೇಪಿಸುವದು. ತನ್ನ ತೋಳನ್ನು ತಾನೇ ಬೀಸಿ ಬೀಸಿ ತಾಯಿಯನ್ನು ’ತೋಳೇ ತೊಳೇ | ತೋಳನಾಡೇ ಬಂದಾಳಮ್ಮ | ಒಟ್ಟಾಸೇರಿಟ್ಟಾಳಮ್ಮಾ | ಹಳ್ಲಾ ಹುಕ್ಕೇ ಮೆಂದಾಳಮ್ಮಾ| ಅಪ್ಪಾ ಆವ್ವಿ ಕುಲ್ವರಂದೇ | ಒಡೇ ಕೇ ಬಂದಾಳಮ್ಮಾ |”  ಎಂಬ ಹಾಡನ್ನು ಹಾಡಲು ಚಾಲನೆ ಕೊಡುವದು. ತಾಯಿಯ ಸೆರಗಿನಲ್ಲಿ ತನ್ನ ಮುಖ ಮುಚ್ಚಿ, ತೆರೆದು ‘ಹುಮ್ಮಾ’ ಎಂದು ನಕ್ಕು  ತಾಯಿಯನ್ನು  ನಗಿಸುವದು, ಕೈ ಬೆರಳುಗಳನ್ನು ಮುಚ್ಚಿ ಬಿಚ್ಚಿ ತೋರುತ್ತ ತಾಯಿಯನ್ನು “ತಾನ್‌ಗುಬ್ಬಿ ತಂತಾನ್ ಗುಬ್ಬಿ” ಎಂದು ಹಾಡಲು ಉದ್ದೀಪಿಸುವದು.
ಸ್ವಲ್ಪ ಓಡಾಡಲು ಕಲಿತಮೇಲೆ ಮಗು ಕತ್ತಲೆಕೋಣೆಯ ಕದದ ಮೂಲೆಯೊಳಗೆ, ತಾಯಿಯ ಸೆರಗಿನ ಮರೆಗೆ, ಹಿರಿಯರ ಬೆನ್ನು ಹಿಂದೆ ಅಡಗಿ, ‘ಕೂ ಹಾಕಿ’, “ನಾನೆಲ್ಲಿದ್ದೇನೆ ತೋರಿಸು” ಎಂದು ಹೇಳಿ, ಹಿರಿಯರು ತೋರಿಸಲು ಬಂದಾಗ ಸಂತೋಷಾತಿರೇಕದಿಂದ ಚಪ್ಪಾಳೆ ತಟ್ಟುತ್ತ ತಾನೆ ಪ್ರಕಟವಾಗುವದು ಬಲು ಮೋಜು. ಇಂತಹ ಆಟಗಳನ್ನೇ ಕ್ರಮಬದ್ಧವಾಗಿ  ಆಡಿದರೆ, ಆಡಗಾಟವಾಗುವದು. ಈ ಘಟನೆಗಳನ್ನೆಲ್ಲ ನೋಡಿದ ಯಾರಿಗೆ ತಾನೇ ಆಟ ನೈಸರ್ಗಿಕವೆನಿಸಲಿಕ್ಕಲ್ಲ?
ಆಟಗಳ ವಿಕಾಸಕ್ರಮ:
ಮಕ್ಕಳು ದೊಡ್ಡವರಾದ ಮೇಲೆ ತಾಯಿಯ ತೊಡೆಬಿಟ್ಟು ಇತರ ಮಕ್ಕಳ ಜೊತೆಯಲ್ಲಿ ಬೆರೆಯುವರು. ಆಗ ತಾಯಿಯ ತೊಡೆಯ ಮೇಲಿನ ಆಟಗಳು ಮಗುವಿನ ಚಿತ್ತಭಿತ್ತಿಯಿಂದ ಹಿಂದೆ ಸರಿಯುವವು. ಆಗ ಮಕ್ಕಳು ಅಂಗಳಕ್ಕೆ, ಆಟದ ಬೈಲಿಗೆ ಬರುವರು. ಬೈಲಲ್ಲಿ ಮಣ್ಣಾಟ, ಹರಳಾಟ, ಕುಂಟಾಟ, ಎಳೆದಾಟ, ಸುತ್ತಾಟ, ಗುರಿ ಹೊಡೆದಾಟ, ಬೆನ್ನಟ್ಟಾಟ ಮುಂತಾದ ಬೇರೆ-ಬೇರೆ ಆಟಗಳಲ್ಲಿ ಇತರ ಹುಡುಗರ ಜೊತೆ ಬೆರೆತು, ಆಡಿ ನಕ್ಕು ನಲಿಯುವರು. ಆಟಗಾರರು ಯಾರೂ ಇಲ್ಲದ ಸಂದರ್ಭದಲ್ಲಿ ಮಗು ಕಬ್ಬಿಣ, ಬಿದಿರು ಅಥವಾ ಬೆತ್ತದಿಂದ ತಯಾರಿಸಿದ ದೊಡ್ಡ ಗಾಲಿಯನ್ನು ಕೋಲೊಂದರ ಸಹಾಯದಿಂದ ದಾರಿಯ ಮೇಲೆ ಉರುಳಿಸುತ್ತ ಬಿಡುವದು. ಮರದ ಚಿಕ್ಕ ಚಕ್ರಕ್ಕೆ ಬೆಣ್ಣೆಯನ್ನಾಗಲೀ, ಮೊಳೆಯನ್ನಾಗಲೀ ಹೊಡೆದ ಕೋಲನ್ನು ಚಕ್ರ ತಿರುಗುವಂತೆ ಜೋಡಿಸಿ ಉರುಳಿಸುವದು,  ಬಗರಿ, ‘ಚಣಚಣ ಬಗರಿ’ಗಳನ್ನು ತಿರುಗಿಸಿ ತನ್ನಷ್ಟಕ್ಕೆ ತಾನೇ ಆಡಿ ಸಂತೋಷಪಡುವದು.
ಮಳೆಗಾಲ ಬಂತೆಂದರೆ ಮಕ್ಕಳಿಗೆ ಹಿಗ್ಗು, ಓಣಿಯ ನೀರಿನಲ್ಲಿ ಕಾಗದದ ದೋಣಿಗಳನ್ನು ಬಿಡುವರು. ನೀರುಗುಳ್ಳೆಗಳ ವರ್ಣಮಯ ವೈವಿಧ್ಯವನ್ನೂ, ಚೆಲುವನ್ನೂ ಕಂಡು ನಲಿದಾಡುವರು. ‘ಬಾರೋ ಬಾರೋ ಮೊಳಿಯ | ಕೊಡಿತಾರೋ ಸುಬ್ರಾಯ್ ಎನ್ನುತ್ತ ನವಿಲಿನಂತೆ ನರ್ತಿಸುವರು. “ಮೊಳಿಯೇ ಮೊಳಿಯೇ| ನಿನ್ನಾ ಗಂಡಾ ಜಾಲೀಗ್‌ಹೋಗ್ಯಾ |  ಜಾರ್ಕ ಬೆದ್ರೆ ಹಿಡ್ವರಿಲ್ಲಾ ತಡ್ವರಿಲ್ಲಾ | ಹನ್‌ಕಡಿಯೇ ಹನ್ ಕಡಿಯೇ |” ಎಂದು ಮಳೆಯನ್ನು ಹೊಳುವಾಗಿಸಲೆಂದು ಕುಣಿಯುವರು. ಮಳೆಗಾಲದಲ್ಲಿ ಒಳಂಗಣ ಆಟಗಳೇ ಹೆಚ್ಚಾದರು ಮಳೆ ತುಸು ದೂರ ಸರಿಯಿಂತೆಂದರೆ ಮಕ್ಕಳೆಲ್ಲ ಅಂಗಳದಲ್ಲಿ ನೆರೆಯುವರು. ಗೋಲಿಯಾಟ, ಗೊರಟಾಟ, ಹಾಣೆಯಾಟಗಳು ಮರೆದಾಡುವವು. ಚಳಿಗಾಲದಲ್ಲಿ ಗಾಳಿಪಟ ಹಾರಿಸುವರು. ಆಕಾಶಬುಟ್ಟಿ ತೂಗುಬಿಟ್ಟು ನಲಿಯುವರು. ಗದ್ದೆ ಕೆಲಸದಿಂದ ವಿಶ್ರಾಂತ ಪಡೆಯುತ್ತಿರುವ ಹಿರಿಯರೂ ಉತ್ಸಾಹಗೊಂಡು ಕೋಳಿ ಕಾಳಗ ಹಚ್ಚಿ ಮೈಮರೆಯುವರು. ಚೆಂಡಾಟ, ಎಳೆದಾಟ, ಗುರಿಯೆಸೆದಾಟ ಮುಂತಾದ ಹೊರಂಗಣದ ಆಟಗಳನ್ನು ಬಾಲಕರೂ, ತರುಣರೂ ಚಳಿಗಾಲ ಬೇಸಿಗೆಗಳಲ್ಲಿ ಹೆಚ್ಚಾಗಿ ಆಡುವರು.

ಆಟದಲ್ಲಿ ಅನುಕರಣೆ:
ಮಕ್ಕಳ ಅನೇಕ ಆಟಗಳು ನಮ್ಮ ಸುತ್ತಮುತ್ತಣ ಸಮಾಜದ ಅನುಕರಣೆಯಿಂದ ಪುಷ್ಟಿಗೊಂಡಿವೆ. ನಮ್ಮ ಸಮಾಜದ ಸುವರ್ಣ ಚಿತ್ರಗಳಿಗೆ ಈ ಆಟಗಳು ರನ್ನ ಗನ್ನಡಿಯಾಗಿವೆ. ಉತ್ತರಕನ್ನಡ ಜಿಲ್ಲೆಯ ಬಂಡಿಹಬ್ಬದ ಕಳಸಗಳ ಮೆರವಣಿಗೆ ಚಿತ್ತಾಕರ್ಷಕವಾಗಿದೆ. ಕಳಸದ ಮೆರವಣಿಗೆಯನ್ನು ಕಂಡು ಆಕರ್ಷಿತರಾದ ಮಕ್ಕಳು ‘ಚಿಂಡಪುಳಿಗೆ’(ತೀರ ಎಳೆಯ ತಂಗಿನ ಮಿಳೆ)’ ತೆಂಗಿನ ಗರಿಯ ಕಡ್ಡಿಯನ್ನು ಕಮಾನಿನಂತೆ ಚುಚ್ಚಿ, ಇನ್ನೊಂದು ಕಡ್ಡಿಯನ್ನು ಕಮಾನಿಗಿಂತ ತುಸು ಮೇಲಕ್ಕೆ ಹೋಗುವಂತೆ ಮಧ್ಯದಲ್ಲಿ ನೆಟ್ಟಗೆ ಚುಚ್ಚಿ, ತಟ್ಟಿ (ತಡಿಕೆ)ಯನ್ನು ನೆನದಂತ ಅಡ್ಡಕಡ್ಡಿಗಳನ್ನು ಜೋಡಿಸಿ ಮಧ್ಯದ ರಂಧ್ರಗಳಲ್ಲಿ ಹೂವನ್ನು ಸಿಕ್ಕಿಸುವರು.  ಹೀಗೆ ತಯಾರಾದ ಕಳಸವನ್ನು ತಲೆಯ ಮೇಲೆ ಹೊತ್ತು ಅಣಕು ಬಂಡಿಹಬ್ಬವನ್ನು ಆಚರಿಸುತ್ತಾರೆ.
ಕರಾವಳಿಯಲ್ಲಿ ಯಕ್ಷಗಾನವು ಅತ್ಯಂತ ಜನಪ್ರಿಯ ಕಲೆ, ಇಲ್ಲಿ ಯಕ್ಷಗಾನ ಬಯಲಾಟವಾಗದ ಹಳ್ಳಿಯೇ ದೊರೆಯಲಾರದು. ಯಕ್ಷಗಾನ ನೋಡಿದ ಮಕ್ಕಳು ಮರುದಿನವೇ ಗದ್ದೆಯ ಬೈಲಲ್ಲಿಯೋ, ಹಣ್ಣು ತುಂಬಿದ ಮಾವಿನ ಮರದ ಕೆಳಗೋ ಯಕ್ಷಗಾನದ ಆಟವಾಡುವರು. ಒಡಕು ಟಿನ್ನಿನ ಡಬ್ಬಿಯೇ ಇವರ ಮೃದಂಗ. ಹರಕು ಗೋಣಿಯ ತಟ್ಟು, ಕಂಬಳಿಯ ತುಂಡು  ಯಕ್ಷಗಾನದ ಪರದೆ, ಅಡಕೆ ಗರಿಯಿಂದ ತಲೆಯ ಆಳತೆಗೆ ಹೊಂದುವಂತೆ ರಚಿಸಿದ ಇರಿಕೆಯೇ ಪಗಡೆ.  ಅಡಕೆ ಗರಿಯಿಂದ  ತಲೆಯ ಅಳತೆಗೆ ಹೊಂದುವಂತೆ ರಚಿಸಿದ ಇರಿಕೆಯೇ ಪಗಡೆ. ಪಗಡೆಯನ್ನು ಮಾವಿನ ಎಲೆ ಸೆಟ್ಟೂ  ತಯಾರಿಸುವುದುಂಟು. ಈ ಪಗಡೆಗಳನ್ನು  ಹೂವಿನಿಂದ ಅಲಂಕರಿಸಿ ತಲೆಗೆ ಕಟ್ಟಿಕೊಳ್ಳುವರು. ಹಂಚು, ಮಸಿ, ಸೇಡಿ ಮುಂತಾದವುಗಳನ್ನು ತೇದು ಬಣ್ಣ ತಯಾರಿಸಿ, ಗುಳ್ಳೆಯ  ಓಡುಗಳನ್ನು ತೂತು ಮಡಿ, ಸುರಿದು ತಯಾರಿಸಿದ ಗೆಜ್ಜೆಯನ್ನು ಕಾಲಿಗೆ ಕಟ್ಟಿಕೊಂಡು ಡಬ್ಬಿಯ ಹೊಡೆತದ ಗತ್ತಿಗೆ ತಪ್ಪೋ ಒಪ್ಪೋ ಕುಣಿಯುವರು; ತಮಗೆ ತಿಳಿದಂತೆ ಅರ್ಥ  ಹೇಳುವರು. ಯುದ್ದ ಮಾಡುವರು. ಇವರ ಯಕ್ಷಗಾನದಲ್ಲಿ ಗೆಲುವು ದೈಹಿಕಶಕ್ತಿಯಿದ್ದವರನ್ನೇ ಸೇರುವುದುಂಟು. ಭೀಮನ ಬದಲು ದುರ್ಯೋಧನೂ ಗೆಲ್ಲಬಹುದು. ಸ್ವಲ್ಪ ಬುದ್ದಿಬಲಿತ ಮಕ್ಕಳು ಸರಿಯಾದ ರೀತಿಯಲ್ಲಿಯೇ ಅನುಕರಿಸಿ ನೆರೆದವರನ್ನು ರಂಜಿಸುವ ಉದಾಹರಣೆಗಳೂ ಇಲ್ಲದಿಲ್ಲ.
ಮಕ್ಕಳಿಗೆ ಮಣ್ಣೆಂದರೆ ತುಂಬ ಪ್ರೀತಿ, ಮಣ್ಣಿರುವ ಸ್ಥಳವೇ ಅವರ ಆಟದ ರಂಗಭೂಮಿ, ಅವರ ಆಟದ ಸಾಮಗ್ರಿಗಳು ಕೂಡಾ ಹೆಚ್ಚಾಗಿ ಕಲ್ಲು ಮಣ್ಣುಗಳೇ,  ಗಿಡಮರಗಳಿಗೆ ತಮ್ಮ ತಾಯಿ ನೀರು ಹನಿಸುವುದನ್ನೂ, ಅಡಿಗೆ ಮಾಡುವುದನ್ನೂ ನೋಡಿದ ಮಕ್ಕಳು ಮಣ್ಣನ್ನು ಗೆರಟೆಯಿಂದ ಇಲ್ಲವೆ ಬೊಗಸೆಯಿಂದ ಒಯ್ದು ಗಿಡಗಳಿಗೆ ಹಾಕಿ, ನೀರು ಹನಿಸುವುದನ್ನು ಅನುಕರಿಸುವರು, ಅಡಿಗೆಯ ಆಟವಾಡುವರು. ಮೂರು ಕಲ್ಲಿಟ್ಟು ಒಲೆ ತಯಾರಿಸಿ ಅದರ ಮೇಲೆ ಗೆರಟೆ ಇಡುವರು. ತೆಂಗಿನ ಗರಿಯ ಕಡ್ಡಿಗೆ ಚಿಪ್ಪಿ ಸಿಕ್ಕಿಸಿ ಸವಟು ಮಾಡುವರು. ಗೆರೆಟೆಯಲ್ಲಿ ಮಣ್ಣುಹಾಕಿ ಅನ್ನ, ಪಾಯಸ, ಪರಮಾನ್ನಗಳನ್ನೆಲ್ಲ ಮಾಡುವರು. ಸ್ವಲ್ಪ ಬುದ್ದಿ ಬಲಿತವರು ಅನ್ನ, ಪಾಯಸ, ಹುಳಿಗಳನ್ನು ಪ್ರತ್ಯೇಕಿಸಲು ಮಣ್ಣನಲ್ಲಿ ಬಾಳೆಯ ಹೂವಿನ ಚೂರು, ಎಲೆಯ ಚೂರು, ಚೆಂಡ್‌ಪುಳಿಗಳ ಚೂರನ್ನು ಸೇರಿಸುವರು.
ದೊಡ್ಡ ಮಕ್ಕಳು ತಮಗಿಂತ ಚಿಕ್ಕ ಮಕ್ಕಳನ್ನು ಕರೆದು ಅಥವಾ ಗೊಂಬೆ ತಂದು ಮದುವೆಯಾಟ ಆಡುವರು. ತಾವು ಮದುವೆ ನಡೆದಾಗ ನೋಡಿದ ಅನೇಕ ಚಡಂಗಗಳನ್ನು ತಪ್ಪದೇ ಅನುಕರಿಸುವರು. ಮಾವಿನ ಎಲೆ, ಕಲ್ಲು ಹರಳುಗಳೇ ಅವರ ಮದುವೆಯ ವೀಳ್ಯಗಳು, ಮಾವಿನ ತಳಿರು, ಹೂಗಳು ಇವರ ಬಾಸಿಂಗ ತೊಂಡಿಲುಗಳು, ನೆರೆದ ಹಿರಿಯ ಹುಡುಗರೇ ವಧೂವರರ ತಂದೆ ತಾಯಿ, ಪುರೋಹಿತ, ಕುಂಬಾರ, ಮಡಿವಾಳ ಮುಂತಾದವರ ಪಾತ್ರವಹಿಸುವರು. ಬಾಯಿಯೂದಿ ವಾದ್ಯ ಬಾರಿಸುವರು. ಹೀಗೆ ಇವರ ಮದುವೆಯಾಟ ಮನೋಜ್ಞ.
ಮಕ್ಕಳ ಅನೇಕ ಆಟಗಳು ಹಿಂದೆ ಆಗಿ ಹೋದ ಯಾವುದೋ ಘಟನೆಯ, ಸಾಮಾಜಿಕ ಸಮಸ್ಯೆಯ. ಇಲ್ಲವೇ ಕಥೆಯ ಅನುಕರಣವಾಗಿರುವದುದು ಅನೇಕ ಆಟಗಳಿಂದ ವಿದಿತವಾಗುತ್ತದೆ. ಈ ಸಂಗ್ರಹದಲ್ಲಿಯೆ ‘ಇಟ್ಟು ಇಟ್ಟು ಗುಂಜಿ’,  ‘ಅಜ್ಜೀ ರಾಮಾ ನೀರೀಗ್ಹೋದಾ’ ‘ಹೆರಿಯಣ್ಣ ಅಂಜಂಚೇ’ ಬೆಳೆ ಮುಂತಾದ ಆಟಗಳು ಇಂತಹ ಅನುಕರಣೆಗೆ ಉತ್ತಮ ನಿರ್ದೇಶನಗಳು, ’ಅಂಜಂಜೇ ಬೆಳೆ’ ಯಂತಹ ಆಟಗಳಲ್ಲಿಯ ತಾತ್ವಿಕ ಹಿನ್ನೆಲೆ ದಂಗು ಬಡಿಸುವಂತಿದೆ.
ಅನೇಕ ಆಟಗಳು ಯುದ್ಧ, ಬೇಟೆ ಮುಂತಾದವುಗಳ ಅನುಕರಣೆಗಳಾಗಿವೆ. ಇವುಗಳಿಗೆ ಉದಾಹರಣೆಯಗಿ ಗುಡು-ಗುಡು ಚೆಂಡಕ್ಕೇ, ಗಿಡಗನ ಸೋಡಿ, ತೋಳನ ಆಟ, ಬಲೆ ಆಟ ಮುಂತಾದ ಆಟಗಳನ್ನು ಹೆಸರಿಸಬಹುದು.
ಕೆಲವು ಆಟಗಳಲ್ಲಿ ಅಂಗಳ ಗುಡಿಸುವದು, ಬಟ್ಟಲು ಹಿಡುಕುವದು, ದನ ಬಿಡುವದು, ಸೊಪ್ಪು ಹುಲ್ಲು ಕೊಯ್ಯುವದು, ಕೋಳಿ ಮುಚ್ಚುವದು, ಮುರಿಬಿಡುವದು, ತೊಟ್ಟಿಲು ತೂಗುವದು ಮುಂತಾದ ದೈನಂದಿನ ಕೆಲಸಗಳನ್ನು , ಗಂಧ ತೇಯುವುದು ಗಂಧವಿಡುವದು, ಹೂಮುಡಿಯುವದು ಮುಂತಾದ ಅಲಂಕಾರ ವಿಧಾನಗಳನ್ನು ಆಡುತ್ತಲೇ ಅನುಕರಿಸುತ್ತಾರೆ, ಗುದ್ನಾಟ, ಹರಳಾಟಗಳಲ್ಲಿ ಈ ಅನುಕರಣೆ ಹೆಚ್ಚು, ಗದ್ದೆ ಬಿತ್ತುವದು, ಸವತೆ, ಕುಂಬಳ ನೆಡುವದು, ಬೆಳೆಕೊಯ್ಯುವುದು, ಬೆಳೆದ ಬೆಳೆಯನ್ನು, ಕಳ್ಳರೊಯ್ಯುವುದು, ಮನೆಕಟ್ಟುವದು, ಅಂಗಡಿ ಹಾಕುವದು – ಹೀಗೆ ನೂರಾರು ಬಗೆಯ ಅನುಕರಣೆಗಳು ಜನಪದ ಆಟಗಳಲ್ಲಿ ಮಿಳಿತವಾಗಿದ್ದು ನಮ್ಮ ಜನಪದ ಸಂಸ್ಕೃತಿಗೆ ಸಾಕ್ಷ್ಯಚಿತ್ರವನ್ನೊದಗಿಸುತ್ತವೆ.
ಆಟಗಳಲ್ಲಿ ಹೆಸರಿಸುವ ತಿಂಡಿ-ತಿನಿಸುಗಳು, ಗಿಡಮರ ಬಳ್ಳಿಗಳು, ಹೂ ಹಣ್ಣು ಕಾಯಿಗಳು, ಪ್ರಾಣಿ ಪಶುಪಕ್ಷಿಗಳು, ಬಳಸುವ ಒಡವೆಗಳು, ಮಾಡುವ ಉದ್ಯೋಗ ವ್ಯವಸಾಯಗಳು, ಸ್ಥಳನಾಮಗಳು ಆಟಗಳಲ್ಲಿಯ ಪ್ರಾದೇಶಿಕತೆಯನ್ನು ನಿರ್ದೇಶಿಸುತ್ತವೆ.
ಗಿಡಮಂಗನಾಟ, ತೋಳ ಕುರಿಯಾಟ, ಹುಲಿಕಲ್ಲೆ ಆಟ, ಆನೆ ನಾಯಿ ಆಟ, ಮುಂತಾದ ಆಟಗಳು ಪ್ರಾಣಿಗಳಿಗೂ ಮಾನವನಿಗೂ ಇರುವ ಪುರಾತನ ನಂಟಿನ ನಿದರ್ಶನಗಳು. ಪ್ರಕೃತಿ ಸೌಂದರ್ಯದ ಉಯ್ಯಾಲೆಯಲ್ಲಿ ತೇಲಾಡುವ ಮಾನವನಿಗೆ  ನಿಸರ್ಗದ ಸಾಮೀಪ್ಯ ಸದಾ ಸರ್ವದಾ ಬೇಕು, ಆ ತನ್ನ ಪರಿಸರದ ಸುತ್ತ ಮುತ್ತಲಿನ ಪಶುಪಕ್ಷಿಗಳ ಜೊತೆಯಲ್ಲಿ ಬೆರೆತಾಗ ಮಾತ್ರ ಆತನ ಆನಂದಕ್ಕೆ ಕೋಡು ಮೂಡಬಲ್ಲುದು.
ಅನೇಕ ಆಟಗಳು ಮತೀಯ ಪ್ರತಿಕ್ರಿಯೆಗಳಿಂದ ಉಗಮ ಪಡೆದಿವೆಯೆಂದು ಬಲ್ಲವರ ಮತ. ಆದರೆ ಇಂದು ಕಂಡುಬರುವ ಅನೇಕ ಆಟಗಳಲ್ಲಿ ಮತೀಯ ಅಭಿ ನಿವೇಶನಗಳು  ಕಡಿಮೆ. ಅಂತಹ ಆಟಗಳು ಕ್ರಮೇಣ ಕಣ್ಮರೆಯಾಗಿ ಹೋಗಿರಬೇಕೆನಿಸುತ್ತದೆ. ಉಳಿದುಕೊಂಡ ಕೆಲವು  ಆಟಗಳಲ್ಲಿ ಸುಗ್ಗಿಯ ಕೋಲಾಟ, ಕಳಸದಾಟ, ದೈಕಾಲಿನ ಮೊಸರು ಗಡಿಗೆಯೊಡೆಯುವ ವಿನೋದಾದಿ ಕ್ರೀಡೆಗಳನ್ನು ಹೆಸರಿಸಬಹುದು. ಹೀಗೆ ಈ ಆಟಗಳಲ್ಲಿ ಅಡಕವಾದ ಸಮಾಜದ ಅನುಕರಣೆ, ಸಾಮಾಜಿಕ ಸಮಸ್ಯೆ, ಮತೀಯ ಅಭಿನಿವೇಶಾದಿಗಳು ನಮ್ಮ ಜನಾಂಗದ ಸಂಸ್ಕೃತಿಯ ಅಧ್ಯಯನಕ್ಕೆ ಕನ್ನಡಿ ಹಿಡಿಯುತ್ತವೆ.
ಜನಪದ ಮತ್ತು ನಾಗರಿಕ ಆಟಗಳು:
ಆಟಗಳು ಮನುಷ್ಯನ ನೈಜ ಪ್ರವೃತ್ತಿಯ ಮೂಲಕ ಅವನ ಬಾಲ್ಯಾವಸ್ಥೆಯಲ್ಲಿಯೇ ಗಿಡಗಳಿಗೆ ಚಿಗುರೊಡೆಯುವಂತೆ ಸಹಜವಾಗಿಯೇ ಹುಟ್ಟಿಕೊಂಡುದುಂಟು. ಬಾಲ್ಯದ ನೈಸರ್ಗಿಕ ಚಟುವಟಿಕೆಗಳಲ್ಲಿ. ಸಮಾಜದ ಅನುಕರಣೆಗಳಲ್ಲಿ ವಿಕಾಸಗೊಂಡ ಮಗುವಿನ ದೇಹ, ಬುದ್ಧಿಗಳು ಅಂತರಂಗದ ಬೆಳವಣಿಗೆಯ ಜೊತೆಗೆ ಹೂತು ಫಲಿಸಿದವು. ಅವರವರ ವಯೋಮಾನಕ್ಕೆ ಭಾವಾನುಭೂತಿಗೆ ತಕ್ಕಂತೆ ಹಲವು ಬಗೆಯ ಆಟಗಳು ಒಂದೊಂದಾಗಿ ಸೇರಿಕೊಂಡವು. ಮೊಟ್ಟಮೊದಲು ಅಷ್ಟೊಂದು  ನಿಯಮಬದ್ದವಾಗಿರದ ಆಟಗಳು ಮಾನವ ಬೌದ್ಧಿಕ ಸಂಸ್ಕಾರದೊಂದಿಗೆ ಪ್ರೌಢವಾಗುತ್ತ, ನಿಯಮಬದ್ದ ಶಾಸ್ತ್ರೀಯ ಆಟಗಳು ಜನಪದ ಆಟಗಳಿಂದಲೇ ಉಗಮ ಹೊಂದಿವೆಯೆಂದು ಹೇಳಿದರೆ ತಪ್ಪಾಗದು.
ಆಟದ ವಸ್ತುಗಳು:
ಜನಪದ ಆಟಗಳು ತುಂಬಾ ಕಲಾತ್ಮಕವಾಗಿವೆ. ಕೆಲವು ಆಟಗಳಂತೂ ಉತ್ತಮ ಮನರಂಜನೆಯನ್ನೂ ತದಾತ್ಮ್ಯವನ್ನೂ ಒದಗಿಸಬಲ್ಲವು. ಜಾನಪದ ಆಟಗಳು ಸರಳ ಹಾಗೂ ಸುಲಭ, ಆಟಕ್ಕೆ ದುಡ್ಡು ತೆರಬೇಕಿಲ್ಲ. ಬೆಲೆಯಿಲ್ಲದ ಮಣ್ಣು, ಕಲ್ಲು, ಹರಳು, ಹಂಚಿನ ಕೊಪ್ಪರಿಗೆ ಚಿಪ್ಪಿ, ಬಳೆ ಓಡು, ಗೆರಟ ಚೂರು, ಎಲೆ, ಕಾಯಿ, ಕಾಳು, ಕಡ್ಡಿ, ಕಾಯಿ, ಸಿಪ್ಪೆ, ಮರದ ತುಂಡು, ಮಸಿ ಬೂದಿ, ಸೇಡಿ ಈ ಮುಂತಾದ ಕ್ಷುದ್ರ ವಸ್ತುಗಳಿದ್ದರಾಯ್ತು, ಕೆಲವು ಅನುಕೂಲಸ್ಥರು ಚೆನ್ನೆಮಣೆ, ತಾಬ್ಲಮಣಿ, ಮಾಡಿಸಿಟ್ಟುಕೊಳ್ಳುತ್ತಿದ್ದರು. ಅವು ಒಂದು ತಲೆಮಾರಿನಿಂದ ಇನ್ನೊಂದು ತಲೆಮಾರಿನವರೆಗೆ ಉಳಿದುಕೊಳ್ಳುತ್ತಿದ್ದವು. ಮಣೆಯಿಲ್ಲದವರು ನೆಲದಮೇಲೆ  ಸುಣ್ಣ ಅಥವಾ ಮಸಿಯಿಂದ ಅಂಕಣ ಬರೆದು ಆಡುತ್ತಿದ್ದರು. ಕೆಲವಡೆ ದನ ಕಾಯುವ ಮಕ್ಕಳು ಕಲ್ಲರೆಯ ಮೇಲೆ ಹೊಂಡ ತೋಡಿ, ಅರೆಯನ್ನೇ ಚೆನ್ನೆಮಣೆಯಾಗಿ ಉಪಯೋಗಿಸದ ಉದಾಹರಣೆಗಳಿವೆ. ಕೆಲವು ಜನಪದ ಆಟಗಳಿಗಂತೂ ಸಲಕರಣೆಗಳೇ ಬೇಕಾಗಿಲ್ಲ. ಕೇವಲ ಜನರಿದ್ದರಾಯ್ತು.
ಜನಪದ ಆಟಗಳಲ್ಲಿ ಅಜ್ಜಿಯ ಪಾತ್ರ:
ಕೆಲವು ಜನಪದ ಆಟಗಳಲ್ಲಿ ಅಜ್ಜಿಯ ಪಾತ್ರ ಹಿರಿದಾದುದು, ’ಗೌರವಯುತವಾದುದು. ಆಟಗಳ ಹುಟ್ಟು ಹಾಗೂ ಬೆಳವಣಿಗೆಯಲ್ಲಿ  ಅಜ್ಜಿಯ ಪಾತ್ರ ಪ್ರಮುಖವಾದುದೆನ್ನುವುದನ್ನು ನಾವು ಮರೆಯುವಂತಿಲ್ಲ. ಪಟ್ಟಣದ ದುಡಿಯುವ ಮಹಿಳೆಯರು. ತಮ್ಮ ಮಕ್ಕಳನ್ನು ಬಾಲವಾಡಿಗೆ ಕಳಿಸಿಯೋ ಕೆಲಸದವರ ಕಡೆಗೆ ಬಿಟ್ಟೋ ಶಾಲೆಗೆ ಅಟ್ಟಿಯೋ ದುಡಿಯಲು ಹೋಗುತ್ತಾರೆ. ಹೋಗುವಾಗ ನಸುಕಿನಲ್ಲಿಯೇ ಎದ್ದು ಮನೆಯ  ದೊಡ್ಡ ದೊಡ್ಡ ಕೆಲಸಗಳನ್ನು ಮುಗಿಸಿ ಚಿಕ್ಕಪುಟ್ಟ ಕೆಲಸಗಳನ್ನು ಅಜ್ಜಿಯ ಪಾಲಿಗೆ ಬಿಟ್ಟು ಹೋಗುತ್ತಾರೆ. ವಿಶೇಷ ಕೆಲಸಗಳಿಲ್ಲದ ಅಜ್ಜಿ ಹೊತ್ತು ಕಳೆಯಲು, ಮಕ್ಕಳ ರಂಪಾಟವನ್ನು ನಿಲ್ಲಿಸಲು, ಅವರ ಮನವನ್ನು ಆನಂದಗೊಳಿಸಲು ಆಟವಾಡ ಹಚ್ಚುವಳು. ಆ ಸಂದರ್ಭದಲ್ಲಿ ಮಕ್ಕಳನ್ನೇ ಆಡಬಿಟ್ಟರೆ ಆಟದ ತಿಳಿವಳಿಕೆಯುಳ್ಳ ಮಕ್ಕಳು ಆಡಿಯಾವು. ಆದರೆ ಅರಿಯದ ಮಕ್ಕಳು ಅಜ್ಜಿಯ ಸೀರೆಯ ಸೆರಗು ಸುತ್ತುತ್ತ ತಮಗೆ ಆಟವಾಡಿಸಲು ಕಾಡುವವು. ಆಗ ಅಜ್ಜಿ ಮಕ್ಕಳಿಂದ ತಪ್ಪಿಸಿಕೊಳ್ಳಲಾಗದೇ ತಾನೂ ಮಕ್ಕಳ ಆಟದಲ್ಲಿ ಒಂದು ಪಾತ್ರವಾಗುತ್ತಾಳೆ. ಮಕ್ಕಳ ಆಟಗಳಲ್ಲಿ ಅಜ್ಜಿಯದು ಹೆಚ್ಚಾಗಿ ನಿರ್ದೇಶಕ ಪಾತ್ರ. ಅಜ್ಜಿ ಈ ಹಿಂದೆ ವಹಿಸಿದ ಪಾತ್ರ ಇಂದಿನವರೆಗೂ ಉಳಿದುಕೊಂಡು ಬಂದಿದೆ. ಹಿಂದೆ ಆಟಗಳಲ್ಲಿ ಅಜ್ಜಿಯೇ ನೇರವಾಗಿ ಪಾತ್ರವಹಿಸಿದ್ದರಿಂದ ಅಜ್ಜಿಯ ಪಾತ್ರದಲ್ಲಿ ಹೆಚ್ಚಾಗಿ ಓಟ, ಕುಣಿದಾಟ, ಹುಡುಕಾಟಗಳಿಲ್ಲ. ಅಡಗಟ, ಬೆರಳಿನಾಟ, ಕಥನಪರ ಆಟಗಳಲ್ಲಿ ಅಜ್ಜಿಯ ಪಾತ್ರ ಪ್ರಮುಖವಾಗುತ್ತದೆ. ಆದರೆ ಈಗ ಅಜ್ಜಿಯ ಪಾತ್ರವನ್ನೂ  ಮಕ್ಕಳೇವಹಿಸಿ, ಅಜ್ಜಿಯ ಸ್ಥಾನವನ್ನು ಆಕ್ರಮಿಸಿದ್ದಾರೆ. ಆದರೆ ಅಜ್ಜಿಯೆನ್ನುವ ಪಾತ್ರ ಆಟದಲ್ಲಿ ಉಳಿದುಕೊಂಡು ಆಟದ ಬೆಳವಣಿಗೆಯಲ್ಲಿ ಅಜ್ಜಿ ಈ ಹಿಂದೆ ಆಡಿದ ಹಿರಿಯ ಪಾತ್ರದ ಸಂಕೇತವಾಗಿ ಉಳಿದಿದೆ.
ಇಂದು ಮಕ್ಕಳು ಅಜ್ಜಿಯ ಪಾತ್ರವಿದ್ದ ಆಟಗಳನ್ನು ಆಡುವಾಗ ದ್ವಿಪಾತ್ರವಹಿಸುತ್ತಾರೆ. ಕುಳಿತಲ್ಲಿ ನಿಷ್ಕ್ರಿಯವಾಗಿ ಕುಳ್ಳುವ ಅಜ್ಜಿಯ ಪಾತ್ರ ಮಕ್ಕಳ ಅಭಿರುಚಿಗೆ ಹೊಂದುವದಿಲ್ಲ. ಅದಕ್ಕಾಗಿ ಅಜ್ಜಿಯ ಕೆಲಸ ತೀರಿದ ಮೇಲೆ ಇನ್ನೊಬ್ಬರು ಅಜ್ಜಿಯಾಗಿ ಮೊದಲು ಅಜ್ಜಿಯಾದವರ ಆಟದಲ್ಲಿ ಬೆರೆಯುವರು. ಆದರೆ ಅಂಜಂಜೀ ಬೆಳೆ, ಕಣ್ಣೆ ಕಟ್ಟೇ ಕಾಡೇಗುಡೇ-ಮುಂತಾದ ಆಟಗಳಲ್ಲಿ ಅಜ್ಜಿಯ ಪಾತ್ರ ಕೊನೆಯವರೆಗೂ ಇರಬೆಕಾಗುತ್ತದೆ. ಅದಕ್ಕಾಗಿ ಮಕ್ಕಳ ಒತ್ತಾಯಕ್ಕೆ  ಮಣಿದು ಹಿರಿಯರೊಬ್ಬರು ಈ ಪಾತ್ರ ವಹಿಸುವ ಪ್ರಸಂಗಗಳೂ ಇಲ್ಲದಿಲ್ಲ. ನಿರುಪಾಯ ಪರಿಸ್ಥಿತಿಯಲ್ಲಿ ಆಟಗಾರರಲ್ಲೇ ಸ್ವಲ್ಪ ಹಿರಿಯರು ಅಜ್ಜಿಯ ಪಾತ್ರವಹಿಸುತ್ತಾರೆ.
ಗಡಿ (ಪಕ್ಷ) ಆರಿಸುವ ಕ್ರಮ:
ಜನಪದ ಆಟಗಳಲ್ಲಿ ಗಡಿ ಆರಿಸುವಾಗ ಅದೃಷ್ಟದ ಭರವಸೆಯಿಡುವುದೇ ಹೆಚ್ಚಿನದು, ಗಡಿ ಆರಿಸುವ ಅವರ ವಿಧಾನದಿಂದ ಅದು ಸ್ಪಷ್ಟವಾಗುತ್ತದೆ.
ಒಂದನೆಯ ಬಗೆ:
ಆಟವಾಡುವ ಮಕ್ಕಳೆಲ್ಲ ಒಂದೆಡೆ ಸೇರಿದಾಗ ಅವರಲ್ಲಿ ಹಿರೇಮಣಿಗಳಾದ ಇಬ್ಬರು ಎರಡು ಪಕ್ಷದವರಾಗಿ ನಿಲ್ಲುತ್ತಾರೆ. ಆಮೇಲೆ ಉಳಿದ ಹುಡುಗರೆಲ್ಲ ಇಬ್ಬಿಬ್ಬರು ಒಂದೊಂದು ಜೋಡಿಯಾಗಿ ಬೇರೆಬೇರೆ ಕಡೆಗೆ ಹೋಗುವರು. ದೂರಕ್ಕೆ ಹೋಗಿ ಪ್ರತಿಯೊಂದು ಜೋಡಿಯವರೂ ತಮ್ಮ ಮೂಲ ಹೆಸರನ್ನು ಬದಲಿಸಿ ಪತ್ತಿ (ಬೇರ) ಹೆಸರನ್ನು ಹಾಕಿಕೊಂಡು ಬಂದು ತಮ್ಮ ‘ಪತ್ತಿ’ ಹೆಸರು ಹೇಳಿ, ರಾಮ ಬೇಕೋ ಲಕ್ಷ್ಮಣ ಬೇಕೋ, ಹೂವು ಬೇಕೋ ಹಣ್ಣೂ, ಸೀತೆ ಬೇಕೋ ದ್ರೌಪದಿಯೋ ಎನ್ನುವರು. ಆಗ ಹಿರೇಮಣಿಗಳು ಅವರು ಹೇಳಿದ ಒಂದೊಂದು ಹೆಸರನ್ನು ಒಬ್ಬೊಬ್ಬರು ಬೇಡಿಕೊಳ್ಳುತ್ತಾರೆ. ಬೇಡಿದ ಹೆಸರಿನವರು ಬೇಡಿದವರಿಗೆ, ಉಳಿದವರು ಇನ್ನೊಬ್ಬರಿಗೆ ಸೇರುತ್ತಾರೆ.
ಎರಡನೆಯ ವಿಧಾನ:
ಆಟವಾಡ ಬಯಸಿದ ಮಕ್ಕಳೆಲ್ಲ ಒಂದೆಡೆ ಸೇರಿ ತಮ್ಮ ಕೈ ಹೆಬ್ಬೆರಳು ಹಾಗು ತೋರು ಬೆರಳುಗಳನ್ನು ಒಂದೆಡೆ ಕೂಡಿಸಿ ಹಿಡಿದು, ಮಧ್ಯದಲ್ಲಿ ಉಂಟಾದ ರಂಧ್ರದಲ್ಲಿ ಉಗುಳಬೇಕು. ಉಗುಳಿದಾಗ ಕೈಗೆ ಎಂಜಲು ಹತ್ತಿದವರು ಒಂದು ಗಡಿ ಎಂಜಲು ಹತ್ತದವರು ಇನ್ನೊಂದು ಗಡಿ-ಎಂದು ನಿರ್ಧರಿಸುವರು. ಈ ಬಗೆಯ ಕ್ರಮದಿಂದ ಗಡಿಸಂಖ್ಯೆ ಹೆಚ್ಚು ಕಡಿಮೆಯಾದಲ್ಲಿ ಹೆಚ್ಚಿಗೆ ಉಳಿದವರು ಹೆಸರು ಬದಲಿಸುವ ಒಂದನೆಯ ವಿಧಾನದಿಂದ  ಬೇರೆ ಬೇರೆ ಪಕ್ಷ ಸೇರುವರು.
ಮೂರನೇಯ ರೀತಿ
ಕುಪ್ಪನನ್ನು ತರುವ ಆಟದಂತಹ ಆಟಗಳಿಗೆ ಗಡಿಸಂಖ್ಯೆ ಸಮವಾಗಿರುವುದಿಲ್ಲ. ಇಂತಹ ಆಟಗಳಿಗೆ ಈ ಬಗೆಯ ವಿಧಾನದಿಂದ ಗಡಿ ಆರಿಸುವರು. ಆಟಗಾರೆಲ್ಲ ಸಾಲಾಗಿ ಹಿಂದೆ ಕೈಕಟ್ಟಿಕೊಂಡು ನಿಲ್ಲುವರು. ಇಬ್ಬರು ಪ್ರಮುಖ ಆಟಗಾರರು ಸಾಲಿನಿಂದ ಹೊರಗೆ ನಿಂತು ಅವರಲ್ಲೊಬ್ಬ ಒಂದು ಕಲ್ಲು ಹರಳನ್ನು ತೆಗೆದುಕೊಂಡು ಸಾಲಾಗಿ ನಿಂತವರ ಬೆನ್ನ ಹಿಂದೆ ಸುತ್ತಿ ಯಾರೊಬ್ಬನ ಕೈಯಲ್ಲಿ ಹರಳನ್ನು ಹಾಕುವನು. ಆಗ ಇನ್ನೊಬ್ಬ ಹರಳು ಇದ್ದವರನ್ನು ಗುರುತಿಸಿದರೆ ಅವನು ಗುರುತಿಸಿದವನ ಪಕ್ಷಕ್ಕೆ  ಹೋಗುವನು. ಗುರುತಿಸಲಾಗದಿದ್ದಲ್ಲಿ ಹರಳು ಹಾಕಿದವನ ಪಕ್ಷಕ್ಕೆ ಸೇರುವನು. ಹರಳು ಬೇಡುವವನು. ಗುರುತಿಸಿದರೆ, ಅವನು ಹರಳು ಹಾಕುವನು. ಇನ್ನೊಬ್ಬನು ಹರಳು ಬೇಡುವನು. ಹೀಗೆ ತಂತಮಗೆ ದೊರೆತ ಆಟಗಾರರನ್ನು  ತೆಗೆದುಕೊಂಡು ತಮ್ಮ ಮುಂದಿನ ಆಟ ಪ್ರಾರಂಭಿಸುವರು.
ನಾಲ್ಕಣೆಯ ವಿಧಾನ;
ಮಕ್ಕಳು ಕೆಲವು ಆಟಗಳಲ್ಲಿ ಹೇಳುವ, ಅಂಡ, ಭಂಡ ಕಡೆಗೇನ್‌, ಶಂಡ, ಡಾಮ್‌, ಡುಸ್‌, ಕಡೆಗೇನ್‌ಪುಸ್‌ಎಂದೋ, ‘ಅಡುಮ್‌, ತಡುಮ್‌, ತಡತಡ ಬಾಜಾ, ಅಕೋ, ಪೀಕೋ,  ಪಿರಿಂಗ್‌, ಪಕ್ಕ ಲಾಡ್‌, ಚಿಕ್ಕ, ಏನು, ದಯಾ, ಬುಡ್ಕ’-ಎಂದೊ ಹೇಳುತ್ತ ಆಟಗಾರರನ್ನು ಎಣಿಸುವರು, ಕೊನೆಯ ಶಬ್ದದಿಂದ ಎಣಿಸಲ್ಪಟ್ಟವನನ್ನು ಗುಂಪಿನಿಂದ  ಒಂದೆಡೆ ಬೇರೆ ನಿಲ್ಲಿಸಿ ಮತ್ತೆ  ಅದೇ ನುಡಿಗಣವನ್ನು ಹೇಳುವರು. ಇನ್ನೊಮ್ಮೆ ಕೊನೆಯ ಶಬ್ದ  ಬಂದವನನ್ನು ಮತ್ತೊಂದು ಪಕ್ಷಕ್ಕೆ ನಿಲ್ಲಿಸುವರು. ಹೀಗೆ ಆಟಗಾರರೆಲ್ಲ ಎರಡು ಪಕ್ಷವಾಗಿ ಒಡೆಯುವವರೆಗೆ ಎಣಿಸುವರು.
ಐದನೆಯ ವಿಧಾನ:
ಆಟಗಾರರಲ್ಲದ ಹಿರಿಯರೊಬ್ಬರು ಆಟಗಾರರ ವಯೋಮಾನ, ಶಕ್ತಿ ಸಾಮರ್ಥ್ಯ ಆಟದ ನೈಪುಣ್ಯಗಳನ್ನ ಅನುಲಕ್ಷಿಸಿ ಆಟಗಾರರನ್ನು ಎರಡು ಪಂಗಡಗಳಾಗಿ ಆಯ್ಕೆ ಮಾಡುವರು.
ಆರನೆಯ ವಿಧಾನ;
ಇಬ್ಬರು ನಾಯಕರು ಒಂದೊಂದು ಕಡೆ ನಿಂತುಕೊಳ್ಳುತ್ತಾರೆ. ಒಂದು ಪಕ್ಷದ ನಾಯಕ ಆಟಗಾರರಲ್ಲಿ ತನಗೆ ಬೇಕಾದವರೊಬ್ಬರನ್ನು ಆಯ್ಕೆ ಮಾಡುತ್ತಾನೆ. ಅನಂತರ ಎರಡನೆಯ ಪಕ್ಷದ ನಾಯಕ ಇನ್ನೊಬ್ಬನನ್ನು ಆರಿಸಿಕೊಳ್ಳುತ್ತಾನೆ. ಆಮೇಲೆ ಮೊದಲನೆಯವ ಆರಿಸುತ್ತಾನೆ. ಹೀಗೆ ಸರತಿಯಂತೆ ಆಯ್ಕೆ ನಡೆಯುತ್ತದೆ. ಇಬ್ಬರು ನಾಯಕರಲ್ಲಿ ಮೊದಲು ಆಯ್ಕೆ ಮಾಡುವವರಾರು? ಎಂಬುದನ್ನು ತಿಳಿಯಲು ನಾಣ್ಯ ಹಾರಿಸಿಯೋ, ಹಂಚಿನ ಬಿಲ್ಲೆ ಹಾರಿಸಿಯೋ, ಕೈಯ ಬೆರಳೆರಡನ್ನು ನಾಯಕರ ಪ್ರತಿನಿಧಿಯಾಗಿ ಮಾಡಿ ಚಿಕ್ಕ ಹುಡುಗರಿಂದ ಮುಟ್ಟಿಸಿಯೋ ನಿರ್ಧರಿಸುತ್ತಾರೆ. ಪರಸ್ಪರ ಒಪ್ಪಿಗೆಯ ಮೇಲೆಯೂ ಯಾರೊಬ್ಬರು ಮೊದಲು ಆಯ್ಕೆಗೆ ನಿಲ್ಲಬಹುದು.
ವಯೋಮಾನಕ್ಕೆ ತಕ್ಕಂತೆ ಆಟಗಳು:
ಜನಪದ ಆಟಗಳಲ್ಲಿ ಆಯಾ ವ್ಯಕ್ತಿಗಳ ವಯೋಮಾನ, ಮಾನಸಿಕ ಅಭಿರುಚಿಗೆ ತಕ್ಕಂತೆ ಬೇರೆ ಬೇರೆ ಆಟಗಳಿವೆ. ಚಿಕ್ಕಮಕ್ಕಳಿಗೆ ಮಣ್ಣಾಟ, ಅಡಗಾಟ, ಸುತ್ತಾಟ ಬೆರಳೆಣಿಕೆಯ ಆಟಗಳಾದರೆ ಸ್ವಲ್ಪ ದೊಡ್ಡವರಿಗೆ ಗುರಿಯಟ, ಬೆನ್ನಟ್ಟಾಟ, ಎಳೆದಾಟ ಮುಂತಾದ ಶಕ್ತಿ ಪ್ರದರ್ಶನದ ಆಟಗಳು, ನಿರ್ಬಲರಾದವರಿಗೆ ಹುಲಿಕವ್ಲೆ, ಆನೆನಾಯಿ ಪಗ್ಗ, ತಾಬ್ಲ ಮುಂತಾದ ಜಾಣ್ಮೆಯ ಆಟಗಳಿವೆ. ಈ ಜಾಣ್ಮೆಯ ಆಟಗಳ ಸಹೋದರ ಆಟಗಳಾದ ಚದುರಂಗ ನೆತ್ತ ಪಗಡೆ ಮುಂತಾದ ಆಟಗಳು  ಅರಮನೆಯ ಮಂಚವನ್ನೇರಿ, ರಾಜರಾಣಿಯರ ವಿಲಾಸಕ್ರೀಡೆಯಾಗಿ ಒಮ್ಮೊಮ್ಮೆ ರಾಜಮನೆತನಗಳನ್ನು ಏಳಿಸಿ ಬೀಳಿಸಿ ಮಣ್ಣು ಮುಕ್ಕಿಸಿವೆ.
ಆಟಗಳ ಪ್ರಯೋಜನ
ಫ್ರೆಂಚ್‌ತತ್ತ್ವಜ್ಞಾನಿ ರೂಸೋ ಶಾರೀರಿಕ ಚಟುವಟಿಕೆಗಳಿಗೆ ನಿರ್ಬಂಧವಿರಕೂಡದೆಂದು ಹೇಳಿ, ಮಕ್ಕಳು ವೈವಿಧ್ಯಪೂರ್ಣವಾದ ಆಟಗಳಲ್ಲಿ ಮೈಮರೆಯಬೇಕೆಂದು ಹೇಳಿದ್ದಾನೆ. ಮಕ್ಕಳು ತಮ್ಮ ಎಳೆಯ ವಯಸ್ಸಿನಲ್ಲಿ ಏನೂ ಕೆಲಸಮಾಡದೆ, ಆಟಗಳಲ್ಲಿ ಕಾಲಕಳೆಯುತ್ತಾರೆಂದು ಪಾಲಕರು ವ್ಯಥೆಪಡುವ ಕಾರಣವಿಲ್ಲ. ಆಟದಲ್ಲಿ ಮಕ್ಕಳು ಪಡೆಯುವ ಸಂತೋಷ ಅತ್ಯಮೂಲ್ಯವಾದುದು. ಎಳೆವಯಸ್ಸಿನ ಮಕ್ಕಳು ಮೈದಣಿವಂತೆ ಆಡಬೇಕು; ಆನಂದಪಡಬೇಕು. ಆಟಗಳು ಬೆಳೆಯುವ ಮಕ್ಕಳಿಗೆ  ಮನರಂಜನೆಯನ್ನೊದಗಿಸುವ ಜೊತೆಯಲ್ಲಿ, ಅವರ ಶಾರೀರಿಕ, ಬೌದ್ಧಿಕ ಅಂತರಂಗಿಕ ವಿಕಸನಗಳಿಗೆ ನೆರವು ನೀಡುವವು. ಪ್ರಪಂಚದ ಕ್ಲೇಶದಿಂದ ವಿಮುಕ್ತಿ ನೀಡಿ, ಆನಂದಬ್ರಹ್ಮನಲ್ಲಿ ತಾದಾತ್ಮ್ಯ  ಪಡೆಯುವಂತೆ ಮಾಡಿ, ಅಲೌಕಿಕ ಸುಖವನ್ನು ನೀಡುವವು. ಹಾಳು ಹರಟೆ ಹೊಡೆಯುವ ಪ್ರವೃತ್ತಿಯನ್ನು ದೂರಮಾಡಿ, ಮನಸ್ಸು ಕಾರ್ಯೋನ್ಮುಖವಾಗುವಂತೆ ಆಟಗಳು ಉತ್ತೇಜನ ನೀಡುವವು. ‘ಅಲಸೀ ಮನಸ್ಸು ಸೈತಾನನ ಕರ್ಮಶಾಲೆ’ಯೆಂಬ ಗಾದೆಯಿದೆ. ಆಟಗಳು ಆಲಸೀ ಮನಸ್ಸನ್ನು, ಆಳುವ ಸೈತಾನ ಶಕ್ತಿಯನ್ನು ಕಿತ್ತೆಸೆದು, ಮನಸ್ಸು ದೇವತೆಗಳ ಕರ್ಮಭೂಮಿಯಾಗುವಂತೆ ಮಾಡುವವು. ಆಟಗಳಲ್ಲಿ ಅನೇಕ ಬಗೆಯ ಜನರ ಜೊತೆ ಬೆರೆಯುವ ಅವಕಾಶವಿರುವುದರಿಂದ ಆಟಗಾರರಲ್ಲಿ ಪರಸ್ಪರ ಸ್ನೇಹ-ಸೌಹಾರ್ದಗಳು ಕುದುರುವವು, ಮನಸ್ಸು ಕೂಪಮಂಡೂಕ ವೃತ್ತವನ್ನು ದಾಟಿ ವಿಸ್ತೃತವಾಗುವುದು, ಸ್ನೇಹಪರವಾಗುವದು, ಉದಾತ್ತವಾಗುವದು. ಶಾರೀರಿಕ ಬೆಳವಣಿಗೆ ಮತ್ತು ಮಾನಸಿಕ ಬೆಳವಣಿಗೆ ಒಂದೇ ನಾಣ್ಯದ ಎರಡು ಮೈಗಳೆಂದು ಒಲಂಪಿಕ್‌ಕ್ರೀಡೆಗಳ ಪುನರುತ್ಥಾನಕ್ಕೆ ಕಾರಣನಾದ ಕೂಬರ್ತಿಯ ಅಭಿಪ್ರಾಯ ಆಟಗಳಿಂದ  ದೊರೆತ ವ್ಯಾಯಾಮದಿಂದ  ಶರೀರ ಬಲಿಷ್ಠವಾಗುವದು. ಜೊತೆಗೆ, ಮನೋವಿಕಾಸವಾಗುವದು. ಆಟಗಳಿಂದ ಶಿಸ್ತು, ಸಂಯಮ, ಸ್ವಾರ್ಥ ತ್ಯಾಗ, ಸಮಯಾವಧಾನ, ಸೋಲು ಗೆಲುವುಗಳನ್ನು ಸಮಾನವಾಗಿ ಕಾಣುವ ಮನೋಭಾವನೆಗಳು ವರ್ಧಿಸುವವು. ಹೇಡಿತನ ಕಾಲ್ಕೀಳುತ್ತದೆ. ಸ್ಪರ್ಧಾತ್ಮಕ ಮನೋಭಾವ ಬೆಳೆಯುತ್ತದೆ. ಸಾಂಘಿಕ ಮನೋಭಾವ ಪಲ್ಲವಿಸುತ್ತದೆ. ಒಬ್ಬನ ನಾಯಕತ್ವವನ್ನು ಒಪ್ಪಿ ನಿಷ್ಠೆ ತೋರುವದು ನಾಯಕನಾಗಿ ಇತರರನ್ನು ಸಮಾನ ಭಾವದಿಂದ ಕಾಣುವದು-ಮುಂತಾದ ಸದ್ಗುಣಗಳು ದಾಂಗುಡಿಯಿಡುವವು. ಆಟಗಳು ಜನರನ್ನು ದುಶ್ಚಟಗಳಿಂದ ದೂರವಿರಿಸುತ್ತವೆ ಎಂದು ಹೇಳಿದ ಡಾ| ಜಾನ್ಸನ್ನನ ಉಕ್ತಿಯನ್ನು ಈ ಸಂದರ್ಭದಲ್ಲಿ ನೆನೆಯಬಹುದು.
ಹೋರಾಟದ ಗುಣವೇ ಆರೋಗ್ಯದ ಲಕ್ಷಣವೆಂಬುದು ರೋಮನ್ನರ ಮಂತ್ರ. ಆದ್ದರಿಂದ ಅವರು ಜೀವನಕ್ಕೆ ಪೂರಕವಾಗುವ ಆಟಗಳಿಗೆ ಹೆಚ್ಚಿನ ಗಮನವಿತ್ತುದನ್ನು ನೆನೆಯಬಹುದು. ಅನೇಕ ಆಟಗಳು ಸಮರ ಸನ್ನದ್ದತೆಗೆ ಬೇಟೆಯ ಚಾಪಲ್ಯವನ್ನು ವರ್ಧಿಸಲಕ್ಕೆ , ಜೀವನದ ಅಗತ್ಯವನು ಒದಗಿಸಲಿಕ್ಕೆ ಪೂರಕವಾಗಿದೆ.
“ವಾಟರ್ಲೂ ಕದನವನ್ನು ಈಟನ್ನಿನ ಮೈದಾನಿನಲ್ಲಿ ಗೆದ್ದರು” ಎಂಬ ಆಂಗ್ಲ ಪಡೆನುಡಿಯೊಂದಿದೆ. ಅಶಕ್ಯವನ್ನು ನಂಬದ ಅಜೇಯನಾದ ನೆಪೋಲಿಯನ್ನನ್ನು ಸೋಲಿಸಿದ ವೆಲಿಂಗ್ಟನ್‌ ಚಿಕ್ಕವನಿರುವಾಗ ಈಟನ್ನಿನ ಪರಾಭವಕ್ಕೆ ಕಾರಣವಾಯಿತೆಂದು ಆಂಗ್ಲರ ತಿಳುವಳಿಕೆ; ಅದು ಆಟಗಳಿಗೆ ಅವರಿತ್ತ ಪರಾಭವಕ್ಕೆ ಕಾರಣವಾಯಿತೆಂದು ಆಂಗ್ಲರ ತಿಳುವಳಿಕೆ; ಅದು ಆಟಗಳಿಗೆ ಅವರಿತ್ತ ಅಮೂಲ್ಯ ಬೆಲೆಯ ನಿದರ್ಶನ. ಒಳ್ಳೆಯ ಕ್ರೀಡಾಪಟು ಜೀವನದ ಎಂತಹ ವಿಷಯ ಪರಿಸ್ಥಿತಿಯಲ್ಲಿಯೂ ಧೃತಿಗೆಡುವ ಉಳಿಸಿಕೊಳ್ಳುತ್ತಾನೆ. ಸೋಲು ಅನಿವಾರ್ಯವೆನಿಸಿದರೂ ಹಿಂದೆ ಸರಿಯುವದಿಲ್ಲ. ಆಟದಲ್ಲಿ ಸೋಲು ಗೆಲುವು ಮುಖ್ಯವಲ್ಲ. ಕೊನೆಯವರೆಗೆ ಸೆಣಸುವುದು ಮುಖ್ಯ. ಈ ಕ್ರೀಡಾಮನೋಭಾವಗಳು ವೆಲಿಂಗ್ಟನ್ನನಲ್ಲಿ ರಕ್ತಗತವಾದುದರಿಂದಲೇ ಎಂತಹ ವಿಷಮ ಪರಿಸ್ಥಿತಿಯಲ್ಲಿಯೂ ಹೋರಾಡಿ ಗೆಲವನ್ನು ಪಡೆದನು.
ರಾಷ್ಟ್ರ ಉತ್ತಮವೆನಿಸಬೇಕಾದರೆ ರಾಷ್ಟ್ರದ ಪ್ರಜೆಗಳು ಸತ್ಪ್ರಜೆಗಳಾಗಬೇಕು. ಹಾಗಾಗಬೇಕಾದರೆ ಪರಸ್ಪರರಲ್ಲಿ ಸ್ನೇಹ, ಸೌಹಾರ್ದ ಮನೋಭಾವನೆಗಳು ಕುದುರಬೇಕು. ಸ್ಪರ್ಧಾತ್ಮಕ ಮನೋಭಾವ ಬೆಳೆಯಬೇಕು. ದುಸ್ವಾರ್ಥ ಕಾಲ್ಕೀಳಬೇಕು, ಹೀಗಾಗುವುದು ಆಟಗಳಿಂದ ರಾಷ್ಟ್ರದ ಸತ್ತ್ಪಜೆಗಳಾಗಬೇಕಾದರೆ ಆಟಗಳಿಗಾಗಿ ನಾವು ಸಾಕಷ್ಟು ಬೆಲೆ ತೆರಬೇಕು.
ಆಟಗಳ ಧಾರ್ಮಿಕತೆ:
ಆಟಗಳು ಮಾನವನ ಸರ್ವಾಂಗೀಣ ಪ್ರಗತಿಗೆ ತಾರಕ ಎಂದರಿತ ಜಾನಪದರು ಆಟಗಳ ಪಾವಿತ್ರ್ಯವನ್ನುಳಿಸಿಕೊಳ್ಳುವುದಕ್ಕಾಗಿ ಆಟಗಳ ಅಳಿವನ್ನು ತಡೆಯುವುದಕ್ಕಾಗಿ, ಅನೇಕ ಆಟಗಳಿಗೆ ಧಾರ್ಮಿಕತೆಯ ಲೇಪ ಹಚ್ಚಿದರು. ಗ್ರೀಕರಲ್ಲಿ ಒಲಂಪಿಕ್‌ಹಬ್ಬಗಳಲ್ಲಿ ಗ್ರೀಸದ ಪವಿತ್ರ ಸ್ಥಳಗಳಿಗೆ ಹೋಗಿ ಆಟವಾಡುತ್ತಿದ್ದರಂತೆ. ನಮ್ಮ ದೇಶದಲ್ಲಿಯೂ ಹಬ್ಬ ಹುಣ್ಣಿಮೆಯ ಬಿಡುವಿನಲ್ಲಿ ಆಡುವ ಸಂಪ್ರದಾಯವಿದೆ. ಕೆಲವು ಹಳ್ಳಿಗಳಲ್ಲಿ ಹಬ್ಬದ ದಿನ ಆಡಲೇಬೇಕೆಂಬ ನಿರ್ಬಂಧವಿದೆ. ಇದನ್ನು ಇಂದಿನವರೆಗೂ ಅನೇಕರು ಪಾಲಿಸಿಕೊಂಡು ಬಂದಿದ್ದಾರೆ. ವಿಜಯನಗರದ ಅರಸರು ನವರಾತ್ರಿಯ ಸಮಯದಲ್ಲಿ ಮಾನವಮಿಯ ದಿಬ್ಬದ ಮೇಲೆ ಕುಳಿತು. ಅವರ ಮುಂದೆ ನಡೆಯುತ್ತಿದ್ದ ಕ್ರೀಡಾ ವಿನೋದಗಳನ್ನು ನೋಡಿ ಸಂತೋಷಪಡುತ್ತಿದ್ದ ಅಂಶ ಸರ್ವವಿದಿತವಾಗಿದೆ. ಇಂದಿಗೂ ನವರಾತ್ರಿಯ ಸಮಯದಲ್ಲಿ ಮೈಸೂರಿನಲ್ಲಿ ದಸರಾ ಪಂದ್ಯ ನಡೆಯುತ್ತಿರುವುದು ಉಲ್ಲೇಖನಿಯ.
ನಮ್ಮಲ್ಲಿಯ ಕೆಲವು ಆಟಗಳಂತೂ ವಿಶೇಷ ಹಬ್ಬಹುಣ್ಣಿವೆಗಳಲ್ಲಿ ಮಾತ್ರ ಆಡಲ್ಪಡುತ್ತವೆ. ನಮ್ಮ ಜಿಲ್ಲೆಯಲ್ಲಿ ಸುಗ್ಗಿಯ ಕಾಲಕ್ಕೆ ಬೃಹತ್ತ ಪ್ರಮಾಣದಲ್ಲಿ ಕೋಲಾಟಗಳು ನಡೆಯುತ್ತಿವೆ. ಕೋಲಾಟಗಳು ಅಳಿಯಬಾರದೆಂದು ಅವಕ್ಕೆ ಧಾರ್ಮಿಕ ಕವಚ ತೊಡಿಸಿ ಸುಗ್ಗಿಯ ದಿನಗಳಲ್ಲಿ ಅವನ್ನು ಆಡಲೇಬೇಕೆಂಬ ನಿರ್ಬಂಧ ವಿಧಿಸಿದ್ದಾರೆ. ಆಟದ ಪಾವಿರ್ತ್ಯ ಉಳಿಸುವುದಕ್ಕಾಗಿ, ಸುಗ್ಗಿ ಮುಗಿದ ನಂತರ ಸಂಕ್ರಾತಿಯವರೆಗೆ ಕೋಲು ಮುಟ್ಟಕೂಡದು, ಕುಂಚ ಕಟ್ಟಕೂಡದು- ಎಂಬ ಕಟ್ಟು ಹಾಕಿದ್ದಾರೆ. ಮಕರ ಸಂಕ್ರಮಣದ ಸುಗ್ಗಿಯವರೆಗೆ ವಿಧಿವತ್ತಾಗಿ ಕೋಲು ಹಡೆಯಲುಪಕ್ರಮಿಸುವರು. ಎಷ್ಟೋ ಜನ ದೇವತೆಗಳ ಪ್ರೀತ್ಯರ್ಥವಾಗಿ  ಹರಕೆ ಹೊತ್ತು ತಮ್ಮ ತಮ್ಮ ಮನೆದೇವರ ಮುಂದೆ. ಗ್ರಾಮದೇವರ ಮುಂದೆ ಕೋಲಾಟವಾಡಿಸುತ್ತರೆ. ಉತ್ತರ ಕನ್ನಡ ಜಿಲ್ಲೆಯ ಹೆಮ್ಮೆಯ ಕಲೆ ಯಕ್ಕಗಾನ, ಈ ಬಯಲಾಟವನ್ನು  ಕೆಲವು ಹಳ್ಳಿಗರು ದೇವರ ಹೆಸರಿನಲ್ಲಿ ಪ್ರತಿವರ್ಷ ತಪ್ಪದೇ ಹಬ್ಬ ಹುಣ್ಣಿವೆಗಳಲ್ಲಿ ಆಡುವ ಸತ್‌ಸಂಪ್ರದಾಯ ಇನ್ನೂ ಉಳಿದುಕೊಂಡು ಬಂದಿದೆ. ಹೊನ್ನಾವರ ತಾಲೂಕಿನ ಗುಂಡಬಾಳೆಯ ಹನುಮಂತ ದೇವರ ಮುಂದೆ ಇಂದಿನವರೆಗೂ ಪ್ರತಿ  ವರ್ಷ ತಿಂಗಳುಗಟ್ಟಲೆ ಹರಕೆಯೊಪ್ಪಿಸುವುದರಿಂದ ದೇವತೆಗಳು ಸಂಪ್ರೀತರಾಗಿ ದೇಶದಲ್ಲಿ ಸುಭಿಕ್ಷೆ ನೀಡುವರೆಂಬ ಪರಂಪರಾಗತ ನಂಬಿಕೆ ಅನೇಕ ಆಟಗಳ ಉಳಿವಿಗೆ ಕಾರಣವಾಗಿದೆ.
ಹಿಂದೆ ವೀರಜನಾಂಗ ಯುದ್ಧಭೂಮಿಯ ಮೇಲೆ ವೈರಿ ರಕ್ತ ಚೆಲ್ಲಿ, ರಕ್ತ ಬಲಿಯಿಂದ ರಣಭೂಮಿಯನ್ನು ತಣಿಸುತ್ತಿದ್ದರು. ಅಂತಹ ಬಲಿಪಡೆದ ಸ್ಥಳಗಲ್ಲಿ ‘ಕೋಳಿ ಅಂಕ’ವನ್ನಾದರೂ ಆಡಿಸಿ ರಕ್ತ ಚೆಲ್ಲದಿದ್ದರೆ, ರಣದೇವತೆ ಮುನಿಯುವಳೆಂದು ಬಗೆದು ಆ ಪ್ರದೇಶಗಳಲ್ಲಿ ಕೋಳಿ ಅಂಕವನ್ನಾದರೂ ಆಡಿಸಿ ರಣದೇವತೆಯನ್ನು ಸಂತೃಪ್ತಿಪಡಿಸಬೇಕೆಂದು ವಿಧಿಸಿದರು. ಅಷ್ಟೇ ಅಲ್ಲ, ಕೋಳಿ ಅಂಕವಾಡುವ ಮನೆತನದವರು ಒಮ್ಮೆಯಾಧರೂ ಕೋಳಿ ಅಂಕವಾಡದಿದ್ದಲ್ಲಿ  ಅಂಕದೇವತೆ ಮುನಿದು ಅವರ ಕುಟುಂಬಕ್ಕೆ ಪೀಡೆ ಕೊಡುವಳೆಂಬ ಭಯ ಭಕ್ತಿಯನ್ನು ಹಾಕಿ. ಆ ಆಟದ  ಉಳಿವಿಗೆ ಪೋಷಣೆಯಿತ್ತರು. ಕೋಳಿಯಂಕ ಆಡುವುದಕ್ಕೆ ಮೀಸಲಾದ ಅನೇಕ ‘ಕೋಳಿ ಅಂಕದ ಬೈಲು’ಗಳು ನಮ್ಮಲ್ಲಿವೆ. ಹಿಂದೆ ಬೇಟೆಗಾರಿಕೆಯ ವೃತ್ತಿಯಲ್ಲಿ ನಿರತರಾದ ಮನೆತನದವರೂ ಕೂಡ ಬೇಟೆದೇವತೆಯ ಸಂತೃಪ್ತಿಗಾಗಿ ಕೋಳಿ ಅಂಕವಾಡಿ. ರಕ್ತ ಬಲಿಕೊಟ್ಟು, ಇಲ್ಲವೇ ವರ್ಷಕ್ಕೊಮ್ಮೆಯಾದರೂ ಬೇಟೆಮಾಡಿ ದೇವತೆಗಳನ್ನು ಸಂತುಷ್ಟಿಗೊಳಿಸುವ ಪರಿಪಾಠವಿದೆ.
ಆಟಗಳ ಪ್ರಚಾರಕ್ಕಾಗಿ ಪವಿತ್ರತೆಯನ್ನು ಕಾಪಾಡುವುದಕ್ಕಾಗಿ ದೇವಸ್ಥಾನದ ಗೋಡೆಗಳ ಮೇಲೆ ಕೆಲವು ಆಟಗಳ ಮಾದರಿಯನ್ನು ಬರೆದಿರುತ್ತಾರೆ. ದನಕಾಯುವ ಮಕ್ಕಳು ದನಕಾಯುವ ಬೇಸರಿಕೆಯನ್ನು ಕಳೆಯುವುದಕ್ಕಾಗಿ, ದನಕಾಯಲು ಹೋದ ಸ್ಥಳದಲ್ಲ್ಲಿ ಕಲ್ಲರೆಯನ್ನು ಕಟೆದು ಮಾಡಿದ ಚೆನ್ನಮಣೆಯನ್ನು ತೋರಿಸಿ, ರಾಮ ಲಕ್ಷ್ಮಣರು ಆಡಿದ ಚೆನ್ನೆಮಣೆಯೆಂದೋ; ಪಾಂಡವರು ಆಡಿದ ಚೆನ್ನೆಮಣೆಯೆಂದೀ ದೇವರು ಆಡಿದ ಚೆನ್ನಮಣೆಯೆಂದೋ ಹೇಳಿ ದೇವತೆಗಳಿಗೂ ಚೆನ್ನೆಯಾಟ ಪ್ರಿಯವಾದದ್ದೆಂಬ ಭಾವನೆಯನ್ನು ಜನರಲ್ಲಿ ತುಂಬಿ ಆ ಆಟದ ಪ್ರಚಾರಕ್ಕೆ ಕಾರಣರಾಗಿದ್ದಾರೆ. ದೇವರು ಆಡಿದ್ದರೆಂಬ ಚೆನ್ನಮಣೆಗಳುಳ್ಳ ಅನೇಕ ಪರಿತ್ಯಕ್ತ ಸ್ಥಳಗಳು ನೋಡಸಿಗುತ್ತವೆ.
ದೇವತೆಗಳ ರಥೋತ್ಸವ, ಜಾತ್ರೆ ಮುಂತಾದ ಸಂದರ್ಭಗಳಲ್ಲಿ ಆಡುವ ಕೋಲಾಟಗಳು, ಬಣ್ಣ ತೂರುವ ಆಟಗಳು, ಹಗರಣದಾಟಗಳು, ಕೈ-ಕಾಲಿನ ಮೊಸರು ಗಡಿಗೆಯೊಡೆಯುವ ವಿನೋದ, ಮರಕಾಲ ಕುಣಿತ, ಮದುವೆಯಲ್ಲಿಯ ಓಕುಳಿ ಮುಂತಾದ ಕ್ರೀಡೆವಿನೋದಗಳೆಲ್ಲ ಧಾರ್ಮಿಕತೆಯಿಂದ ಒಪ್ಪವಡೆದು ಆಟಗಳ ಪ್ರಾವಿರ್ತ್ಯವನ್ನುಳಿಸಿ ಅವುಗಳ ಉಳಿವು ಹಾಗೂ ಪ್ರಚಾರಗಳಿಗೆ ನೆರವನ್ನಿತ್ತಿವೆ. ಹೀಗೆ ಆಟಗಳ ಪಾವಿತ್ರ ಹಾಗೂ ಉಳಿವಿಗಾಗಿ ಅನೇಕ ಧಾರ್ಮಿಕ ನಂಬಿಕೆಗಳನ್ನು ಪ್ರಚಾರದಲ್ಲಿ ತಂದು ಆಟಗಳ ಉಳಿವಿಗಾಗಿ ಹಾಗೂ ಪ್ರಚಾರಕ್ಕಾಗಿ ಅವರು ಅನುಸರಿಸುವ ವಿಧಾನ ರೋಮಾಂಚನಕಾರಿಯಾಗಿದೆ.
ಆಟಗಳು ಉಳಿವು ಮತ್ತು ಶಿಕ್ಷಕರು :
ಜಾನಪದ ಆಟವನ್ನು ಉಳಿಸುವಲ್ಲಿ ಇಂದಿಗೂ ಕೆಲವು ಪ್ರಾಥಮಿಕ ಶಾಲೆಯ ಹಾಗೂ ಬಲವಾಡಿಯ ಶಿಕ್ಷಕಿಯರು ಮಹತ್ವದ ಸೇವೆ ಸಲ್ಲಿಸುತ್ತಿರುವುದು ಸಂತೋಷ. ಶಾರೀರಿಕ ಶಿಕ್ಷಣ ಶಾಲೆಗಳು ಕಾಲೇಜುಗಳಲ್ಲಿ ಹೊರಡುವ ಪತ್ರಿಕೆಗಳಲ್ಲಿ ದೇಶೀ ಆಟಗಳಿಗೆ ಸ್ಥಾನ ಕೊಟ್ಟಿರುವುದೂ ಉಲ್ಲೇಖನೀಯ. ಹಣದ ಖರ್ಚಿಲ್ಲದೆ  ಅನೇಕ ಆಟಗಳನ್ನು ಮಕ್ಕಳಿಗೆ ಸುಲಭವಾಗಿ ಕಲಿಸಿ, ಅವರ ಶಾರೀರಿಕ ಶಕ್ತಿಯನ್ನು ಹೆಚ್ಚಿಸಬಹುದುದೆಂಬ ಭರವಸೆ ಅವರಿಗಿದೆ. ಆದರೆ ಅವರ ವಿಚಾರಕ್ಕೆ ಪ್ರೋತ್ಸಾಹ ಕೊಡುವವರು ಕಡಿಮೆ. ಹಳ್ಳಿಯ ಆಟಗಳು ಕಗ್ಗದಾಟಗಳೆಂದು ಮೂಗು ಮುರಿಯುವವರೇ ಹೆಚ್ಚು. ಈ ಪ್ರವೃತ್ತಿ ದೂರವಾಗಬೇಕು. ಶಿಕ್ಷಕರ ಅಳಿಲು ಸೇವೆಯನ್ನು  ಜಾನಪದ  ವಿದ್ವಾಂಸರು, ಶಿಕ್ಷಣಾಧಿಕಾರಿಗಳು, ತಜ್ಞರು ಗುರುತಿಸಿ ಹೆಚ್ಚಿನ ಪ್ರೋತ್ಸಾಹ ನೀಡಬೇಕು. ಆಗ ಈ ಆಟಗಳು ಬದುಕಿಕೊಳ್ಳುತ್ತವೆ; ಬೆಳೆಯುತ್ತವೆ. ಆಟದ ಉಳವಿಗಾಗಿ ಶ್ರಮಿಸಿದವರಿಗೂ ತಮ್ಮ ಕಾರ್ಯದಲ್ಲಿ ಹೆಚ್ಚಿನ ಶ್ರದ್ಧೆ ಗೌರವಗಳು ಮೂಡುತ್ತವೆ.
ಆಟಗಳ ಅಳಿವು ಉಳಿವು :
ಅನೇಕ ರಾಜಕೀಯ ವಿಭಾಗದಿಂದ ಕೂಡಿದ ನಮ್ಮ ದೇಶದಲ್ಲಿ ಶತಶತಮಾನಗಳಿಂದ ಕಲಹ ಕೋಲಾಹಲ, ನೆಮ್ಮದಿ ವೈಭವಗಳ ಕಣ್ಣುಮುಚ್ಚಾಲೆ ನಡೆದುಕೊಂಡೇ ಬಂದಿದೆ. ದೇಶದಲ್ಲಿ ಮೇಲಿಂದ ಮೇಲೆ ಅನೇಕ ಪರಕೀಯರ ಅಭಿಯೋಗಗಳಾಗಿವೆ.  ಆಗಾಗ ನೆಮ್ಮದಿಯ ಸುಭದ್ರ ಆಡಳಿತ ಏರ್ಪಟ್ಟಿದೆ. ಅನೇಕ ಮತಧರ್ಮಗಳ  ಪೈಪೋಟಿ ನಡೆದಿದೆ. ವಿವಿಧ ಬಗೆಗೆ ರೂಢಿ ಸಂಪ್ರದಾಯಗಳು, ಸಾಮಾಜಿಕ ಸಮಸ್ಯೆಗಳು ಉದ್ಭವಿಸಿವೆ. ಇವುಗಳನ್ನವಲಂಬಿಸಿ ನಮ್ಮಲ್ಲಿ ಅನೇಕ ಆಟಗಳು ಹುಟ್ಟಿದವು. ಅನೇಕ ಆಟಗಳು ಸತ್ತವು. ರೂಪಾಂತರಗೊಂಡವು. ಹೀಗಾದರೂ ಜನಪದ ಆಟಗಳು ಪ್ರವಾಹ ಬತ್ತದೆ ಒತ್ತರದಿಂದ ಇಪ್ಪತ್ತನೆಯ ಶತಮಾನದ ನಾಲ್ಕೈದು ದಶಗಳವರೆಗೆ ಹರಿಯುತ್ತಲೇ ಬಂದುದನ್ನು ಕಾಣುತ್ತೇವೆ.
ಇಂದು ಪಾಶ್ಚತ್ಯ ಶಿಕ್ಷಣದ ಸಂಪರ್ಕದಿಂದಲೋ ವೈಜ್ಞಾನಿಕತೆಯ ಪ್ರಭಾವದಿಂದಲೋ, ಪಟ್ಟಣಗಳಲ್ಲಿ ಸುಶಿಕ್ಷಿತ ಮಕ್ಕಳು, ಯುವಕರು ಪಾಶ್ಚಾತ್ಯ ಆಟಗಳನ್ನು ಆಡುತ್ತಿದ್ದಾರೆ. ಈ ಸೋಂಕು ಹಳ್ಳಿಯ  ಯುವಕರನ್ನೂ ಬಾಧಿಸದೆ ಬಿಟ್ಟಿಲ್. ಚಿಕ್ಕ ಮಕ್ಕಳೂ ಹಳ್ಳಿಯ ಅಗ್ಗದ ಆಟಗಳನ್ನು ಮರೆಯುತ್ತಾರೆ. ತುಂಬಾ ಬೆಲೆ ತೆರಬೇಕಾದ ಪಾಶ್ಚಾತ್ಯ ಪದ್ದತಿಯ ಆಟಗಳು ಶಾಲೆ ಕಾಲೇಜುಗಳಲ್ಲಿ ಬಳಕೆಗೆ ಬಂದಿವೆ. ದುಬಾರಿ ವೆಚ್ಚ ಆಟಗಳು ವೆಚ್ಚವನ್ನು ನಿರ್ವಹಿಸಲಾಗದ ಪರಿಸ್ಥಿತಿಯುಂಟಾಗಿವೆ. ಬಡವರಿಗೆ ಇವು ಕೈಗೆ ನಿಲುಕುವ ಸ್ಥಿತಿಯಲ್ಲಿಲ್ಲ. ಆದರೂ ಪಾಶ್ಚಾತ್ಯ  ಆಟಗಳ ಮೋಹ ಬಿಡುತ್ತಿಲ್ಲ. ನಮ್ಮದೆಲ್ಲ ಕಾಡು ಆಟವೆಂಬ ಭಾವನೆ ತೊಲಗುತ್ತಿಲ್ಲ. ಹೀಗಾಗಿ ಹಳ್ಳಿಗರ ಕೈಗೆ  ಬಡವರ ಕೈಗೆ ಎರಡೂ ಆಟಗಳು ತಪ್ಪಿಹೋಗುತ್ತಿವೆ. ಮಕ್ಕಳು ಆಡುತ್ತಿರುವುದು ಕಡಿಮೆಯಾಗಿದೆ. ಬೇರೊಂದು ಸಂಸ್ಕೃತಿಯ ಹೊಡೆತಕ್ಕೆ ಸಿಕ್ಕು ನಮ್ಮ ಸಂಸ್ಕೃತಿ ಅಳಿಯಬಾರದಲ್ಲವೇ? ನಮ್ಮ ಮಕ್ಕಳ ಆಯುರಾರೋಗ್ಯ ಬೆಳೆಯಬೇಕಲ್ಲವೆ? ಅದಕ್ಕಾಗಿ ನಮ್ಮ ಜನತೆಯ ಕೈಗೆ ನಿಲುಕುವ, ಅವರ ಜಾಯಮಾನಕ್ಕೆ ಹೊಂದುವ. ನಮ್ಮ  ಸತ್‌ಸಂಪ್ರದಾಯಗಳಿಂದ ಕಳೆಗೂಡಿದ ಆಟಗಳು  ಹೆಚ್ಚು ಜನಪ್ರಿಯವಾಗಬೇಕು. ಪಾಶ್ಚಾತ್ಯ ಸಂಸ್ಕೃತಿಯ ಆಟಗಳು ನಮ್ಮ ಭೂಗುಣ ವಾಯುಗುಣಗಳಿಗೆ ಹೇಗೆ ಹೊಂದಿಯಾವು? ಒಂದೊಮ್ಮೆ ಅವುಗಳನ್ನು ನಮ್ಮಲ್ಲಿ ಅಳವಡಿಸಿ ಕೊಳ್ಳುವುದಾದರೆ ಅವುಗಳನ್ನು ಸಂಸ್ಕರಿಸಿ ನಮ್ಮ ವಾತಾವರಣಕ್ಕೆ ಹೊಂದಿಕೊಳ್ಳುವಂತೆ ಮಾಡಬೇಕು
ಇಂದು ಪಟ್ಟಣದ ಕ್ಲಬ್ಬುಗಳಲ್ಲಿ ನಡೆಯುವ ಆಟಗೆಲ್ಲ ವಿದೇಶೀಯ ದುಂದು ವೆಚ್ಚ ಆಟಗಳಾಗಿವೆ. ಹಣ ಹಚ್ಚಿ ಆಡುವ ಇಸ್ಪೇಟು, ಜುಗಾರಿ ಆಟಗಳು ಆಟದ ಪಾವಿತ್ರ್ಯವನ್ನು ಕಳೆದು ದ್ವೇಷ, ಅಸೂಯೆ, ಜಗಳಗಳಿಗೆ ಕಾರಣಗಳಾಗಿ ಸಮಾಜದ ಸ್ವಾಸ್ಥ್ಯ ಕೆಡಿಸುತ್ತವೆ. ಅದಕ್ಕಾಗಿ ಹಣಕ್ಕಾಗಿ ಆಡುವ ಆಟಗಳು ಉಳಿದ ಆಟಗಳಂತೆ ಉಚ್ಚಮಟ್ಟದ ನೆಮ್ಮದಿಯನ್ನು ನೀಡಲಾರವು. ಹಣಕ್ಕಾಗಿ  ಆಡುವ ಆಟಗಳು ಹಳ್ಳಿಗಳನ್ನೂ ಆವರಿಸಿ ಅವರ ಮನರಂಜನೆ ಮತ್ತು ದೈಹಿಕಬಲ ನೀಡುವ ಆಟಗಳಾದ ಗೆರಟಿಪುಳಿ, ಹಾಣೆಗೆಂಡೆ, ಗಿಡಗನ ಸೋಡಿ ಮುಂತಾದ ಆಟಗಳನ್ನು ತಳ್ಳಿಹಾಕಿವೆ. ಈ ರೀತಿಯಾಗಿ ನಮ್ಮ ದೇಶದಲ್ಲಿ ಆದೆಷ್ಟೋ ಆಟಗಳು ಸಾಯುತ್ತಿವೆ. ಅದಕ್ಕಾಗಿ ಅವನ್ನೆಲ್ಲ ಸಂಗ್ರಹಿಸಿ ಕೇವಲ ಕೆಲವೇ  ಕೆಲವು ವಿದೇಶಿ ಆಟಗಳನ್ನು ನಂಬಿ, ಅವುಗಳ ಬೆನ್ನು  ಹತ್ತಿ, ನಮ್ಮದನ್ನು ಮರೆಯುತ್ತಿರುವ ಭಾರತೀಯರಿಗೆ ತಿಳಿಸಿ, ನಮ್ಮ ಆಟಗಳ  ಬಗೆಗೆ ಅಭಿರುಚಿಯನ್ನು ಆದಷ್ಟು ಬೇಗನೆ ತಂದುಕೊಡುವದು ಒಳ್ಳೆಯದು. ಆಹಾರ ಬಟ್ಟೆಗಾಗಿ ನಮ್ಮ ಭಿಕ್ಷುಕ ವೃತ್ತಿಯನ್ನು ತೋರಿ ಕೈಚಾಚಿದ ನಾವು ನಮ್ಮಲ್ಲಿ ಸಮೃದ್ಧಿಯಿರುವಾಗಲೂ ಆಟಗಳಿಗಾಗಿ  ಪರಕೀಯರ ಮುಖನೋಡುತ್ತ ಕುಳಿತುಕೊಳ್ಳುವುದು ಯೋಗ್ಯವಲ್ಲ, ಉತ್ತಮ ಜನಪದ ಆಟಗಳ  ಸಂಗ್ರಹ ತ್ವರಿತ ಗತಿಯಿಂದ ನಡೆದು  ಪ್ರಚಾರವಾಗಬೇಕು. ಸರಿಯಾಗಿ ಸಂಗ್ರಹಿಸಿದರೆ ಸಾವಿರಾರು ಆಟಗಳು ದೇಶದ ತುಂಬ ದೊರಕಬಲ್ಲವು. ಅವುಗಳಲ್ಲಿ ನೂರಾರು ಆಟಗಳು ಇಂದು ಜನಪ್ರಿಯವಾಗುತ್ತಿರುವ ವಿದೇಶಿ ಆಟಗಳಿಗೆ ಸರಿದೊರೆಯಾಗಿ ನಿಲ್ಲಬಲ್ಲವು. ಹಾಣೆಗೆಂಡೆ ಗುಡ್ನಾಟಗಳಲ್ಲಿಯ ಕೌಶಲ್ಯ ಕಬಡ್ಡಿ, ಗಿಡಗನಸೋಡಿ ಆಟಗಳಲ್ಲಿಯ ಶಕ್ತಿಪ್ರದರ್ಶನ  ವಿದೇಶಿಯ  ಯಾವದೇ ಆಟಗಳ ಕೌಶಲ್ಯ, ಶಕ್ತಿಪ್ರದರ್ಶನಗಳಿಗೂ  ಕಡಿಮೆಯಿಲ್ಲ.  ಇಂತಹ ಆಟಗಳು ನಾಡತುಂಬೆಲ್ಲ ಅಲ್ಪಸ್ವಲ್ಪ ವ್ಯತ್ಯಾಸದೊಂದಿಗೆ ಬೇರೆ ಬೇರೆ ಹೆಸರುಗಳನ್ನು ಹೊಂದಿ ಜೀವ ಹಿಡಿದುಕೊಂಡಿವೆ. ಅಂತಹ ಆಟಗಳನ್ನು  ಸಂಸ್ಕರಿಸಿ ಆಟದ ವಿಧಾನ ಹಾಗೂ ಹೆಸರುಗಳಲ್ಲಿ ಏಕರೂಪತೆಯನ್ನು ತಂದು ಅವುಗಳ ಗುಣಮಟ್ಟದ ಅರಿವು ಮೂಡಿಸಬೇಕು. ಇದಕ್ಕೆ ಸುಶಿಕ್ಷಿತ-ಅಶಿಕ್ಷಿತ ಅಬಾಲ-ವೃದ್ದರೆಲ್ಲರ ಸಹಾಯ ಅವಶ್ಯಕ. ಶಾಲೆ ಕಾಲೇಜುಗಳ ವಾರ್ಷಿಕ ಪಂದ್ಯಾಟಗಳಲ್ಲಿ ಜಾನಪದ ಆಟಗಳಿಗೆ ಕೆಲವು ಸ್ಥಾನದಲ್ಲಿದರೂ ಮೀಸಲಿರಿಸಬೇಕು. ನಾಡಮಟ್ಟದಲ್ಲಿ, ರಾಷ್ಟ್ರೀಯ ಮಟ್ಟದಲ್ಲಿ ಆಡಿ ಅವುಗಳ ಹಿರಿಮೆಯನ್ನು ಪ್ರಪಂಚಕ್ಕೆ ತೋರಿಸಬೇಕು. ಅಂತರಾಷ್ಟ್ರೀಯ ಮಟ್ಟದಲ್ಲಿ ಆಡುವ ಯೋಗ್ಯತೆ ಇದ್ದರೂ ದಾರಿಯಿಲ್ಲದೆ  ಬಿದ್ದಿರುವ ಈ ಆಟಗಳಿಗೆ ತಕ್ಕ ಪ್ರೋತ್ಸಾಹ ದೊರೆತರೆ, ಅವು ಪ್ರಪಂಚಕ್ಕೆ ಭಾರತದ ಕೊಡುಗೆಯಾಗುವದು. ಅಸಾಧ್ಯವೇನಲ್ಲ.
ಆಟಗಳ ಕೃಷಿ:
ಮಾನವನ ಜೀವನದಲ್ಲಿ ಆಟಗಳು ಬಹು ಮಹತ್ವದ ಸ್ಥಾನವನ್ನು ಪಡೆದಿದ್ದರೂ ಆಟಗಳನ್ನು ಕುರಿತು ಹುಟ್ಟಿದ ಗ್ರಂಥಗಳು ಕಡಿಮೆ. ಆಟಗಳನ್ನು ಕುರಿತು ನಮ್ಮ ಪ್ರಾಚೀನ ಸಾಹಿತ್ಯದಲ್ಲಿ ಅಲ್ಲಲ್ಲಿ ಉಲ್ಲೇಖಗಳು ದೊರೆತರೂ ಆಟಗಳ  ಕುರಿತಾದ ವಿಸ್ತೃತ ವಿವೇಚನೆ ಅಲ್ಲಿ ಬಂದಿಲ್ಲವೆಂದೇ ಹೇಳಬೇಕು. ವೇದ ಉಪನಿಷತ್ತುಗಳಲ್ಲಿ ಬೇಟೆ, ಕುದುರೆ ಸವಾರಿ, ಧನುರ್ವಿದ್ಯೆ, ಅಂಗಸಾಧನೆ, ಓಟ, ಈಜು ಮುಂತಾದ ಕ್ರೀಡೆಗಳ ಉಲ್ಲೇಖಗಳಿವೆ. ಋಗ್ವೇದದ ಕೆಲವು ಸೂತ್ರಗಳಲ್ಲಿ ಜೂಜುಗಾರನ ಅಳಲು ಚಿತ್ರಿತವಾಗಿದೆ. ಪಗಡೆಯಾಟ ಜೂಜಾಟಗಳು ಅನಿಷ್ಟವೆಂಬ  ಭಾವನೆಯಿದ್ದರೂ ಅವು ಪ್ರಾಚೀನ ಭಾರತದ ಜನಪ್ರಿಯ ಆಟಗಳಾಗಿದ್ದವು. ಅರಸನಿಂದ ಹಿಡಿದು ಸಾಮಾನ್ಯನವರೆಗೂ ಈ ಆಟಗಳು ಜನಪ್ರಿಯವಾಗಿದ್ದವು. ಪ್ರಾಚೀನ ಭಾರತದ ಕ್ರೀಡೆಗಳವರೆಗೂ ಈ ಆಟಗಳು ಜನಪ್ರಿಯವಾಗಿದ್ದವು. ಪ್ರಾಚೀನ ಭಾರತದ ಕ್ರೀಡೆಗಳ ಇಣುಕು ನೋಟವು ನಮ್ಮ  ರಾಷ್ಟ್ರೀಯ ಮಹಾಕಾವ್ಯಗಳಾದ ರಾಮಾಯಣ ಮಹಾಭಾರತಗಳಲ್ಲಿ ದೊರೆಯುತ್ತದೆ. ಶರೀರ ಬಲದ ಬೆಳವಣಿಗೆಗೆ ಅಗತ್ಯವಿರುವ ಆಟಗಳನ್ನು ಭಾರತದ ಪ್ರಾಚೀನ ವಿಶ್ವವಿದ್ಯಾನಿಲಯಗಳಲ್ಲಿ ಕಲಿಸುತ್ತಿದ್ದರು. ನಲಂದಾ ವಿಶ್ವವಿದ್ಯಾನಿಲಯದಲ್ಲಿ ಬೆಳಿಗ್ಗೆ ಈಜು, ಬಳಿಕ ನೆಲದಲ್ಲಿ ಗುರುತಿಸಿದ  ನಕಾಶೆಯ ಮೇಲೆ ಜಿಗಿಯುವುದು, ಚೆಂಡು ಹಿಡಿಯುವ ಆಟಗಳು, ಚೆಂಡು ಆಡಿಸುವುದು, ಕಳಹೆ ಊದುವದು. ಕಲ್ಲಿನ ನೇಗಿಲು ಹಿಡಿದು ಉಳುವ ಸ್ಪಧೆ, ಬಿಲ್ಲುಗಾರಿಕೆಯ ಸ್ಪರ್ಧೆ, ಗೋಲಿ ಆಟ, ರಥ ಓಡಿಸುವು, ತೋಳು ತಿರುಗಿಸುವ ಸ್ಫರ್ಧೆ, ಕುಸ್ತಿ, ಮುಷ್ಟಿಯುದ್ಧ ಮುಂತಾದವು ನಿತ್ಯ ಕ್ರೀಡೆಗಳಾಗಿದ್ದವು.
ಪ್ರಾಚೀನ ತಮಿಳು ಕಾವ್ಯ ‘ಶಿಲಪ್ಪದಿಕಾರಂ’ದಲ್ಲಿ  ಗೂಳಿಕಾಳಗದ ಬಣ್ಣನೆಯಿದೆ. ಇಂತಹ ಕಾಳಗದಲ್ಲಿ ಗೆದ್ದ ತರುಣರು-ತರುಣಿಯರು ಮದುವೆಯಾಗುತ್ತಿದ್ದರಂತೆ ಕಂಬಳವೆಂಬ ಕೋಣ-ಗೂಳಿಗಳ ಓಟದ ಸ್ಫರ್ಧೆ ಇಂದಿಗೂ ಕರಾವಳಿಯಲ್ಲಿ ಪ್ರಚಲಿತವಿದೆ.
ಆದಿ ಪಂಪನ ಕಾಲದಿಂದಲೂ ನೆತ್ತಪಗಡೆ, ಪೊಡೆಸೆಂಡು ಮುಂತಾದ ಆಟಗಳು ಕರ್ನಾಟಕದಲ್ಲಿ ಜನಪ್ರಿಯವಾಗಿದ್ದವು. ಪಗಡೆ ಮತ್ತು ಚೆಂಡಾಟದ ಹಲವಾರು ನಮೂನೆಗಳು ಉತ್ತರ ಕನ್ನಡ ಜಿಲ್ಲೆಯಲ್ಲಿ ಇನ್ನೂ ಬದುಕಿವೆ.
ನಮ್ಮ ಜನಪದ ಸಾಹಿತ್ಯದಲ್ಲಿ ಚೆಂಡು, ಬಗರಿ, ಪಗಡೆಯಾಟಗಳ ಪ್ರಸ್ತಾಪ, ಮೇಲಿಂದ ಮೇಲೆ ಬರುತ್ತಿದೆಯಷ್ಟೇ ಅಲ್ಲದೆ ಆ ಆಟಗಳಲ್ಲಿ ತಲ್ಲೀನರಾದ ವ್ಯಕ್ತಿಗಳ ಚಿತ್ರಗಳು ಮೇಲಿಂದ ಮೇಲೆ ಬರುತ್ತವೆ. ಆದರೆ ಆ ಆಟಗಳನ್ನು ಆಡುವ ವಿಧಾನದ ವಿವರಣೆ ಬರುವುದು ಕಡಿಮೆ.
ಹೀಗೆ ಕ್ರೀಡೆಯನ್ನು ಕುರಿತು ಅನಾದಿಕಾಲದಿಂದಲೂ ನಮ್ಮ ಶಿಷ್ಟ ಹಾಗೂ ಜನಪದ ಸಾಹಿತ್ಯಗಳಲ್ಲಿ ಉಲ್ಲೇಖಗಳು ಮೇಲಿಂದ ಮೇಲೆ ಬರುತ್ತಿವೆಯಾದರೂ ಈ ಕ್ರೀಡೆಯನ್ನು ಕುರಿತು ವಿವರಣೆ ನೀಡುವ ಗ್ರಂಥಗಳು ವಿರಳ, ಕನ್ನಡದಲ್ಲಂತೂ ಇಂತಹ ಗ್ರಂಥಗಳು ತೀರ ಕಡಿಮೆ. ಮಕ್ಕಳ ಆಟಗಳನ್ನು ಕುರಿತ ಡಾ. ವಿ.ಕೆ. ಜವಳಿಯವರ ಕೃತಿ, ‘ಶರೀರ ಶಿಕ್ಷಣ’ಕ್ಕೆ ಸಂಬಂಧಿಸಿದ ಕೆ.ಜಿ.ನಾಡಗೀರರ ಕೃತಿ, ಎಂ.ಎಚ್.ರಾಮಚಂದ್ರರಾವ್ ಇವರ ‘ಆಟಗಳು’ ಎಂಬ ಅನುವಾದ ಗ್ರಂಥ, ಜ್ಞಾನಗಂಗೊತ್ರಿಯ ‘ಕ್ರೀಡೆ ಮನೋಲ್ಲಾಸ’ ಎಂಬ ಗ್ರಂಥ ಹೀಗೆ ಕೆಲಸವನ್ನು ಬಿಟ್ಟರೆ ಕನ್ನಡದಲ್ಲಿ ಆಟಗಳನ್ನು ಕುರಿತು ಗ್ರಂಥಗಳಿಲ್ಲ. ಜನಪದ ಆಟಗಳನ್ನು ಕುರಿತ ಗ್ರಂಥವಂತೂ ಇನ್ನೂ ಬಂದಿಲ್ಲ.
ಜನಪದ ಆಟಗಳನ್ನು ಕುರಿತು ಡಾ.ಗದ್ದಗಿಮಠ ಅವರು ತಮ್ಮ ‘ಜಾನಪದ ಗೀತೆ’ಗಳೆಂಬ ಮಹಾಪ್ರಬಂಧದಲ್ಲಿ ಪ್ರಸ್ತಾಪ ಮಾಡಿ. ಕೆಲವು ಜಾನಪದ ಆಟಗಳ  ವಿವರಣೆಯಿತ್ತು ವಿಮರ್ಶಿಸಿದ್ದಾರೆ. ಆದರೆ ಅವರು ಪ್ರಬಂಧಕ್ಕೆ ಆಯ್ಕೆ ಮಾಡಿಕೊಂಡ ವಿಷಯ ಗೀತೆ, ಸಾಹಿತ್ಯಕ್ಕಷ್ಟೆ ಪರಿಮಿತವಾಗಿದ್ದರಿಂದ ಅವರು ಗೀತವನ್ನೊಳಗೊಂಡ ಕೆಲವು ಜನಪದ ಆಟಗಳನ್ನಷ್ಟೇ ವಿವೇಚನೆ ಮಾಡಿದ್ದಾರೆ. ಎಲ್ಲ ಬಗೆಯ ಆಟಗಳ ವಿವರಣೆಗೆ ಅಲ್ಲಿ ಆಸ್ಪದ ದೊರೆತಿಲ್ಲ. ಡಾ. ಜೀ.ಶಂ.ಪರಮಶಿವಯ್ಯನವರು ‘ಹೊನ್ನ ಬಿತ್ತೇವು ಹೊಲಕ್ಕೆಲ್ಲ’ ಎಂಬ ಉದ್ಗ್ರಂಥದಲ್ಲಿ ದಕ್ಷಿಣ ಕರ್ನಾಟಕದ ಜನಪದ ಸಾಹಿತ್ಯದಲ್ಲಿಯ ಮಕ್ಕಳ ಹಾಡುಗಳನ್ನು ಕುರಿತು ವಿವೇಚಿಸುವಾಗ ಪ್ರಾಸಂಗಿಕವಾಗಿ ಹಾಡುಗಳಿಂದ ಕೂಡಿದ ಕೆಲವು ಆಟಗಳನ್ನು ಹೆಸರಿಸಿ ಕೆಲವು ಆಟಗಳ ಪರಿಚಯ ಮಾಡಿಕೊಟ್ಟಿದ್ದಾರೆ. ಇಲ್ಲಿಯೂ ಆಟಕ್ಕಿಂತ ಅಲ್ಲಿರುವ ಸಾಹಿತ್ಯದ ಕಡೆಗೆ ಹೆಚ್ಚಿನ ಗಮನ ಕೊಡಲಾಗಿದೆ. ಇದೇ ಗ್ರಂಥದಲ್ಲಿ ಶಿಶುಪ್ರಾಸಗಳ ವಿಷಯವಾಗಿ ವಿವರವಾಗಿ  ಚರ್ಚಿಸಿದ ಶ್ರೀ ಈಶ್ವರಚಂದ್ರ ಚಿಂತಾಮಣಿಯವರು ಕೂಡ ಹಾಡುಗಳುಳ್ಳ ಆಟಗಳ ಬಗೆಗೆ ತುಸು ವಿವರವಾಗಿ  ಚರ್ಚಿಸಿದ್ದಾರೆ. ‘ಜಾನಪದ’ವೆಂಬ ಷಾಣ್ಮಾಸಿಕದ ನಾಲ್ಕನೆಯ ಸಂಚಿಕೆಯಲ್ಲಿ ಶ್ರೀ. ಡಿ.ಕೆ. ರಾಜೇಂದ್ರ ಅವರು ಶಿಶುಪ್ರಾಸಗಳನ್ನು ಕುರಿತು ಪ್ರಬಂಧವೊಂದನ್ನು ಬರೆದು ಅಲ್ಲಿ ಮಕ್ಕಳ ಕೆಲವು ಆಟಗಳನ್ನು  ಉದಾಹರಿಸಿ ವಿವರಣೆ ನೀಡಿದ್ದಾರೆ. ‘ಜಾನಪದ’ ಸಂಚಿಕೆ ಮೂರನೆಯದರಲ್ಲಿ ಬಿ.ವಿ. ವಿವೇಕ ರೈ ಅವರು ‘ದಕ್ಷಿಣ ಕನ್ನಡ ಜಿಲ್ಲೆಯ ಕೆಲವು ಜನಪದ ಕಲಾತ್ಮಕ ವಿನೋದಗಳು’ ಎಂಬ ಪ್ರಬಂಧದಲ್ಲಿ ದಕ್ಷಿಣ ಕನ್ನಡ ಜಿಲ್ಲೆಯಲ್ಲಿ ಪ್ರಚಲಿತವಿರುವ ಕೆಲವು ಆಟ ವಿನೋದಗಳನ್ನು ಪರಿಚಯಿಸಿದ್ದಾರೆ. ಶ್ರೀ ಗುಂಡ್ಮಿ ಚಂದ್ರಶೇಖರ ಯತಾಳ ಇವರು ತಮ್ಮ ‘ಮದ್ದುಂಟೇ ಜನನ ಮರಣಕ್ಕೆ’ ಎಂಬ ಗ್ರಂಥದ  ಮುನ್ನುಡಿಯಲ್ಲಿ ಆಟಗಳನ್ನು ಕುರಿತು ವಿವೇಚಿಸಿದ್ದಾರೆ. ಆದಿ ಚುಂಚನ ಗಿರಿಯಲ್ಲಿ ಟಿ. ಎನ್. ರಾಜಪ್ಪನವರು, ಆಟಕ್ಕೆ ಸಂಬಂಧಿಸಿದ ಶಿಶು ಪ್ರಾಸಗಳನ್ನು ಸಂಗ್ರಹಿಸಿದ್ದಾರೆ. ಅಲ್ಲಿ ಆಟದ ಬಗೆಗೆ ವಿವರಣೆಯಿಲ್ಲ. ಇದೇ ಗ್ರಂಥದಲ್ಲಿ ಶ್ರೀ.ಕೆ.ಶ್ರೀಕಂಠ ಅವರು ಲಗ್ಗೆ ಆಟ ಕುರಿತು ಉತ್ತಮ ಪರಿಚಯಾತ್ಮಕ ಲೇಖನವೊಂದನ್ನು ಬರೆದಿದ್ದಾರೆ. ಸುಧಾ ಪತ್ರಿಕೆಯಲ್ಲಿ ‘ಕಂದನ ಕಾವ್ಯಮಾಲೆಯಲ್ಲಿ’ ಕೆಲವು ಆಟದ ಹಾಡುಗಳು ವಿವರಣೆ ರಹಿತವಾಗಿ ಪ್ರಕಟವಾಗಿವೆ. ಇವುಗಳ ಹೊರತಾಗಿ ಶಾರೀರಿಕ ಶಿಕ್ಷಣ ತರಬೇತಿ  ಕೇಂದ್ರಗಳು ಹೊರಡಿಸುವ ಪತ್ರಿಕೆಗಳಲ್ಲಿ ದೇಶೀಯ ಆಟಗಳು ನಿಯಮಬದ್ದವಾಗಿ ಪ್ರಕಟವಾಗಿವೆ. ಚಿಕ್ಕಮಕ್ಕಳ ಪುಸ್ತಕಗಳಲ್ಲಿ ಲಗೋರಿ, ಕುಂಟಲಿಪಿ, ಕಣ್ಣೇ ಮುಚ್ಚೇ, ಕಂಬಳ ಮುಂತಾದ ಆಟಗಳ  ವಿವರಣೆಗಳು  ಅಲ್ಲೊಂದು ಇಲ್ಲೊಂದು ದೊರಕುತ್ತವೆ. ಇಲ್ಲಿಗೆ ಜನಪದ ಆಟಗಳ  ಆಟಗಳ  ಕೃಷಿಯಲ್ಲಿ ಕಥೆ ಹೆಚ್ಚು ಕಡಿಮೆ ಮುಗಿಯಿತು. ಈ ಮೇಲಿನ ಪಕ್ಷನೋಟದಿಂದ, ಮನುಷ್ಯನ ಜೀವನದಲ್ಲಿ ಅತ್ಯಮೂಲ್ಯವಾದ ಆಟಗಳ ಕ್ಷೇತ್ರ ಎಷ್ಟು ಬಡವಾಗಿದೆಯೆಂಬುದು ಸಹೃದಯಿಗಳ  ಕೊರತೆಯನ್ನು  ನೀಗಿಸುವ ಹೇತುವಿನಿಂದ ಉತ್ತರ ಕನ್ನಡ ಜಿಲ್ಲೆಯ ಆಟಗಳನ್ನು ಈ ಗ್ರಂಥದಲ್ಲಿ ಒಂದೆಡೆ ಕ್ರೋಢೀಕರಿಸಿ ಆಯಾ ಆಟಗಳನ್ನು ಆಡುವ ವಿಧಾನಗಳನ್ನು ವಿವರಿಸಿದ್ದೇವೆ. ಈ ದಿಸೆಯಲ್ಲಿ ಇದೊಂದು ಅಲ್ಪ ಸೇವೆ.
ವರ್ಗೀಕರಣ:
ಸಂಗ್ರಹಿಸಿದ ಆಟಗಳನ್ನು ವರ್ಗೀಕರಿಸುವುದು ತುಂಬ ತೊಡಕಿನ ಕೆಲಸ. ಯಾವ ಬಗೆಯಲ್ಲಿ ವರ್ಗೀಕರಿಸಿದರೂ ವರ್ಗೀಕರಣ ಪರಿಪೂರ್ಣವಾಗುತ್ತದೆಯೆಂದು ಧೈರ್ಯವಾಗಿ ಹೇಳಲಾಗದು, ಆಟಗಳನ್ನು ಹೊರಂಗಣ ಮತ್ತು ಒಳಾಂಗಣ ಆಟಗಳೆಂದು ವರ್ಗಿಕರಿಸುವುದುಂಟು. ಹೀಗೆ ವಿಶಾಲ ತಳಹದಿಯ ಮೇಲೆ ಆಟಗಳನ್ನು ಎರಡೇ ಬಗೆಯಲ್ಲಿ ವಿಭಾಜನೆಗೆ ಅಳವಡಿಸಿಕೊಂಡು ಅಭ್ಯಸಿಸುವುದು ಹೆಚ್ಚಿನ ಪ್ರಯೋಜನವನ್ನು ನೀಡಲಾರದು. ಕೆಲವು ಆಟಗಳು ಎರಡೂ ಪಂಗಡಕ್ಕೆ ಸೇರಿದಂಥವು.
ಗಂಡುಮಕ್ಕಳ, ಹೆಣ್ಣುಮಕ್ಕಳ ಆಟವೆಂದು ವಿಭಾಗ ಮಾಡುವುದಿದೆ. ಆದರೆ ಜಾನಪದ ಆಟಗಳನ್ನು ಚಿಕ್ಕವರಿರುವಾಗ ಗಂಡು ಹೆಣ್ಣೆಂಬ ಭೇದವಿಲ್ಲದೆ ಎಲ್ಲರೂ ಆಡುತ್ತಾರೆ. ಇಷ್ಟೇ ಅಲ್ಲದೆ ಕೆಲವಡೆಯಲ್ಲಿ ಹೆಣ್ಣು ಮಕ್ಕಳಾಟವೆಂದು ಪರಿಗಣಿಸಲ್ಪಟ್ಟ ಆಟಗಳನ್ನು ಗಂಡುಮಕ್ಕಳೂ ಆಡುತ್ತಾರೆ. ಉದಾಹರಣೆಗೆ ಗಜ್ಜುಗ ಇಲ್ಲವೆ ಹರಳಾಟ ಹೆಣ್ಣು ಮಕ್ಕಳ ಆಟವೆಂದು ಕೆಲವು ಪ್ರದೇಶದಲ್ಲಿ ತಿಳಿದಿದ್ದರೆ, ಇನ್ನೊಂದು ಪ್ರದೇಶದಲ್ಲಿ ಅದನ್ನು ಗಂಡು ಹೆಣ್ಣು  ಮಕ್ಕಳಿಬ್ಬರೂ ಆಡುತ್ತಾರೆ. ಉತ್ತರ ಕನ್ನಡ ಜಿಲ್ಲೆಯ ಮಟ್ಟಿಗೆ ಹೇಳುವುದಾದರೆ ಹಾಣೆ, ಗೋಲಿ, ಗೆರೆಟೆಪುಳಿ ಆಟಗಳನ್ನು ಗಂಡುಮಕ್ಕಳು ಮತ್ರ ಆಡುತ್ತಾರೆ. ಉಳಿದೆಲ್ಲ ಆಟಗಳಲ್ಲಿ ಗಂಡು ಹೆಣ್ಣು ಮಕ್ಕಳು ಭಾಗವಹಿಸುತ್ತಾರ. ಕೆಲವರು ಹಲಗೆ ಆಟಗಳು (ಬೋರ್ಡಗೇಮ್ಸ ) ಆಡಗಾಟಗಳು (ಹೈಡಿಂಗ ಗೇಮ್ಸ್) ಗುಂಪಾಟಗಳು (ಪಾರ್ಟಿಗೇಮ್ಸ್) ಹಾಡಿನ ಆಟಗಳು (ಸಿಂಗಿಂಗ್‌ಗೇಮ್ಸಸ) ಎಂದು ಮುಂತಾಗಿ ವಿಭಜಿಸಿರುವುದೂ ಉಂಟು. ನಾವು ನಮಗೆ ಲಭ್ಯವಾದ ಆಟಗಳನ್ನು ಅಭ್ಯಸಿಸಲು ಅನುಕೂಲವಾಗಲೆಂದು ಆಟಗಳ ಗುಣಲಕ್ಷಣವನ್ನನುಲಕ್ಷಿಸಿ ಈ ಕೆಳಗಿನಂತೆ ವಿಭಜಿಸಿದ್ದೇವೆ :
೧. ಹರಳಾಟ ೨. ಬೆರಳಾಟ ೩. ತುಳಿದಾಟ ೪. ಸುತ್ತಾಟ ೫ ಹುಡುಕಾಟ ೬ ಕುಂಟಾಟ ೭ ಎಳೆದಾಟ ೮ ಗುರಿಯಾಟ ೯ ಬೆನ್ನಟ್ಟುವ ಆಟ ೧೦ ಅನುಕರಣ ದಾಟಗಳೆಂದು ಹತ್ತು ಬಗೆಯಲ್ಲಿ ವಿಭಜಿಸಿಕೊಳ್ಳಲಾಗಿದೆ. ಈ ಕೃತಿ ಸಹೃದಯರ ಮೆಚ್ಚುಗೆ ಪಡೆಯಬಹುದೆಂದು ಆಶಿಸುತ್ತೇವೆ.
ಸಂಪಾದಕರು. 
ಗ) ಗುದ್ನಾ (ಡ್ನಾ) ಟಾ
ಇದಕ್ಕೆ ಹಳ್ಳಾಟ, ಗಜಗೆ ಆಟ ಎಂದೂ ಹೆಸರಿದೆ. ಐದು ಹರಳು ಹಾಗೂ ಸಮಸಂಖ್ಯೆಯ ಆಟಗಾರರು ಬೇಕು, ನಾಲ್ಕು ಅಥವಾ ಆರು ಆಟಗಾರರು ಸಾಕು. ಎರಡು ಪಕ್ಷ. ಬಲದಿಂದ ಎಡಕ್ಕೆ ಆಟ ಸಾಗಬೇಕು. ಹರಳು ಹೆಕ್ಕುವಾಗ ನಮ್ಮ ಕೈ ಇನ್ನೊಂದು ಹರಳಿಗೆ ತಾಗಬಾರದು. ಮೇಲೆ ಹಾರಿಸಿದ ಹರಳು ನೆಲಕ್ಕೆ ಬೀಳುವದರೊಳಗೆ ಹಿಡಿಯಬೇಕು. ಮೊದಲು ಆಟ ಮುಗಿಸಿದವರು ಎದುರು ಪಕ್ಷದ ಮೇಲೆ ಹಂಡಿ ಮಾಡಿದಂತೆ. ಆಟದ ಪ್ರತಿಯೊಂದು ಹಂತವೂ ಒಂದೊಂದು ತೆರ. ಪ್ರತಿಯೊಂದಕ್ಕೂ ಒಂದೊಂದು ಹೆಸರು. ಪ್ರತಿ ಹಂತದಲ್ಲಿಯೂ ಆಟವನ್ನು ಆರು ಸಾರೆ ಆಡುವರು, ಆರನೆಯ ಬಾರಿಗೆ ತಪ್ಪಿದರೆ ಆಟ ಮುಂದುವರಿಸಬಹುದು. ಕೆಲವು ಆರಕ್ಕಿಂತ ಹೆಚ್ಚು ಬಾರಿ ಆಡುವ ಆಟಗಳೂ ಇವೆ. ನೆಲದ ಮೇಲೆ ಎದುರು ಬದುರಾಗಿ ಕುಳಿತು ಆಡುವರು.
ದೋಸೆ ಅಥವಾ ಅಚ್ಚು :
ಹರಳುಗಳನ್ನೆಲ್ಲ ಅಂಗೈಯಲ್ಲಿಟ್ಟು ತುಸು ಮೇಲಕ್ಕೆ ಹಾರಿಸಿ ಬೆಂಗೈಮೇಲೆ ಹಿಡಿಯಬೇಕು. ಹೀಗೆ ಒಮ್ಮೆ ಹಿಡಿದರೆ ದೋಸೆ ಒಂದು ಎನ್ನಬೇಕು. ಹೀಗೆ ದೋಸೆ ಒಂದು ದೋಸೆ ಎರಡು ಎನ್ನಬೇಕು ಹರಳು ಕೆಳಗೆ ಬಿದ್ದರೆ ಔಟು.
ಒಂದನೆಯ ಗಿಲ್ಲಿ :
ನಾಲ್ಕು ಹರಳುಗಳನ್ನು ಮುಷ್ಟಿಯೊಳಗಿಟ್ಟು ಒಂದನ್ನು ಹೆಬ್ಬೆರಳು, ತೋರ ಬೆರಳುಗಳ ನಡುವೆ ಇಟ್ಟು ಅದನ್ನು ತುಸು ಎತ್ತರಕ್ಕೆ ಹಾರಿಸಿ, ತಕ್ಷಣ ಮುಷ್ಟಿಯ ಹರಳುಗಳನ್ನು ನೆಲದ ಮೇಲೆ ಬಿಟ್ಟು ಈಗಾಗಲೇ ಮೇಲೆ ಹಾರಿಸಿದ್ದ ಹರಳನ್ನು ಹಿಡಿಯಬೇಕು. ಮತ್ತೆ ಕೈಯಲ್ಲಿರುವ ಹರಳನ್ನು ಮೇಲೆ ಹಾರಿಸಿ ಕೆಳಗಿದ್ದ ಒಂದು ಹರಳನ್ನು ಎತ್ತಿ ಮೇಲೆ ಹಾರಿಸಿದ ಹರಳನ್ನು ಹಿಡಿಯಬೇಕು. ಎತ್ತಿದ ಹರಳನ್ನು ಎಡಗೈಯಲ್ಲಿಟ್ಟುಕೊಂಡು ಇನ್ನೊಂದು ಎತ್ತಲು ಮೇಲಿನಂತೆ ಆಡಬೇಕು. ಹೀಗೆ ಕೆಳಗಿದ್ದ ನಾಲ್ಕೂ ಹರಳನ್ನು ಎತ್ತಿಕೊಂಡ ಮೇಲೆ ಒಂದು ಗಿಲ್ಲಿ ಮುಗಿಯಿತು. ಹೀಗೆ ಆರು ಸಾರೆ ಆಡಿದರೆ ಒಂದನೆಯ ಗಿಲ್ಲಿ ಮುಗಿಯಿತು.
ಎರಡನೆಯ ಗಿಲ್ಲಿ :
ಒಂದನೆಯ ಗಿಲ್ಲಿಯಂತೆ ಒಂದು ಹರಳು ಮೇಲೆ ಹಾರಿಸಿ ನಾಲ್ಕು ಹರಳು ಕೆಳಗೆ ಬಿಡಬೇಕು. ಇಲ್ಲಿ ಎರಡೆರಡು ಹರಳುಗಳನ್ನು ಒಮ್ಮೆಲೆ ಎತ್ತಬೇಕು. ಎತ್ತಿದ ಹರಳನ್ನು ಒಂದೆಡೆ ಇಟ್ಟು,  ಉಳಿದೆರಡು ಹರಳುಗಳನ್ನು ಎತ್ತಬೇಕು. ಹೀಗೆ ಆರು ಬಾರಿ ಹರಳು ಚೆಲ್ಲಿ ಎರಡೆರಡರಂತೆ ಎತ್ತಬೇಕು.
ಮೂರನೆಯ ಗಿಲ್ಲಿ:
ಹರಳು ಚೆಲ್ಲುವದು ಮೇಲಿನಂತೆ. ಇಲ್ಲಿ ಒಮ್ಮೆ ಮೂರು, ಇನ್ನೊಮ್ಮೆ ಒಂದು ಹರಳೆತ್ತಿಕೊಳ್ಳುತ್ತ ಆರು ಸಾರೆ ಆಡಬೇಕು.
ನಾಲ್ಕನೆಯ ಗಿಲ್ಲಿ :
ಮೇಲಿನಂತೆ ಚೆಲ್ಲಿ ಒಮ್ಮೆಲೇ ನಾಲ್ಕೂ ಹರಳುಗಳನ್ನು ಎತ್ತಿಕೊಳ್ಳುತ್ತ ಆಡುವದು.

ಹತ್ತರ ದೋಸೆ ಅಥವಾ ಅಚ್ಚು :
ಮೊದಲನೆಯ ದೋಸೆಯಂತೆ ಆದರೆ ಅದೇ ರೀತಿ ಹನ್ನೊಂದು ಸಾರೆ ಆಡಬೇಕು. ಕೊನೆಯ ಆಟ ಹೋದರೆ ತಪ್ಪಲ್ಲ. ದೋಸೆ ಬದಲಿಗೆ ಈ ಹಂತದಲ್ಲಿ ಗೆರ್ಸಿ ಆಡುತ್ತಾರೆ. ಇದರಲ್ಲಿ ಎರಡೂ ಕೈ ಬೇಕು. ದೋಸೆಯಂತೆ ಆಡಿ ಎಡಗೈಯನ್ನು ಅನಿಸಿ ಹಿಡಿಯುತ್ತಾರೆ. ಎಡಗೈ ಇದ್ದ ಸ್ಥಿತಿಯಲ್ಲಿಯೇ ಇರುತ್ತದೆ. ಹರಳು ಒಮ್ಮೆ ಬೊಗಸೆಯಲ್ಲಿ ಇನ್ನೊಮ್ಮೆ ಬೆಂಗಯ ಮೇಲೆ ಬೀಳುತ್ತದೆ. ಆರು ಸಾರೆ ಆಟ.
ಅಪ್ಪಪ್ಪ ರಾಣಿ:
ಎಲ್ಲ ಹರಳುಗಳನ್ನು ಮೇಲಕ್ಕೆ ಹಾರಿಸಿ ತುದಿ ಬೆರಳಿನಿಂದ ನೆಲಮುಟ್ಟಿ ಮೇಲಕ್ಕೆ ಹಾರಿಸಿದ ಹರಳನ್ನು ಅವು ನೆಲಮುಟ್ಟುವ ಮೊದಲೇ ಹಿಡಿಯುವದು. ಹೀಗೆ ಒಮ್ಮೆ ಆಡಿದರೆ ಅಪ್ಪಪ್ಪ ರಾಣೊ. ಮುಂದೆ ಇದೇ ರೀತಿ ಅಡಿ ಈ ಶಬ್ದಮಾಲೆಯ ಶಬ್ದಗಳಿಂದ ಎಣಿಸಬೇಕು.
ಅಪ್ಪಪ್ಪ ರಾಣಿ
ಕಲ್ಬು ಜಾಣಿ
ಕಂಚ್ನ ತಟ್ಟೆ
ಕಾಶ್ಮೀ(ರ್) ದಾರಾ
ಅಣ್ಬೈಲ ಅತ್ಗೆ
ಆಣ್ಬೈಲ ಆರ.
ಇಟ್ಟುಗಂಬಾ:
ಐದು ಅಥವಾ ಮೂರು ಹರಳುಗಳನ್ನು ಎತ್ತಿಕೊಂಡು ನಾಲ್ಕು ಅಥವಾ ಎರಡು ಹರಳುಗಳನ್ನು ಮುಷ್ಟಿಯಲ್ಲಿಟ್ಟುಕೊಂಡು ಒಂದನ್ನು ತೋರ್‌ಬೆರಳು ಮತ್ತು ಹೆಬ್ಬೆರಳಗಳ ನಡುವೆ ಹಿಡಿದು ಮೇಲಕ್ಕೆ ಹಾರಿಸಿ ಉಳಿದ ಹರಳುಗಳನ್ನು ಕೆಳಗೆ ಬಿಡಬೇಕು. ಹಾರಿದ ಹರಳು ಕೆಳಗೆ ಬರುವುದರೊಳಗೆ ಹಿಡಿದು ಮೇಲೆ ಹಾರಿಸಿ ಕೆಳಗಿದ್ದ ಹರಳುಗಳನ್ನು ಬಾಚಿ, ಅಲ್ಲಿಯೇ ಇಟ್ಟು ಮೇಲಿನಿಂದ ಬರುತ್ತಿರುವ ಹರಳನ್ನು ಹಿಡಿಯಬೆಕು. ಆಗ ಒಂದು ಭಾಗ ಮುಗಿಯಿತು. ಇದೇ ರೀತಿ ಆಟ ಮುಂದುವರಿಸಿ ಪ್ರತಿಭಾಗ ಮುಗಿದೊಡನೆ ಕೆಳಗಿನಂತೆ ಅನುಕ್ರಮವಾಗಿ ಎಣಿಸಬೇಕು.
ಇಟ್ಟುಗಂಬ ಒಂದು
ಸೃಷ್ಟಿನೆ (ಗೆ) ರಡು ಬಟ್ಟು
ಬಟ್ಟಾವಳಿ ಮೂರು
ಜಾಯ್‌ಕಾಯ್‌ನಾಕು
ಚಿಕ್ಕ ನಾಟಕಯ್ದು
(ಚಿಕ್ಕ ನಡ್ಕಯ್ದು)
ಕುಸ್ನ ಕುಪ್ಪಾರು
ಕಳ್ಳಾ ಒಂದು :
ಆಡುವವರು ಎದುರು ಪಕ್ಷದವರ ಹತ್ತರ ‘ಬಿಡುವದೋ ಕಟ್ಟುವದೋ” ಎಂದು ಪ್ರಶ್ನಿಸುತ್ತಾರೆ. ಬಿಡಬೇಕು ಎಂದರೆ ಒಂದೊಂದೇ ಹರಳನ್ನು ಕೆಳಗೆ ಬಿಡುತ್ತಾ ಇನ್ನೊಂದನ್ನು ಹಿಡಿಯಬೆಕು. ಕುಟ್ಟುವುದಾದರೆ ಬಿಡುವ ಹರಳನ್ನು ಒಮ್ಮೆ ಕುಟ್ಟಿ ಬಿಡಬೆಕು.
ಕೈಯಲ್ಲಿಯ ಮೂರು ಹರಳುಗಳಲ್ಲಿ ಒಂದನ್ನು ಮೇಲೆ ಹಾರಿಸಿ,ಕ ಇನ್ನೊಂದನ್ನು ಕೆಳಗೆ ಬಿಡಬೇಕು. ಕೈಯಲ್ಲಿದ್ದ ಹಾಗೂ ಮೇಲಿಂದ ಕೆಳಗೆ ಬೀಳುತ್ತಿರುವ ಹರಳು ಹಿಡಿಯಬೆಕು. ಮತ್ತೆ ಒಂದು ಹರಳು ಮೇಲೆ ಹಾರಿಸಿ ಕೆಳಗಿನ ಹರಳನ್ನು ಎತ್ತುತ್ತ ಕೈಯಲ್ಲಿರುವ ಹರಳನ್ನು ಇನ್ನೊಂದು ಬದಿಯಿಂದ ಬಿಡಬೆಕು ಹಾಗೂ ಮೇಲಿನ ಹರಳು ಹಿಡಿಯಬೆಕು. ಆಗ ಎರಡೇ ಹರಳಿನಿಂದ ಆಡುತ್ತಿರುವಂತೆ ಭಾಸವಾಗುತ್ತದೆ. ಆಡವಾಗ ಆಟದ ಪ್ರತಿಭಾಗವನ್ನು ಮುಗಿಸುತ್ತ ಕೆಳಗಿನಂತೆ ಎನಿಸಬೇಕು:
ಕಳ್ಳಾ ಒಂದು
ಸುಳ್ಳಾ ಎರಡು
ಕಳ್ಳಾ ಮೂರು
ಸುಳ್ಳಾ ನಾಲ್ಕು
ಕಳ್ಳಾ ಅಯ್ದು
ಸುಳ್ಳಾ ಆರು
ಬೋರೆಗಂಬಾ :
ಎದುರಾಳಿಯ ಹತ್ತರ ಮುಚ್ಚೊ? ತೆರೆದೊ? ಕೇಳಬೆಕು. ಮುಚ್ವು ಎಂದರೆ ನೆಲದ ಮೇಲೆ ಅಂಗೈ ಕವಚಿ ಅದರಲ್ಲಿ ಎರಡು ಹರಳನ್ನು ಮುಚ್ಚಬೇಕು. ತೋರಿಸು ಎಂದರೆ ಬಲಗೈ ಕ್ರಿಯೆಗನುಗುಣವಾಗಿ ಎಡಗೈಯಿಂದಲೂ ಎತ್ತಿ ಇಡುತ್ತಿರಬೆಕು. ‘ಇಟ್ಟುಗಂಬ’ ಆಡಿದಂತೆ ಕೆಳಗಿನಂತೆ ಎಣಿಸಬೇಕು.
ಬೋರೆಗಂಬಾ ಒಂದು
ಹೀರೆನೆರಡು ಗಾಯಿ
ಮೂರು ಬೋರೆಗಂಬಾ
ನಾಲ್ಕು ಹೀರೆ ಕಾಯಿ
ಆಯ್ದು ಬೋರೆಗಂಬಾ
ಆರು ಹೀರೆಕಾಯಿ
ಅಲ್ಕು ಮಿಲ್ಕು ಒಂದು
ಆಡುವ ವಿಧಾನ ಬೋರೆಗಂಬದಂತೆ, ಮೇಲಿನ ಹರಳು ಕೆಳಗೆ ಬೀಳುವ ಮೊದಲು ಎರಡು ಕೈಗಳಲ್ಲಿ ಹರಳನ್ನು ಪ್ರತಿಯೊಂದು ಕೈಯಲ್ಲಿ ಎರಡರಂತೆ ಹಿಡಿದು ಕತ್ತರಿಯಾಕಾರದಲ್ಲಿ ಇಟ್ಟು ಮೇಲಿನ ಹರಳು ಹಿಡಿಯಬೆಕು. ಮತ್ತೆ ಹರಳು ಹಾರಿಸಿ ಕೆಳಗಿರುವ ಎರಡು ಗುಂಪನ್ನು ಎತ್ತಿ ಸ್ಥಳ ಬದಲಿಸಿ ಅಂದರೆ ಆಚೆ ಹರಳು ಈಚೆ, ಈಚೆ ಹರಳು ಆಚೆ ಇಡಬೇಕು, ಎರಡು  ಗುಂಪುಗಳ ನಡುವೆ ಒಂದು ಗೇಣಿಗಿಂತ ಕಡಿಮೆ ಅಂತರವಿರಬಾರದು. ಆಟಕ್ಕೊಮ್ಮೆ ಕೆಳಗಿನಂತೆ ಹೇಳಬೆಕು.
ಆಲ್ಕು ಮಿಲ್ಕು ಒಂದು
ಮಿಲ್ಕನೆರಡು ತೋಟಾ
ಬಾಳೆ ಮೂರಾಟಾ
ಬದ್ನೆ ನಾಲ್ಕು ತೋಟಾ
ಹಶಿಗಯ್ದೂಟಾ
ಬಿ | ಮಿ | ಸಿ  ನಾರಾಟಾ
ನೆಲಾ ತೊಟ್ಲು :
ಆಡುವ ಹೆಚ್ಚಿನ ವಿಧಾನ ಮೇಲಿನಂತೆಯೇ ಇರುತ್ತದೆ. ಎಡಗೈಯಲ್ಲಿ ಎರಡು ಬಲಗೈಯಲ್ಲಿ ಮೂರು ಹರಳು ಇರುತ್ತವೆ. ಬಲಗೈಯ ಒಂದು ಹರಳನ್ನು ಮೇಲೆ ಹಾರಿಸಿ ಉಳಿದೆರಡನ್ನು ಕೆಳಕ್ಕಿಟ್ಟು ಕೆಳಗೆ ಬೀಳುತ್ತಿರುವ ಹರಳನ್ನು  ಹಿಡಿಯಬೇಕು, ಎಡಗೈಯಲ್ಲಿದ್ದ ಹರಳನ್ನು ನೆಲಕ್ಕೆ  ಇಟ್ಟು ಒಂದು ಹರಳು ಮೇಲೆ ಹಾರಿಸಿ ಬಲಗಡೆ ಇರುವ ಹರಳನ್ನು ಎತ್ತಿ ಎಡಗೈಯಲ್ಲಿಡಬೇಕು. ಮತ್ತು ಮೇಲಿನ ಹರಳನ್ನು ಹಿಡಿಯಬೆಕು. ಇದೇ ರೀತಿ ಆಟ ಮುಂದುವರಿಯುತ್ತಿದ್ದಂತೆ ಕೆಳಗಿನಂತೆ ಎಣಿಸಬೇಕು :
ನೆಲಾ ತೊಟ್ಲ ೧
ಕಯ್ಯ ಬಟ್ಲ ೨
ನೆಲಾ ತೊಟ್ಲು ೩
ಕಯ್ಯ ಬಟ್ಲ ೪
ನೆಲಾ ತೊಟ್ಲ ೫
ಕಯ್ಯ ಬಟ್ಲ ೬
ತೊಟ್ಲೊಂದ್ :
ಎಡಗೈಯಲ್ಲಿ ಎರಡು, ಬಲಗೈಯಲ್ಲಿ ಮೂರು ಹರಳು, ಎಡಗೈ ಮಣಿಕಟ್ಟಿನ ಬತ್ತಿರ ಬಲಗೈ ತುದಿ ತಾಗಿಸಿಕೊಂಡು ಎರಡು ಕೈಯಲ್ಲಿ ಹರಳನ್ನು ಒಂದೇ ಸಾರೆ ಮೇಲೆ ಹಾರಿಸಿ ಎಡಗೈ ಹರಳನ್ನು ಬಲಗೈಯಲ್ಲೂ, ಬಲಗೈ ಹರಳನ್ನು ಎಡಗೈಯಲ್ಲೂ ಹಿಡಿಯಬೆಕು. ಹೀಗೆ ಆಡುತ್ತ ಕೆಳಗಿನಂತೆ ಆಟವನ್ನು ಎಣಿಸಬೆಕು :
ತೊಟ್ಲೊಂದ್
ಬಟ್ಲೆರ್ಡ್
ತೊಟ್ಲ ಮೂರ್‌
ಬಟ್ಲ್ ನಾಕು
ತೊಟ್ಲ್ ಅಯ್ದು
ಬಟ್ಲಾರ್.
ಮಾರೊಂದ್‌:
ಎರಡು  ಕೈಯನ್ನು ಬೊಗಸೆಯಾಗಿ  ಹಿಡಿದು ಬೊಗಸೆಯಲ್ಲಿ ಐದು ಹರಳುಗಳನ್ನಿಟ್ಟುಕೊಂಡು ಎಲ್ಲ ಹರಳನ್ನೂ ಮೇಲೆ ಹಾರಿಸಿ, ಆ ಹರಳು ಬೀಳುವುದರೊಳಗೆ ಒಂದು ಕೈಯನ್ನು  ಕವಚಿ ಹಿಡಿದು ಬೊಗಸೆ ಮಾಡಿ ಅಲ್ಲಿ ಹರಳನ್ನು ಬೀಳಿಸಬೆಕು. ಮತ್ತೆ ಹಾರಿಸಿ, ಬೆಂಗಯಯಾಗಿದ್ದ ಕೈಯನ್ನು ಮೇಲೆ ಮಾಡಿ ಇನ್ನೊಂದು ಕೈಯನ್ನು ಬೆಂಗೈ ಮಾಡಿ ಬೆರಳು ಜೋಡಿಸಿ ಹರಳು ಬೀಳಿಸಿಕೊಳ್ಳಬೇಕು. ಮತ್ತೆ ಹರಳು ಮೇಲೆ ಹಾರಿಸಿ ಎರಡು ಕೈಯನ್ನು ಬೆಂಗೈ ಮಾಡಿ, ಅಲ್ಲಿ ಹರಳು ಹಿಡಿದು ಮೇಲೆ ಹಾರಿಸಿ ಬೊಗಸೆಯಲ್ಲಿ ಹಿಡಿಯಬೇಕು. ಈಗ ಆಟದ ಒಂದು ಭಾಗ ಮುಗಿಯಿತು. ಇದರಂತೆ ಕೆಳಗಿನ ಶಬ್ದಗಳನ್ನು ಎಣಿಸುತ್ತ ಆಟ ಮುಂದುವರಿಸಬೇಕು :
ಮಾರೊಂದ್‌
ಮುಟ್ಟೆರ್ಡ್
ಮಾರ್ ಮೂರ್‌
ಮುಟ್‌ನಾಕ್‌
ಮರ ಆಯ್ದ್
ಮುಟ್ಟಾರ್‌.
ಎದುರಾಳಿಗಳು ಮುಷ್ಟಿಯಲ್ಲಿ  ಹಿಡಿಯಬೇಕು. ಎಂದರೆ ಬೊಗಸೆಯಲ್ಲಿ ಹಿಡಿಯದೆ ಒಂದೇ ಅಂಗೈಯಲ್ಲಿ ಹಿಡಿಯಬೇಕು. ಎರಡು ಕೈಯಲ್ಲಿ ಎಂದರೆ ಎರಡೂ ಅಂಗೈಗಳು ಪ್ರತ್ಯೇಕವಾಗಿದ್ದಾಗ ಹರಳು ಹಿಡಿಯಬೇಕು ಎಂದು ಅರ್ಥ.
ಶೇಡಿ ಮೀಡಿ :
ಒಂದೇ ಕೈಯಲ್ಲಿ ಐದು ಹರಳುಗಳನ್ನು ಹಿಡಿದುಕೊಂಡು ಒಂದು ಹರಳನ್ನು ಮೇಲಕ್ಕೆ ಹಾರಿಸಿ , ಕೈಯನಲ್ಲ ಉಳಿದ ನಾಲ್ಕು ಹರಳುಗಳಲ್ಲಿ ಎರಡನ್ನು ಕೆಳಗಿಟ್ಟು ಹಾರಿಸಿ ಮೇಲೆ ಹೋದ ಹರಳನ್ನು ಹಿಡಿಯಬೇಕು. ಮತ್ತೆ ಒಂದು ಹರಳನ್ನು ಎತ್ತಿ ಮೇಲಿನ ಹರಳನ್ನು ಹಿಡಿಯಬೆಕು. ಇದು ಈ ಆಟದ ಒಂದು ಭಾಗ. ಪ್ರತಿ ಭಾಗವನ್ನೂ ಕೆಳಗಿನಂತೆ ಎಣಿಸಬೇಕು.
ಶೇಡಿ ಮೀಡಿ ಒಂದು
ಒಂದು ಕಲ್ಲ ಕಂಭ
ಕಸ್ಕಿನೆರಡು ತುಂಡು
ಮೂರು ಮುತ್ನ ಚೆಂಡು
ನಾಲ್ಕು ಮಲ್ಗೆ ದಿಂಡು
ಐದು ಸೃಷ್ಟಿ ಬಟು
ಆರೊಂದಬ್ಳಾರೊ.
ಅಕ್ಕಕ್ಕ ಚೆಂಡು
ಒಂದು ಕೈಯಲ್ಲಿ ಐದು ಹರಳುಗಳನ್ನು ಇಟ್ಟುಕೊಂಡು ಮೂರು ಹರಳನ್ನು ಮೇಲಕ್ಕೆ ಹಾರಿಸಿ ಎರಡು ಹರಳನ್ನು  ಕೆಳಕ್ಕಿಟ್ಟು ಮೇಲಿನ ಹರಳನ್ನು ಹಿಡಿಯಬೆಕು. ಉಳಿದ ಮೂರು ಹರಳುಗಳಲ್ಲಿ ಒಂದು ಹರಳನ್ನು ಮೇಲಕ್ಕೆ ಹಾರಿಸಿ, ಎರಡು ಹರಳುಗಳನ್ನು  ಕೆಳಗೆ ಇಟ್ಟು ಮೇಲೆ ಹಾರಿಸಿದ ಹರಳನ್ನು ಹಿಡಿಯಬೇಕು. ಮುಂದೆ ಇಟ್ಟು ಗಂಬಿದಂತೆ ಕುಟ್ಟಬೇಕು. ಅಂದರೆ ಒಂದು ಹರಳು ಮೇಲೆ ಹಾರಿಸಿ ಅದು ಬೀಳುವುದರೊಳಗೆ ಒಂದು ಗುಂಪನ್ನು ಹೆಕ್ಕಿ, ಕುಟ್ಟಿ ಕೆಳಗಿಟ್ಟು ಮೇಲಿನ ಹರಳನ್ನು ಹಿಡಿಯಬೇಕು. ನಂತರ ಇನ್ನೊಂದನ್ನೂ ಹಾಗೆ ಮಾಡಬೇಕು. ಇಲ್ಲಿಗೆ ಈ ಆಟದ ಒಂದು ಭಾಗ ಮುಗಿಯಿತು. ಹೀಗೆ ಹದಿನೆಂಟು ಸಾರೆ ಆಡಬೇಕು. ಕೆಳಗಿನಂತೆ ಎಣಿಸಬೇಕು :
ಅಕ್ಕಕ್ಕ ಚೆಂಡು
ಮುತ್ತಿನ ದಂಡು
ಮಲ್ಲರೆ (ರಿ)ಮತೆಕ
ಕಲ್ಲಂಡಿ (ಗ್ಡಿ) ಜೇನು
ಕಂಚು ಕಣಿಕಣಿ
ಮಿಂಚು ಮೀಣಿಮೀಣಿ
ಪತ್ರೆ ಪರಮಳ
ಮಿತ್ರೆ ಶನಿವಾರ
ಗಂಧ
ಶ್ರೀಗಂಧ
ಆಚ್‌ಗಂಧ
ಪುಚ್‌ಗಂಧ
ಕಾಲ್‌ಗಂಧ
ಅರ್ಧಗಂಧ
ಇಡೀಗಂಧ್‌
ಎಲ್ಲಾ ಗಂಧ
ಪೂರ್ಣ ಗಂಧ
ಸಂಪೂರ್ಣ ಗಂಧ
ಒಂದಿಲಿಗ :       
ಬಲಗೈಯಲ್ಲಿದ್ದ ಐದು ಹರಳಿನಲ್ಲ ಒಂದು ಹರಳನ್ನು ತೋರಬೆರಳು, ಹೆಬ್ಬರಳುಗಳ ನಡುವೆ ಇಟ್ಟು ಮೇಲೆ ಹಾರಿಸಿ ಎಡಗೈಯಿಂದ ಹಿಡಿಯಬೇಕು.
ಉಳಿದ ನಾಲ್ಕರಲ್ಲಿ ಎರಡನ್ನು ಮೇಲೆ ಹಾರಿಸಿ, ಉಳಿದೆರಡನ್ನು ಕೆಳಗಿಟ್ಟು ಮೇಲಿನದನ್ನು ಹಿಡಿಯಬೇಕು. ಎಡಗೈಯಲ್ಲಿದ್ದ  ಹರಳನ್ನು ಎಡಗೈ ಅಂಗೈ ಮೇಲಿರುವಾಗಲೇ ಮೇಲೆ ಹಾರಿಸಿ, ಬಲಗೈಯಲ್ಲಿದ್ದ  ಹರಳನ್ನು ಕೆಳಗಿಡಬೇಕು. ಮೇಲೆ ಹಾರಿಸಿದ ಹರಳನ್ನು ಬಲಗೈಯಲ್ಲಿ ಹಿಡಿಯಬೇಕು. ಮುಂದೆ ಇಟ್ಟುಗಂಬ ಆಡಿದಂತೆ ಆಡಬೆಕು. ಬಲಗೈಯಿಂದ ಒಂದು ಹರಳನ್ನು ಎಡಗೈಯಿಂದ ಒಂದು  ಹರಳನ್ನು ಎಡಗೈಗೆ ಎತ್ತಿಕೊಳ್ಳುವ ಕ್ರಿಯೆಯಿಂದ ಹಿಡಿದು ಮುಂದಿನ ಪ್ರತಿಯೊಂದು ಕ್ರಿಯೆಯನ್ನೂ ಕೆಳಗಿನಂತೆ ಎಣಿಸುತ್ತಾ ಹೋಗಬೇಕು :
ಒ(ಅ)ಂದಿಲಿಂಗ
ತಂದಿಲಿಗ
ತಾ ಕೊಟ್ಟ
ತಲೆ ಮಂದೆ
ಯಾಕ್‌ಬಂದೆ
ಎಲ್ಲಾ ಬದಿಗೆ
ತಾಳಾ
ತೋಟ್ಯಾ
ಯೋಳೊ
ಎಂಟೊ,
ಅರಿಶಿನ (ಬಂಬತ್‌)  ] ಕೆಲವರು ಹೇಳುವುದಿಲ್ಲ
ದರುಶನ (ಹತ್‌) ] ಕೆಲವರು ಹೇಳುವುದಿಲ್ಲ
ಸಂಪ್ಲೆ
ಆಚಾರಿ
ಬಿಚಾರಿ
ಹಲಗತ್ತಿ
ಬಾಯ್‌ಗತ್ತಿ
ಮೆಟ್‌ಗತ್ತಿ
ಹತ್ತೊಂಬತ್ತು
ಇಪ್ಪತ್ತು
ಇಪ್ಪತ್ತೊಂದು
ಇಪ್ಪತ್ತೆರಡು
ಇಪ್ಪತ್ತ್‌ಮೂರು
ಗೋಸು (ರ್ಸು) ತ್ತೆ :
ಇದರಲ್ಲಿ ಒಂದನ್ನು ಮೇಲೆ ಹಾರಿಸಿ, ಉಳಿದವನ್ನು ಕೆಳಗಿಟ್ಟು ಮೇಲಿನದನ್ನು ಹಿಡಿಯಬೇಕು ಮತ್ತೆ ಇಟ್ಟು ಗಂಬದಂತೆ. ಆದರೆ ಇಲ್ಲಿ ನಾಲ್ಕೂ ಕಲ್ಲುಗಳನ್ನು ಒಮ್ಮೆಲೆ ಎತ್ತಿ  ಕುಟ್ಟಿ ಇಡಬೇಕು :
ಗೋಸುತ್ತೆ
ಗೋಸುತ್ತೆ ಒಂದು
ಮಾಸುತ್ತೆ ಮಲ್ಲಾರೆ
ಸಾವಿತ್ರಿ ಮೂರೊ
ಗಾಯತ್ರಿ ನಾಲ್ಕೊ
ಸರಸ್ವತ್ತೈದೊ
ಮೊಲಕ್ಷ್ಮಯ್ದು
(ಮಂಕಾಳಯ್ದು)
ಅಕ್ಕಮ್ಮಜ್ಜಾರು
ಕೂರ್‌(ಳ್‌) ಬಿದ್ರೆ ಕುಂಬಾರ :
ಒಂದು ಕೈಯಲ್ಲಿ ಐದು ಹರಳನ್ನು ತೆಗೆದುಕೊಂಡು, ಒಂದು ಹರಳನ್ನು ಹಾರಿಸಿ ನಾಲ್ಕು ಹರಳನ್ನು  ನೆಲಕ್ಕೆ ತುಸು ಎತ್ತರದಿಂದ ಬಿಡಬೇಕು. ನಂತರ ಕೈಯಲ್ಲಿದ್ದ ಹರಳನ್ನು ಹಾರಿಸುತ್ತಾ ಒಂದೊಂದರಂತೆ ಹೆಕ್ಕಬೇಕು. ಇದು ಒಂದನೆಯ ಗಿಲ್ಲಿ.
೨ನೆಯ ಗಿಲ್ಲಿಗೆ  ಎರಡೆರಡರಂತೆ, ಮೂರನೆಯ ಗಿಲ್ಲಿಗೆ ಒಂದು ಹಾಗೂ ಮೂರರಂತೆ, ನಾಲ್ಕನೆಯದಕ್ಕೆ ನಾಲ್ಕರಂತೆ ಹೆಕ್ಕಬೇಕು. ಪ್ರತಿ ಗಿಲ್ಲಿಯನ್ನೂ ಆರು ಸಾರೆ ಆಡಬೇಕು. ಅಂದರೆ ೨೪ ಸಾರೆ ಆಡಬೇಕು. ಪ್ರತಿ ಗಿಲ್ಲಿಗೆ ಕೆಳಗಿನಂತೆ ಹೇಳಬೇಕು :
ಕೂರ್‌ಬಿದ್ರೆ ಕುಂಬಾರ ಒಂದ್ವಾರ
ಕೂರ್‌ಬಿದ್ರೆ ಕುಂಬಾರ ಎರಡ್ವಾರಾ
ಹೀಗೆಯೇ ಮೂರ್‌ವಾರಾ, ನಾಲ್ಕವಾರ್‌, ಐದ್‌ವಾರಾ – ಎಂದು ಹೀಗೆ ನಾಲ್ಕು ಸಾರೆ ಹೇಳಬೇಕು.
ಗುಡ್ಡೆ :
ಕೂರ್‌ಬಿದ್ರೆ ಕುಂಬಾರದ ನಾಲ್ಕನೆಯ ಗಿಲ್ಲಿಯಂತೆ ಅಥವಾ ಗೋಸುತ್ತೆಯಂತೆ ಆಡಬೇಕು.  ಆಯ್ಕೆ ವಿರುದ್ದ ಪಕ್ಷದವರ ಹೇಳಿಕೆಯನ್ನು ಅವಲಂಬಿಸಿರುತ್ತದೆ. ವಿರುದ್ದ ಪಕ್ಷದವರು ಹೇಳಿದಷ್ಟು ಸಾರೆ ಇಪ್ಪತ್ತೈದೋ, ಐವತ್ತೋ ಸಾರೆ ಆಡಬೇಕು. ಗುಡ್ಡೆ ಒಂದು, ಬೆಟ್ಟಾ ಎರಡು, ಗುಡ್ಡೆ ಮೂರು ಬೆಟ್ಟಾ ನಾಲ್ಕು – ಎಂದು ಎಣಿಸಬೇಕು.
ಬುಳ್ಳಾ :
ಕೈಯಲ್ಲಿದ್ದ ನಾಲ್ಕು ಹರಳು ಮೇಲೆ ಹಾರಿಸಿ ಕೆಳಗೆ ಒಂದು ಹರಳು ಇಡಬೇಕು. ಮೇಲೆ ಹಾರಿಸಿದ ಹರಳು ಹಿಡಿಯಬೇಕು. ಮತ್ತೆ ಹರಳು ಹಾರಿಸಿ ಕೆಳಗಿದ್ದ ಹರಳನ್ನು ಎತ್ತಿ ಮೇಲಿನ ಹರಳನ್ನು ಹಿಡಿಯಬೇಕು. ಒಮ್ಮೆ ಹಾರಿಸಿ ಹಿಡಿದಾಗ ಒಂದು ಎಣಿಕೆ.
ಬುಳ್ಳಾ ಒಂದು, ಬುಳ್ಳಾ ಎರಡು, ಬುಳ್ಳಾ ಮೂರು -ಹೀಗೆ ಏರಿಕೆ ಕ್ರಮದಲ್ಲಿ ಎಣಿಸಬೇಕು.
ಚು(ಜು)ಟ್ಕ :
ಹಳ್ಳಾಟಕ ಕೆಳತಿರ್ಪಿಯಂತೆ ಎದುರಾಳಿ ಬಯಸಿದರೆ ಹಳ್ಳಾಟದ ’ಮೇಲ್’ ತಿರ್ಪಿಯಂತೆಯೂ ಆಡಬಹುದು :
ಜುಳ್ಕಂದ್‌
ಜುಳ್ಕೆರ್ಡ್
ಹೀಗೆ ಆರು ಸಾರೆ ಎಣಿಸಬೆಕು. ಅಥವಾ ಜುಳ್ಳೊಂಡೆ ಒಳ್ಳೆರ್ಡೆ, ಜುಳ್ಮೂರ್‌, ಒಳ್ನಾಲ್ಕು ಹೀಗೆ . . .
ಅಲೊಂದ್ :
’ಅಪ್ಪಪ್ಪ ರಾಣಿ’ಯಂತೆ ಆಡಬೇಕು. ಆದರೆ ಕಿರುಬೆರಳನ್ನು  ನೆಲಕ್ಕೆ ಮುಟ್ಟಿಸಬಾರದು. ಹೆಬ್ಬೆರಳು ತೋರಬೇರಳುಗಳನ್ನು ನೆಲಕ್ಕೆ ಮುಟ್ಟಿಸಬೇಕು.
ಅಲೊಂದ್‌ ಅಪ್ಪೆರ್ಡ್ , ಅಲ್‌ಮೂರ್‌ ಅಪ್‌ನಾಲ್ಕ್ – ಹೀಗೆ ಹದಿನಾರು ಸಾರೆ ಆಡಬೇಕು.
ಸತ್ಯ ಕೊಡುವುದು :
ಐದು ಹರಳುಗಳನ್ನು ತಮಗೆ ಇಷ್ಟ ಬಂದ ರೀತಿಯಲ್ಲಿ ಎರಡೂ ಮುಷ್ಟಿಯಲ್ಲಿಟ್ಟು ಎದುರು ಪಕ್ಷದವರ ಮುಂದೆ ಹಿಡಿಯಬೇಕು. ಎದುರು ಪಕ್ಷದವರು ಒಂದು ಕೈ ಆರಿಸಿ ಕೊಳ್ಳುವುರು. ಅದರಲ್ಲಿದ್ದ ಹರಳುಗಳನ್ನು ಎಣಿಸಿಕೊಳ್ಳುವರು. ಹೀಗೆ ಮೂರು ಸಾರೆ  ಎಣಿಸಿಕೊಂಡಾದ ಮೇಲೆ ಎಣಿಕೆಯ ಒಟ್ಟು ಮೊತ್ತದಷ್ಟು ಸಾರೆ ಸತ್ಯ ಕೊಡಲು ಕೇಳುವು . ಒಟ್ಟು ಮೊತ್ತ ೩+೧+೪ = ೮ ಹೀಗೆ ಬಂದರೆ ಎಂಟು ಸಾರೆ ಮಾತ್ರ ಜಾಟಾಗಲು ವಿರುದ್ದ  ಪಕ್ಷದವರಿಗೆ ಅವಕಾಶವಿದೆ. ಇಷ್ಟರೊಳಗೆ ತಮ್ಮ ಆಟವನ್ನು ಪೂರ್ಣಗೊಳಿಸಬೇಕು.
ಇಲ್ಲಿಗೆ ಆಟ ಮುಗಿಸುವುದುಂಟು, ಮತ್ತೆ ಕೆಲವರು ಮರು ಆಟ ಪ್ರಾರಂಭಿಸುತ್ತಾರೆ. ಇದು ಎರಡನೆಯ ಆಟವಲ್ಲ. ಮೊದಲ ಆಟದ ಮುಂದಿನ ಭಾಗ. ಮರು ಆಟದಲ್ಲಿ  ಹಿಂದಿನ ಪದ್ಯವನ್ನೇ ಬಳಸುತ್ತಾರೆ.  ಆದರೆ ಅದರ ಹಿಂದೆ ಪ್ರತಿ ಸಾರಿಗೆ ’ಮರ್’ (ಮರಾಟಾ) ಎಂಬ ಶಬ್ದ ಜೋಡಿಸುತ್ತಾರೆ.
ಮರಿಟ್ಟುಗಂಬ:
ಇಟ್ಟುಗಂಬಂದಂತೆ ಹರಳು ಬಿಡುವಾಗ ಕಟ್ಟುವದಿಲ್ಲ. ಬಿಡುವದು ಹಡಿಯುವದು ಮಾತ್ರ ನಡೆಯುತ್ತದೆ. ಪದ್ಯಕ್ಕೆ ಮರ್‌ಎಂಬ ಶಬ್ದ ಹಿಂದೆ ಜೋಡಿಸಿಕೊಳ್ಳುತ್ತಾರೆ.
ಮರ್‌ಕಳ್ಳಾ ಒಂದು
ಕಳ್ಳಾ ಒಂದು ಸುಳ್ಳಾ  ಎರಡರಂತೆ ಕುಟ್ಟುವದಿಲ್ಲ.
ಮರ್‌ಬಟ್ಲೊಂದ್‌
ಕೈಗೆ ಕೈ ತಾಗಿಸುವುದಿಲ್ಲ.
ಮರ್‌ಮಾರೊಂದ್
ಒಂದು ಕೈಯಿಂದ ಹಾರಿಸಿದ ಹರಳನ್ನು ಇನ್ನೊಂದು ಕೈಯಿಂದ  ಹಿಡಿಯುವುದು. ಈ ರೀತಿ ಮೂರು ಸಾರೆ ಆಚೆ ಈಚೆ ಮಾಡಿದ ಮೇಲೆ, ಆರು ಸಾರೆ ಚಪ್ಪಾಳೆ ತಟ್ಟುತ್ತ ಹರಳು ಹಿಡಿಯಬೇಕು.

ತಗಣಿ ಉಕ್ಕಾ:
ಗಿಲ್ಲಿ ಆಡಿದಂತೆ ೫ ಬಗೆಯ ಗಿಲ್ಲಿಗಳನ್ನು ಆಡಬೇಕು. ಪ್ರತಿಸಾರೆ ತಗಣಿ ಉಕ್ಕಾ ಓಂದು ತಗಣಿ ಉಕ್ಕಾ ಎರಡು ಹೀಗೆ ಎಣ್ಣಿಸಬೇಕು. ತಗಣಿ ಉಕ್ಕಾ ಎನ್ನುವಾಗಲೆಲ್ಲ ತೋರಬೆಳಿನಿಂದ ತಗಣಿ ಒರೆದಂತೆ ನೆಲಕ್ಕೆ ಒರೆಸಬೇಕು.
ಕುದ್ರೆ ಕಣ್ಕ :
ಒಂದು ಮೇಲೆ, ನಾಲ್ಕು ಹರಳನ್ನು ಕೆಳಗೆ ಜಪ್ಪಿಬಿಡುವದು. ನಂತರ ಒಂದೊಂದಾಗಿ ಕುಟ್ಟುತತಾ ಹೆಕ್ಕುವದು. ಕುದ್ರೆಕಣ್ಕ ಒಂದು, ಕುದ್ರೆಕಣ್ಕ ಎರಡು ಎಂದು ಎಣಿಸುವುದು. ಹೀಗೆ ೫ ಬಗೆಯಲ್ಲಿ ಆಡಬೇಕು.
ಎದೆ ಉಕ್ಕಾ :
ಒಂದು ಮೇಲೆ, ಕೈಯಲ್ಲಿದ್ದ ಹರಳನ್ನು ಎದೆಗೆ ಬಡಿದು ಕೆಳಗೆ ಬಿಡಬೇಕು. ಹೆಕ್ಕುವಾಗಲೂ ಹೆಕ್ಕಿ  ಎದೆಗೆ ಬಡಿಯಬೇಕು. ಹೀಗೆ ೫ ಬಗೆಯ  ಗಿಲ್ಲಿಯನ್ನು ಆಡಬೇಕು.
ಹೂಕೊಯ್ದೆ :
ಒಂದನ್ನು ಮೇಲೆ ಹಾರಿಸಿ, ನಾಲ್ಕನ್ನು ಒಳಗೆ ಬಿಟ್ಟು, ಒಂದೊಂದೇ ಆರಿಸಿ ಕೈಯಲ್ಲಿಟ್ಟು ಹೂ ಕೊಯ್ದಂತೆ ನಟಿಸಬೇಕು. ಒಮ್ಮೆ ಕೈಗೆ ಕೈ ಜಪ್ಪಿ ಹೂ ಕೆಳಗೆ ಬಿಟ್ಟಂತೆ ಬಿಡಬೇಕು. ಹೂ ಕೊಯ್ದೆ ಒಂದು . . . ಎನ್ನಬೇಕು.
ಬಳ್ಳಿ ಸಿಗ್ದೆ :
ಮೇಲಿನಂತೆ ಬಳ್ಳಿ ಸಿಗಿದಂತೆ ನಟಿಸುತ್ತ ಬಳ್ಳಿ ಸಿಗ್ದೆ ಒಂದು . . . ಹೀಗೆ ಅನ್ನಬೇಕು
ದಂಡೆಕಟ್ಟೆ :
ಹಳ್ಳಾಟದ ದಪ್ಪೆಯಂತೆ ಎಡಗೈ ಬೆರಳನ್ನು ನೆಲದಲ್ಲಿ ಪಸರಿಸಿ ಹೂ ಕಟ್ಟಿದಂತೆ ಆಡಿಸಬೇಕು. ದಂಡೆಕಟ್ಟಿ ೧
ಮಂಡೆಕಟ್ಟು:
ಮೇಲಿನಂತೆ ಎರಡೂ ಕೈಯಿಂದ  ಮಂಡೆ ಮುಟ್ಟುತ್ತಿರಬೇಕು. ಮಂಡೆಕಟ್ದೆ ಒಂದು .. .
ಜಡೆಹೊಯ್ದೆ :
ಮೇಲಿನಂತೆ ಜಡೆ ಮುಟ್ಟಿಕೊಳ್ಳಬೇಕು. ಜಡೆಹೊಯ್ದೆ ಒಂದು ಮುಂತಾಗಿ.
ಇಡಿಹೊಯ್ದೆ :
ಹಳ್ಳಾಟದ ‘ಬಾವಿ’ಯಂತೆ ಕಾಲಹೆಜ್ಜೆಯನ್ನು ಒಂದಕ್ಕೊಂದು ಜೋಡಿಸಿ ನಡುವೆ ಬಾವಿಯಂತೆ ಮಾಡಿ ಹೆಜ್ಜೆಯ ಮೇಲೆ ನಾಲ್ಕು  ದಿಕ್ಕಿಗೆ ನಾಲ್ಕು ಹರಳಿಟ್ಟು ಮೇಲೆ ಹರಳು ಹಾರಿಸಿ ಪ್ರತಿಸಾರೆ ಒಂದೊಂದನ್ನೇ ಕೆಳಗೆ ತುಂಬಿ ಕಾಲು ತೆಗೆದು ಒಟ್ಟಿಗೆ ಎಲ್ಲವನ್ನು ಹಿಡಿಯಬೇಕು. ಇಡ್ಲಿ ಹೊಯ್ದೆ ೧ . . .
ಬಡಿಸುವದು, ನೀರು ತುಂಬುವದು, ಬಾಯನ್ನು ಉಬ್ಬಿಸಿ ಕಸ ತೆಗೆಯುವದು ಹೀಗೆ ಹತ್ತಾರು ಮನೆವಾರ್ತೆಯ ಕೆಲಸವನ್ನು ನಟಿಸುತ್ತ ದಣಿಯುವವರೆಗೂ ಆಡುವರು.
ಪ್ರತಿಕ್ರಿಯೆ ನಡೆಯುವಾಗ ಹರಳು ಮೇಲೆ ಇದ್ದು ಅದು ಕೆಳಗೆ ಬೀಳುವುದರೊಳಗೆ ಕೆಳಗಿನ ಕೆಲಸ ಮುಗಿಸುವುದು ಅತಿ ಮುಖ್ಯ. ಇದಕ್ಕೆ ತಪ್ಪಿದರೆ ಹರಳಿಗೆ ಹರಳು ತಾಗಿದರೆ, ಹರಳು ಕೈತಪ್ಪಿ ಬಿದ್ದರೆ ಆಟ ಬಿಡಬೇಕು. 
ಗುಡ್ನಾಟ
ಇದು ಕೂಡ ೫ ಹರಳುಗಳ ಆಟ. ಆಟದ ರೀತಿಯಲ್ಲಿ ತುಸು ಭಿನ್ನತೆ ಅಲ್ಲಲ್ಲಿ ಇದೆ.
ದೋಸೆಯಿಂದ ೫ರ ಗಲ್ಲಿಯ ವರೆಗೆ ಗುಡ್ನಾಟ ೧ ರಂತೆ ಆಡಬೇಕು. ಎರಡು ಹರಳುಗಳು ಸಮೀಪ ಬಿದ್ದಾಗ ಎದುರು ಪಕ್ಷದವರು ಹೆಕ್ಕಿ ದೂರವಿಟ್ಟು ಕೊಡಬಹುದು. ಆದರೆ ಎದುರು ಪಕ್ಷದವರಿಗೂ ಅಂತಹ ಸಂದರ್ಭದಲ್ಲಿ ಇವರು ದೂರವಿಟ್ಟು ಕೊಡಬೇಕಾಗುತ್ತದೆ.
ಹುತ್ಯಾ :
ಇದು ಹಳ್ಳಾಟ (ಊರಾಟ)ದ ದಪ್ಯಾದಂತೆ ಇರುವದು. ಆದರೆ ಪ್ರತಿ ಐದೈದು  ಆಟಕ್ಕೊಮ್ಮೆ ಒಂದು ಹರಳು ಬದಿಗೆ ತೆಗೆದಿರಿಸುವರು. ಕೊನೆಗೆ ಒಂದು ಹರಳು ಉಳಿದ ಮೇಲೆ ಆ ಒಂದು ಹರಳಿನಿಂದಲೇ ಉಳಿದ ಆಟಗಳನ್ನು ಆಡುವರು. ಕೆಳಗಿನ ಪ್ರತಿಯೊಂದು ಆಟವನ್ನು ೫ ಸಾರೆ ಆಡಬೇಕು.
ನೆಲಕಿಟ್ಟು :
ಹರಳನ್ನು ಮೇಲೆ ಹಾರಿಸಿ ನೆಲಮುಟ್ಟಿ ಹರಳು ಹಿಡಿಯುವದು.
ಎದೆ ದಾಪು ಎದೆ ಮುಟ್ಟಿ ಹಾರಿಸಿದ ಹರಳನ್ನು ಹಿಡಿಯುವದು. ಹೀಗೆಯೇ ಮುಖ ತೊಳೆಯುವದು. ಹೊ ಕೊಯ್ಯುವದು ( ನೆಲ ಮತ್ತು ಮುಖ ಮುಟ್ಟಿ ) ನಾಮಾ ತೇಯುವುದು. ನಾಮ ಹಚ್ಚುವದು (ನೆಲ ಹಣೆ ಮುಟ್ಟಿ) ತುಳಸಿ ನೀರನ್ನು ತೆಗೆಯುವುದು. ದೇವರಿಗೆ ಕೈಮುಗಿಯುವದು ಇತ್ಯಾದಿಗಳನ್ನು ನಟಿಸುತ್ತ ಆಡುವ ಮತ್ತು ಹರಳುಗಳನ್ನು ತೆಗೆದುಕೊಂಡು ಆಟ ಮುಂದುವರಿಸುವರು.
ಕೋಳಿಗೂಡು :
ಗುಡ್ನಾಟದ ಒಂದು ಪ್ರಕಾರ ಅದು ಇಡ್ಲಿ  ಹೊಯ್ದಂತೆ ಸಾಗುವುದು.

ಸಣಬಾವಿ :
ನಾಲ್ಕು ಹರಳುಗಳನ್ನು ಕೆಳಗೆ ಇಟ್ಟು, ಒಂದು ಹರಳನ್ನು ಮೇಲೆ ಹಾರಿಸಿ, ಹರಳುಗಳನ್ನು ಸಮೀಪ ತಂದು ಹರಳು ಹಿಡಿಯುವದು. ಮತ್ತೆ ಹರಳು ಹಾರಿಸಿ, ಒಟ್ಟಿಗೆ ತಂದು ಹರಳನ್ನು ಹಿಡಿಯುವದು.
ದೂರಬಾವಿ
ಸಣಬಾವಿ ಆಟವಾಡುವಂತೆ ಹರಳುಗಳನ್ನು ನಾಲ್ಕು ಕಡೆ ತುಸು ಹೆಚ್ಚು ಅಂತರದಲ್ಲಿಟ್ಟು ಆಡಬೇಕು.
ಸಣಗೆರಸಿ:
ಒಂದೇ ಕೈಯಲ್ಲಿ ಬೆಂಗೈ ಅಂಗೈ ಮೇಲೆ ಹರಳು ಹಿಡಿಯುವುದು.
ದೊಡ್ಡ ಗೆರಸಿ :
ಅಂಗೈ ಬೆಂಗೈ ಮೇಲೆ ಹರಳು ಹಿಡಿಯುವದು. ಆದರೆ ಆಗ ಎಡಗೈಯನ್ನು ಬಲಗೈಗೆ ಜೊಡಿಸಿ ಗೆರಸಿಯಂತೆ ಹಿಡಿದಿರಬೆಕು.
ಚುಟಕಿ:
ತಿಪ್ಯಾದಂತೆ ಆಡುವ ಆಟ. ಇದು ಕೊನೆಯ ಆಟ. ಪ್ರತಿಸಾರೆ ೫ ಆಟವನ್ನಾಡುತ್ತಾರೆ. ಎಣಿಸುವಾಗ  ಅಂಕೆಗಳ ಹಿಂದೆ ಆಯಾ ಆಟದ ಹೆಸರನ್ನೇ ಹೇಳುತ್ತಾರೆ ಉದಾ-ಸಣಬಾವಿ ೧, ಸಣಬಾವಿ ೨ ಹೀಗೆ ಎಣಿಸಲಾಗುವದು.
ಹಳ್ಳಾಟ (ಶಾಲೆಯಾಟ)
ಆಟ ೧  – ಐದು ಹಳ್ಳಾಟ :
ಐದು ಹರಳುಗಳನ್ನು ಅಂಗೈಯಲ್ಲಿಟ್ಟು ಹಾರಿಸಿ  ಬೆಂಗೈ ಮೇಲೆ ಹಿಡಿಯಬೇಕು. ಹರಳನ್ನು ಮತ್ತೆ ಹಾರಿಸಿ ಅಂಗೈಯಲ್ಲಿ ಹಿಡಿಯಬೇಕು. ಹೀಗೆ ಹರಳನ್ನು  ಬೆಂಗೈ ಮೇಲೆ ಅಂಗೈ ಮೇಲೆ ಹಿಡಿಯುತ್ತ ಐದು ಸಾರೆ ಆಡಬೇಕು. ಹರಳು ಬೆಂಗೈ ಮೇಲಿಂದ ಕೆಳಗೆ ಬಿದ್ದರೆ ಒಂದು ಹರಳು ಹಾರಿಸಿ ಕೆಳಗಿನದನ್ನು ಎತ್ತಿ ಮೇಲಿನದನ್ನು ಹಿಡಿಯಬೇಕು.
ಒಂದ್ಹಳ್ಹಿಡಿಯಕ್ಕಾ :
ಹರಳುಗಳನ್ನೆಲ್ಲಾ ನೆಲಕ್ಕೆ ಚೆಲ್ಲಿ, ಒಂದನ್ನು ಎತ್ತಿ ಮೇಲೆ ಹಾರಿಸಿ, ಕೆಳಗಿರುವ ಒಂದು ಹರಳನ್ನು ಕೈಯಲ್ಲಿ ತೆಗೆದುಕೊಳ್ಳಬೇಕು. ಅಲ್ಲದೆ ಮೇಲೆ ಹಾರಿಸಿದ ಹರಳನ್ನು ಹಿಡಿಯಬೆಕು. ಹೀಗೆ ನಾಲ್ಕು ಹರಳುಗಳನ್ನು ಎತ್ತಿಕೊಳ್ಳುವವರೆಗೂ ಆಡಬೇಕು. ಪ್ರತಿಸಾರ ಹಿಡಿದ ಹರಳನ್ನು ಎಡಗೈಯಲ್ಲಿಟ್ಟುಕೊಳ್ಳಬಹುದು.
ಎರಡ್ಹಳ್ಳಿಡಿಯಕ್ಕಾ
ಮೇಲಿನಂತೆ ಆಡುತ್ತ ಒಮ್ಮೆ ಎರಡೆರಡು ಹರಳು ಹಿಡಿಯಬೇಕು
ಮೂರ್ಹಳ್ಳಡಿಯಕ್ಕ:
ಮೇಲಿನಂತೆ ಈ ಆಟ ಒಮ್ಮೆ ಮೂರು ಇನ್ನೊಮ್ಮೆ ಒಂದರಂತೆ ಹರಳು ಹಿಡಿಯಬೇಕು.
ನಾಕ್ಹಳ್ಳಿಡಿಯಕ್ಕಾ :
ಒಮ್ಮೆಲೆ ನಾಲ್ಕನ್ನು ಕೈಯಲ್ಲೆತ್ತಿ ಮೇಲಿನ ಹರಳನ್ನು ಹಿಡಿಯಬೇಕು.
ಕೆಳಗನ ಹೊಜ್ಯಾ :
ಎಲ್ಲ ಹರಳನ್ನು ಕೆಳಕ್ಕೆ ಇಟ್ಟು  ಅದರಿಂದ ಒಂದನ್ನು ತೆಗೆದು ಮೇಲಕ್ಕೆ ಹಾರಿಸಿ, ಕೆಳಗಿದ್ದ ಹರಳುಗಳನ್ನು ಎತ್ತಿ ಮೇಲಿದ್ದ ಹರಳನ್ನು ಹಿಡಿಯಬೇಕು.
ಕೆಳಗಿನ ತಿರ್ಪ್ಯಾ
ಅಂಗೈಯಲ್ಲಿದ್ದ ಹರಳನ್ನು ಹಾರಿಸಿ ಬೆಂಗೈ ಮೇಲೆ ಹಿಡಿದುಕೊಂಡು ಹರಳು ಮತ್ತೆ ಹಾರಿಸಿ ಅಂಗೈ ಕೆಳಮುಖವಾಗುವಂತೆ ಕೈಯನ್ನು ಹಾರಿಸಿ ಹರಳು ಹಿಡಿಯಬೇಕು.
ಮುಂದೆ ಮೇಲಿನ ಐದೂ ಆಟಗಳನ್ನು ತುಸು ಭಿನ್ನ ರೀತಿಯಲ್ಲಿ ಆಡುವದುಂಟು ಹೀಗೆ : –
ಮೇಲಿನ ಐದ್ಹಳ್ಳಿಡಿಯಾಕಾ :
ಆಟ ೧ ರಂತೆ, ಆದರೆ ಆಡುವಾಗ ಒಂದು ಹರಳೂ ಕೆಳಗೆ ಬೀಳಬಾರದು. ಹೀಗೆ ಒಂದೇ ಸಲ ತಪ್ಪದೆ ಐದು ಬಾರಿ ಆಡಿ ಮುಗಿಸಬೇಕು
ಮೇಲಿನ ಒಂದ್ಹಳ್ಳಿಡಿಯಾಕಾ :
ಒಂದು ಹರಳನ್ನು ಮೇಲೆ ಹಾರಿಸಿ ಉಳಿದ ನಾಲ್ಕನ್ನು ತುಸು ಎತ್ತರದಿಂದಲೇ ಕೆಳಗೆ ಚೆಲ್ಲಿ ಮೇಲೆ ಹಾರಿಸಿದ ಹರಳು  ಹಿಡಿಯಬೇಕು. ನಂತರ ಒಂದೊಂದೇ ಹರಳನ್ನು ಹಿಡಿಯಬೇಕು. ಹಿಡಿದ ಹರಳನ್ನು ಎಡಗೈಯಲ್ಲಿಟ್ಟುಕೊಳ್ಳಬಾರದು. ಎಲ್ಲ ಹರಳುಗಳು ಒಂದೇ ಕೈಯಲ್ಲಿರಬೇಕು.
ಮೇಲಿನ ಎರಡ್ಹಳ್ಳಿಡಿಯಾಕಾ :
ಮೇಲಿನಂತೆ ಎರಡೆರಡು ಹರಳು ಒಂದು ಬಾರಿಗೆ ಹಿಡಿಯಬೇಕು
ಮೇಲಿನ ಮೂರ್ಹಳ್ಳಿಡಿಯಾಕಾ:
ಮೇಲಿನಂತೆ ಒಮ್ಮೆ ಮೂರು ಇನ್ನೊಮ್ಮೆ ಹಿಡಿಯಬೇಕು.
ಮೇಲಿನ ನಾಕಳ್ಳಿಡಿಯಾಕಾ :
ನಾಲ್ಕು ಹರಳುಗಳನ್ನು ಒಮ್ಮೆಲೆ ಹಿಡಿಯಬೇಕು.
ಮೇಲಿನ ಹೊಜ್ಯಾ :
ಒಂದು ಹರಳನ್ನು ಮೇಲೆ ಹಾರಿಸಿ, ಉಳಿದ ಹರಳುಗಳನ್ನು ಜಪ್ಪಿ ಕೆಳಗಿಟ್ಟು, ಹಾರಿಸಿದ ಹರಳನ್ನು ಹಿಡಿಯಬೇಕು. ಮತ್ತೆ ಹಿಡಿದ ಹರಳನ್ನು ಮೇಲೆ ಹಾರಿಸಿ ಕೆಳಗಿದ್ದ ಹರಳನ್ನು ಕೈಯಲ್ಲೆತ್ತಿಕೊಂಡು ಮೇಲೆ ಹಾರಿಸಿದ ಹರಳನ್ನು ಹಿಡಿಯಬೆಕು.
ಮೇಲಿನ ತಿರ್ಪ್ಯಾ:
ಕೆಳಗಿನ ತಿರ್ಪ್ಪಾದಂತೆ ಆಟ. ಆದರೆ ಆಡುವಾಗ ಒಂದು ಹರಳನ್ನೂ ಕೆಡವಬಾರದು.
ಕುಟುಕುಟ :
ಒಂದು ಹರಳನ್ನು ಮೇಲೆ ಹಾರಿಸಿ, ನೆಲಕ್ಕೆ ಕೆಡವಿ ಮೇಲಿನ ಹರಳನ್ನು ಕೈಯಲ್ಲಿ ಹಿಡಿಯಬೇಕು. ಮತ್ತೆ ಮೇಲೆ ಹಾರಿಸಿ ಅದು ಕೆಳಗೆ ಬೀಳುವುದರೊಳಗೆ ಒಂದು ಹರಳು ಎತ್ತಿ ನೆಲಕ್ಕೆ ಕುಟ್ಟಿ ಇಟ್ಟು, ಮೇಲಿನ ಹರಳನ್ನು ಹಿಡಿಯಬೇಕು. ಹೀಗೆ ಉಳಿದ ಹರಳುಗಳನ್ನು ಒಂದೊಂದೇ ಕುಟ್ಟಿ ಕುಟ್ಟಿ ಇಡಬೇಕು. ಕುಟ್ಟುವಾಗ ಅವನ್ನು ಒಂದೆಡೆ ತಂದಿಟ್ಟುಕೊಂಡಿರಬೇಕು. ಕೊನೆಗೆ ಎಲ್ಲವನ್ನು ಒಟ್ಟಿಗೆ ಕೈಗೆ ತಕ್ಕೊಂಡು ಮೇಲೆ ಹಾರಿಸಿದ ಹರಳು ಹಿಡಿಯಬೇಕು.
ಇನ್ನು ಮುಂದೆ ಒಂದೇ ಆಟ
ಕಿಟ್ಟಾಕ್ಕಾ :
ಒಂದು ಹರಳು ಮೇಲೆ ಹಾರಿಸಿ ಉಳಿದುವುಗಳನ್ನು ಕೆಳಗೆ ಬಿಟ್ಟು, ಮೇಲಿನ ಹರಳನ್ನು ಹಿಡಿದು, ಪ್ರತಿಸಾರ ಹರಳು ಹಾರಿಸಿ ಒಂದೊಂದೇ ಹರಳನ್ನು ತುಸು ತುಸು ಮುಟ್ಟು ಮೇಲೆ ಹಾರಿಸಿದ ಹರಳು ಹಿಡಿಯಬೆಕು. ೫ನೇಯ ಸಾರೆ ಮುಟ್ಟಿದ ಯಾವುದಾದರೂ ಹರಳನ್ನು ಮುಟ್ಟಬೇಕು. ಎಲ್ಲವನ್ನು ಒಟ್ಟುಗೂಡಿಸಿ ಹಿಡಿಯಬೇಕು. ಒಟ್ಟುಗೂಡಿಸಲು ಒಂದಕ್ಕಿಂತ ಹೆಚ್ಚು ಅವಕಾಶ ಪಡೆಯಬಹುದು.
ನಿಕ್ಕಕ್ಕಾ :
ಒಂದು ಹರಳನ್ನು ಮೇಲೆ ಹಾರಿಸಿ, ಉಳಿದವನ್ನು ಕೆಳಗೆ ಬಿಟ್ಟು ಹರಳು ಹಿಡಿಯಬೇಕು. ಹರಳೊಂದನ್ನು ಮೇಲೆ ಹಾರಿಸಿ ಅದು ಬೀಳುವುದರೊಳಗೆ ಒಂದು ಹರಳನ್ನು ನೆಲ್ಕೆ ಚಾಚಿದ್ದ ಅಂಗ್ಯಗೆ ಏರಿಸಬೆಕು. ಹೀಗೆ ಎಲ್ಲವನ್ನೂ ಎಡ ಅಂಗೈಗೆ ತುಂಬಿ ಕೊಳ್ಳಬೇಕು.
ಕೋಳಿಗೂಡು:
ಎಡಗೈಯನ್ನು ಡಬ್ಬು ಹಿಡಿದು, ತೋರಬೆರಳನ್ನು ಎತ್ತಿ ಬಾಗಿಲಿನಂತೆ ಮಾಡಿ, ನಿಕ್ಕಕ್ಕಾ ಆಟದಂತೆ ಕೆಳಗೆ ಚೆಲ್ಲಿದ ಹರಳುಗಳನ್ನು ಒಂದೊಂದಾಗಿ ಗೂಡಿಗೆ ಸೇರಿಸಬೇಕು.
ಪುಗ್ಗ :
ಹರಳನ್ನು ಮೇಲಿನಂತೆ ಚೆಲ್ಲಿ ಪ್ರತಿಯೊಂದು ಹರಳಿನ ಮೇಲೆ ಚಪ್ಪರದಂತೆ ಬಲಗೈ ಡಬ್ಬು ಹಾಕಬೇಕು.
ಮರಿಬಿಡಕ:
ಒಂದು ಹರಳನ್ನು ಮೇಲೆ ಹಾರಿಸಿ, ಮೂರು ಹರಳನ್ನು ಕೆಳಗೆ ಬಿಡಬೇಕು. ಮೇಲಿನ ಹರಳನ್ನು ಹಿಡಿಯಬೇಕು. ಈಗ ಕೈಯಲ್ಲಿ ಎರಡು ಹರಳುಗಳಿರುತ್ತವೆ. ಒಂದು ಹರಳನ್ನು ಮೇಲೆ ಹಾರಿಸಿ ಕೆಳಗಿದ್ದ ಒಂದು ಹರಳನ್ನು ಎತ್ತಿಕೊಳ್ಳುತ್ತ, ಕಿರಿ ಬೆರಳ ಸಂದಿಯಿಂದ   ಒಳಗಿದ್ದ ಹರಳನ್ನು ಬಿಡಬೆಕು. ಹೀಗೆ ಮೂರುಸಾರೆ ಆಡಿದ ಮೇಲೆ ಕೈಯಲ್ಲಿದ್ದ ಹರಳನ್ನು ಕೆಳಗಿರುವ ಹರಳಿನ ಮೇಲೆ ಬಿಡಬೇಕು. ಅವು ಒಂದಕ್ಕೊಂದು ಡಿಕ್ಕಿಯಾಗದಿದ್ದರೆ ಆಟಗಾರ ಸೋತಂತೆ. ನಂತರ ಎಲ್ಲವನ್ನು ಒಮ್ಮೆಲೆ ಹಿಡಿಯಬೇಕು.
ತೊಟ್ಟಿಲು:
ಒಂದು ಹರಳು ಹಾರಿಸಿ, ಕೆಳಗೆ ಮೂರು ಬಿಟ್ಟು ಕೈಯಲ್ಲೊಂದು ಇಟ್ಟುಕೊಳ್ಳಬೇಕು. ಮೇಲೆ ಇದ್ದ ಹರಳನ್ನು ಹಿಡಿಯಬೆರಕು. ಕೈಯಲ್ಲಿದ್ದ ಎರಡು ಹರಳನ್ನು ಹಾರಿಸಿ ಒಂದನ್ನು ಎಡಗಯಯಲ್ಲಿ. ಇನ್ನೊಂದನ್ನು ಬಲಗೈಯಲ್ಲಿ ಹಿಡಿಯಬೇಕು. ಬಲಗೈಯಲ್ಲಿ ಹರಳು ಹಿಡಿಯುವ ಮೊದಲು ಕೆಳಗಿನ ಒಂದು ಹರಳು ಎತ್ತಿಕೊಳ್ಳಬೆಕು. ಬಲಗೈಯಲ್ಲಿ ಹರಳು ಹಿಡಿಯುವ ಮೊದಲು ಕೆಳಗಿನ ಒಂದು ಹರಳು ಎತ್ತಿಕೊಳ್ಳಬೇಕು. ಹೀಗೆ ಕೆಳಗಿನ ಎಲ್ಲ ಹರಳು ಎತ್ತಿಕೊಳ್ಲುವವರೆಗೆ ಹೀಗೆ ಮಾಡಬೇಕು. ಕೊನೆಗೆ ಅಂಗೈಯಲ್ಲಿರುವ ಎರಡು ಹರಳುಗಳನ್ನು ಹಾರಿಸಿ ಬೆಂಗಯಯನ್ನು ನೆಲಕ್ಕೆ ತಟ್ಟಿ ಒಂದು ಹರಳನ್ನು ಬಲಗೈಯಲ್ಲಿ ಇನ್ನೊಂದನ್ನು  ಎಡಗೈಯಲ್ಲಿ ಹಿಡಿಯಬೇಕು. ಕೊನೆಯ ಹರಳನ್ನು ಮೇಲೆ ಹಾರಿಸಿ, ಎಡಗೈಯಲ್ಲಿ ಇನ್ನೊಂದನ್ನು ಎಡಗಯಯಲ್ಲಿ  ಹಿಡಿಯಬೇಕು. ಕೊನೆಯ ಹರಳನ್ನು  ಮೇಲೆ ಹಾರಿಸಿ, ಎಡಗೈಯಲ್ಲಿ ಹಿಡಿದು ಬೆಂಗೈ ತಟ್ಟಿ ಎಡಗಯ ಮುಚ್ಚಬೆಕು.
ಕೋಳ್‌ಗಂಬ:
ಮೇಲಿನ ಹೊಜ್ಯದಂತೆ. ಮೇಲೆ ಹಾರಿಸಿದ  ಹರಳು ಮಾತ್ರ ತಲೆಗಿಂತ ತುಸು ಹೆಚ್ಚು ಎತ್ತರಕ್ಕೆ ಹೋಗಬೇಕು.
ಎದೆ ಜಿಪ್ಪಕ್ಕ:
ಮೇಲಿನ ಹೊಜ್ಯದಂತೆ, ಹರಳನ್ನು ಕೆಳಗಿಟ್ಟು ಎದೆ ಮುಟ್ಟಿ ಮೇಲಿನ ಹರಳನ್ನು ಹಿಡಿಯಬೇಕು. ಮತ್ತೆ ಹರಳನ್ನು ಮೇಲೆ ಹಾರಿಸಿ ಕೆಳಗಿನ ಹರಳನ್ನು ಎತ್ತಿಕೊಂಡು ಎದೆ ಜಪ್ಪಿ ಮೇಲಿನ ಹರಳನ್ನು ಹಿಡಿಯಬೇಕು.
ಮುಷ್ಟಿ:
ಎಡ ಮುಷ್ಟಿ ಕಟ್ಟಿ ನೆಲದ ಮೇಲಿಟ್ಟು ಕಿರುಬೆರಳು, ನಡುಬೆರಳು, ಹೆಬ್ಬೆರಳು ಹಾಗೂ ಮುಷ್ಟಿಯ ಹಿಂದೆ ಮಣಿಕಟ್ಟಿನ ಹತ್ತರ ಒಂದೊಂದು ಹರಳಿಟ್ಟು ಉಳಿದೊಂದು ಹರಳನ್ನು ಮೇಲೆ ಹಾರಿಸಿ ಮುಷ್ಟಿ ಹೊರತೆಗೆದು ಕೆಳಗಿರುವ ಎಲ್ಲ ಹರಳನ್ನು ಹಿಡಿದು, ಮೇಲಿನ ಹರಳನ್ನು ಹಿಡಿಯಬೇಕು.


ಹಸ್ತ:
ಹಸ್ತವನ್ನು ನೆಲದ ಮೇಲಿಟ್ಟು ಬೆರಳ ತುದಿಗೆ ಮೇಲಿನಂತೆ ಮೂರು, ಮಣಿ ಕಟ್ಟಿನ ಹತ್ತರ ಒಂದು ಹರಳನ್ನು ಇಟ್ಟು ಮೇಲಿನಂತೆ ಎಲ್ಲವನ್ನು ಹಿಡಿಯಬೆಕು.
ಮುಂಗೈ ಮುಷ್ಟಿ:
ಮೇಲಿನಂತೆ ಹರಳಿಡಬೇಕು. ಮುಂಗೈ ನಡುಕಟ್ಟಿನ ಹತ್ತರ ಒಂದು ಹರಳು ಇಟ್ಟು ಮೇಲಿನಂತೆ ಹಿಡಿಯಬೇಕು.
ಮುಂಗೈ ಹಸ್ತ
ಮುಂಗೈ ಬೆರಳು ನೀಡಿ ನೆಲಕ್ಕೆ ಇಟ್ಟು ಮೇಲಿನಂತೆ ಹರಳಿಟ್ಟು ಹಿಡಿಯಬೇಕು.
ಪಾದ:
ಹಸ್ತದಂತೆ ಪಾದವನ್ನು ನೆಲದ ಮೇಲಿಟ್ಟು ಹಿಮ್ಮಡದ ಹತ್ತರ ಒಂದು ಹೆಬ್ಬರಳು, ನಡುವಿನ ಬೆರಳು, ಕಿರಿಬೆರಳುಗಳ ಹತ್ತರ ಮೂರು ಹರಳಿಟ್ಟು ಒಟ್ಟುಗೂಡಿಸಿ ಹಿಡಿಯುವುದು.
ಕಾಲು:
ಒಂದು ಕಾಲು ನೀಡಿ ಮಂಡಿಯ ಹತ್ತರ ಎರಡು ಪದದ ಇಬ್ಬದಿಗಳಲ್ಲಿ ಎರಡು ಇಟ್ಟು  ಕಾಲು ತೆಗೆದು ಹರಳನ್ನು ಒಮ್ಮೆಲೆ ಹಿಡಿಯುವದು.
ಮೇಲಿನ ಒಂದಳ್ಳಿಡಿಯಾದಿಂದ ಮುಂದೆಲ್ಲ  ಒಂದೊಂದು ಬಗೆಯ ಆಟದಲ್ಲಿ ಐಯ್ದು ಸಲ ಆಡಬೇಕಾದದ್ದನ್ನು ಒಮ್ಮೆಲೇ ಆಡಿ ಮುಗಿಸಬೇಕಾಗುತ್ತದೆ. ಒಂದು ಬಗೆಯ ಆಟವನ್ನು ಎರಡು ಸಲ ಆಡಿದ ಮೇಲೆ ಮುರನೆಯ ಸಲಕ್ಕೆ ಹರಳು ಹಿಡಿಯುವುದು ತಪ್ಪಿದರೆ, ಮತ್ತೊಮ್ಮೆ ಆ ಆಟ ಆಡುವಾಗ ಹೊಸತಾಗಿ ಮತ್ತೆ ಐದು ಸಲ ಆಟ ಆಡಬೇಕು. 
ಹಳ್ಳಾಟ(ಊರಾಟ)
ಶಾಲೆಯಾಟದಂತೆ ‘ಐದ್ಹಳ್ಹಿಡಿಯಾಕ’ದಿಂದ ನಾಲ್ಕ್ಹಳ್ಳಿಡಿಯಾಕದವರೆಗೆ ಆಡಬೇಕು.
ಕೋಳ್ಗಂಬ:
ಶಾಲೆಯಾಟದ ಮೇಲಿನ ಹೊಜ್ಯದಂತೆ, ನಂತರ ನಾಲ್ಕು ಹರಳು ಬದಿಗಿರಿಸಿ ಒಂದೇ ಹರಳಿನಿಂದ ಆಡಬೇಕು.
ತಿರ್ಪ್ಯಾ:
ಶಾಲೆಯಾಟದ ಮೇಲಿನ ತಿರ್ಪ್ಯಾದಂತೆಯೇ ಈ ಆಟ. ಆದರೆ ಇಲ್ಲಿ ಒಂದೇ ಹರಳು ಸಾಕು.
ದಪ್ಯಾ:
ಒಂದು ಹರಳನ್ನು ಮೇಲೆ ಹಾರಿಸಿ, ಅಂಗೈಯನ್ನು  ನೆಲಕ್ಕೆ ಅಪ್ಪಳಿಸಿ ಹಾರಿಸಿದ ಹರಳನ್ನು ಹಿಡಿಯಬೇಕು
ಅಪ್ಪಪ್ :
ಮೇಲಿನಂತೆಯೇ ಅಂಗೈಯನ್ನು ಕೆಳಗೆ ಎರಡು ಸಾರೆ ಬಡಿದು ಹಾರಿಸಿದ ಹರಳನ್ನು ಹಿಡಿಯಬೇಕು.
ಅಂಗಳ ಗುಡಿಸುವುದು:
ಬೆರಳನ್ನು ಹಿಡಿಯಂತೆ ಮಾಡಿ, ಗುಡಿಸಿದಂತೆ ನಟಿಸುತ್ತ ಹಾರಿಸಿದ ಹರಳನ್ನು ಹಿಡಿಯುವುದು.
ಹೀಗೆಯೇ ಕೃಷಿಕರ ಮನೆಯಲ್ಲಿ ಮುಂಜಾನೆ ಮಾಡುವ ಕೆಲಸಗಳನ್ನೆಲ್ಲ ನಟಿಸುತ್ತ ಆಡುತ್ತಾರೆ. ಅವುಗಳಲ್ಲಿ ಕೆಲಸವನ್ನು ಹೆಸರಿಸಬಹುದು. ಬಟ್ಟಲ ತಿಕ್ಕುವದು, ಒಲೆ ಬೂದಿ ತೆಗೆಯುವದು, ದನ ಬಿಡುವದು, ಹುಲ್ಲು ಕೊಯ್ಯುವದು, ಸೊಪ್ಪು ಕೊಯ್ಯುವದು, ಸೊಪ್ಪುಕೊಯ್ಯುವದು, ಸೊಪ್ಪು ಹರಗುವದು ಇತ್ಯಾದಿ, ಕೊನೆಗೆ ಒಂದು ಹರಳಿನಿಂದಲೇ ೨೫ ಅಥವಾ ೫೦ ತಿರ್ಪ್ಯಾ ಆಡಿ ಆಟ ಮುಗಿಸುವರು. ಹರಲು ಬಿದ್ದರೆ ಒಂದಕ್ಕೊಂದು ತಾಗಿದರೆ ಆಟ ಬಿಡಬೇಕು. ಶಾಲೆಯಾಟಕ್ಕಿಂತ ಸುಲಭವಾದ್ದರಿಂದ ಈ ಹಳ್ಳಾಟವನ್ನು ಆಟ ಕಲಿಯುವ ಮಕ್ಕಳು ಆಡುತ್ತಾರೆ.
ಊರಿಗೊಂದು, ಜಾತಿಗೊಂದೊಂದು  ಬಗೆಯ ಆಟಗಳಿದ್ದು ಪಾಠಾಂತರಗಳೊಂದಿಗೆ ಇಂತಹ ಆಟಗಳು ಸಾಕಷ್ಟು ದೊರೆಯುತ್ತವೆ. 
ಚೆನ್ನೆಕಾಳು ಊಬ್ಸು ಆಟ
ಇದು ಚಿಕ್ಕಮಕ್ಕಳ ಆಟ. ಇಬ್ಬರೇ ಆಡಬಹುದು. ಕಾಳಿನ ಸಂಖ್ಯೆಗೆ ಮಿತಿ ಇಲ್ಲ. ಎಲ್ಲ ಕಾಳುಗಳನ್ನು ಒಂದೆಡೆ ಕೂಡಿಸಿಡಬೇಕು. ಬಾಯಿಂದ ಊಬಿ ಊಬಿ ಹರಡಿದ ಕಾಳುಗಳನ್ನು ಹೆಕ್ಕಬೇಕು. ಹೆಕ್ಕುವಾಗ ಕಾಳಿಗೆ ಕೈತಾಗಿ ಇನ್ನೊಂದು ಕಾಳಿಗೆ ತಾಗಿದರೆ ಆಟಗಾರ ಔಟು. ಔಟಾಗುವವರೆಗೂ ಕಾಳು ಸಂಗ್ರಹಿಸುತ್ತಿದ್ದು ಔಟಾದ ಮೇಲೆ ಇನ್ನೊಬ್ಬರು ಆಡುವರು. ಹೆಚ್ಚು ಕಾಳು ಸಂಗ್ರಹಿಸಿದ್ದವರು ಗೆದ್ದರು. ಚೆನ್ನೆ ಕಾಳು (ಹಂಗರಕನ ಕಾಳು) ಹಗುರ ಇರುವ ಕಾರಣ ಅವನ್ನೇ ಹೆಚ್ಚಿಗೆ ಈ ಆಟಕ್ಕೆ ಬಳಸುವರು.
ಚೆನ್ನೆ ಕಾಳ್‌ ಅಚ್ಚು:
ನಾಲ್ಕು ಕಾಳಿಗೆ ಒಂದು ಅಚ್ಚು. ಕಾಳನ್ನೆಲ್ಲ ನೆಲದಲ್ಲಿ ಹರಡಿಕೊಳ್ಳಬೇಕು; ಆಟಕ್ಕೆ ೫-೬ ಜನ ಸಾಕು. ಹೆಚ್ಚು ಕಾಳಿದ್ದರೆ ಹೆಚ್ಚು ಜನ ಕುಳಿತುಕೊಳ್ಳಬಹುದು. ಆಟ ಪ್ರಾರಂಭವಾದ ಮೇಲೆ ಕಾಳುಗಳನ್ನು ಚದುರಿಸಬಾರದು. ಆಟ ಪ್ರಾರಂಭಿಸಿದಮೇಲೆ ಒಂದು ಮುಷ್ಟಿ ತುಂಬ ಹರಳುಗಳನ್ನು ಎತ್ತಿಕೊಳ್ಳಬೇಕು. ಆ ಕಾಳುಗಳನ್ನು  ತೊಮ್ಮೆ (ತಿರ್ಪ್ಯಾ) ಹಿಡಿಯಬೇಕು. ಅಂದರೆ ಅವುಗಳನ್ನೆಲ್ಲ ಹಾರಿಸಿ ಬೆಂಗೈ ಮೇಲೆ ಹಿಡಿಯಬೇಕು. ಕೆಲವು ಕಾಳುಗಳು ಕೆಳಗೆ ಬಿದ್ದು ಹೋಗಬಹುದು. ಬೆಂಗಯಮೇಲಿಂದಲೇ ಕಾಳುಗಳನ್ನು ಮೇಲೆ ಹಾರಿಸಿ ಹಾರಿ ಹಿಡಿದಂತೆ ಹಿಡಿಯಬೇಕು. ಹೀಗೆ ಹಿಡಿದಾಗ ಕಡಿಮೆಯೆಂದರೆ ೫ ಕಾಳುಗಳಾದರೂ ಕೈಯಲ್ಲಿರಬೇಕು. ಕಡಿಮೆಯಿದ್ದರೆ ಆಟ ಬಿಡಬೇಕು. ಇದೆಲ್ಲ ಆಟ ಬಲಗೈಯಿಂದಲೇ ನಡೆಯುತ್ತಿರುತ್ತದೆ. ಬಲಗೈಯಲ್ಲಿದ್ದ ಈ ಕಾಳುಗಳಲ್ಲಿ  ಒಂದನ್ನು ಹೆಬ್ಬೆರಳು ತೋರಬೆರಳುಗಳ ನಡುವಿಟ್ಟುಕೊಂಡು  ಕೈಯಲ್ಲಿದ್ದ ನಾಲ್ಕು ಕಾಳುಗಳನ್ನು ತುಸು ಮೇಲಕ್ಕೆ ಹಾರಿಸಿ ಎಡಗಯಯಲ್ಲಿ ಹಿಡಿಯಬೇಕು. ಆಗ ಉಳಿದ ಕಾಳುಗಳು ಬಲಗೈಯಲ್ಲಿಯೇ ಇರುತ್ತದೆ. ಮತ್ತೆ ನಾಲ್ಕನ್ನು  ಮೇಲಿನ ರೀತಿಯಲ್ಲಿಯೇ ಹಾರಿಸಿ ಎಡಗೈಗೆ ತೆಗೆದುಕೊಳ್ಳಬೇಕು. ನಾಲ್ಕರ ಅಚ್ಚು ಎಡಗೈಗೆ ಸಾಗುವಾಗ ಕಾಳು ಬಿದ್ದರೆ ಆಟವಿಲ್ಲ. ಎರಡನೆಯ ಬಾರಿ ಕಾಳು ಚಾಚುವದು ಸುಲಭವಲ್ಲ ನಾಲ್ಕರ ಅಚ್ಚಿಗೆ ಹೊಂದದ ಎರಡೋ ಮೂರೋ ಕಾಳುಗಳು ಕೈಯಲ್ಲಿರುವಾಗಲೇ ಒಂದು ಕಾಳು ಮೇಲೆ ಹಾರಿಸಿ ಕೆಳಗಿರುವ,ಸಾಧ್ಯವಾದಷ್ಟು ಹೆಚ್ಚು ಕಾಳುಗಳನ್ನು ಬಾಚಿಕೊಳ್ಳಬೇಕು. ಗುಡ್ನ ಆಟದ ಒಂದನೆಯ ಗಿಲ್ಲಿಯಂತೆ ಇದನ್ನು ಆಡುವರು. ಆದರೆ ಕೆಳಗಿನ ಕಾಳನ್ನು  ಎಷ್ಟು ಬೇಕಾದರೂ ತೆಗೆದುಕೊಳ್ಳಬಹುದು. ಹೀಗೆ ಎತ್ತುವಾಗ ಕೆಳಗಿರುವ ಕಾಳು ಒಂದಕ್ಕೊಂದು ತಾಗಬಾರದು. ಕೈ ಸೋಂಕಬಾರದು, ಮೇಲಿನಂತೆ ಆಟ ಮುಂದುವರಿಸಿ ಎಡಗೈಗೆ ಅಚ್ಚು ಸಾಗಿಸಬೇಕು. ಎಲ್ಲ ಕಾಳು ಮುಗಿದ ಮೇಲೆ  ಆಟಗಾರರಲ್ಲಿ  ಯಾರಿಗೆ ಕಡಿಮೆ ಅಚ್ಚು ಬಂದಿದೆಯೋ ಅಷ್ಟು ಅಚ್ಚು ನೆಲಕ್ಕಿಟ್ಟು ಆಟ ಮುಮದುವರಿಸುವರು. ಅಚ್ಚು ಇಲ್ಲದವರು ಆಟ ಬಿಡಬೇಕು. ಹೀಗೆ ಒಬ್ಬೊಬ್ಬರೇ ಕಡಿಮೆಯಾಗುತ್ತಾರೆ. ಕೊನೆಗೆ ಉಳಿದವ ಗೆದ್ದಂತೆ ಎರಡನೆಯ ಆಟದಲ್ಲಿ ಅಚ್ಚು ಕಡಿಮೆಯಾದರೆ ಹಿಂದಿನ ಅಚ್ಚು ಉಳಿಸಿಕೊಂಡಿದ್ದರೆ ಈಗ ಬಳಸಬಹುದು.
ಸರಿಯೆ ಮಿಗ್ಲೋ
ಇದನ್ನು ಗುಲಗಂಜಿ ಅಥವಾ ಚೆನ್ನೆಕಾಳಿನಿಂದ ಆಡಬಹುದು. ಪ್ರತಿಯೊಬ್ಬರು ಸರಿ ಸರಿ ಕಾಳನ್ನು ಅಂಗಿಯಲ್ಲಿ ಮುಚ್ಚಿಟ್ಟುಕೊಂಡಿರುತ್ತಾರೆ. ಆಟ ಪ್ರಾರಂಭವಾದ ಮೇಲೆ ಒಬ್ಬೊಬ್ಬರಾಗಿ ತಮ್ಮ ಅಂಗಿಯಲ್ಲಿ ಎರಡೂ ಕೈ ಮುಚ್ಚಿಕೊಂಡು, ಒಂದೊಂದು ಮುಷ್ಟಿಯಲ್ಲಿ ತಮಗೆ ಇಷ್ಟ ಕಂಡಷ್ಟು ಕಾಳು ಹಿಡಿದು ಎದುರಾಳಿಯ ಮುಂದೆ ಕತ್ತರಿಯಾಗಿ ಕೈ ಹಿಡಿದುಕೊಂಡು ಸರ‍್ಯೋ ಮಿಗ್ಲೋ ಕೇಳುತ್ತಾರೆ. ಎರಡೂ ಕೈಯೊಳಗಿನ ಕಾಳುಗಳ ಮೊತ್ತ ಎದುರಾಳಿ ಹೇಳಿದಂತೆ ಇದ್ದರೆ ಆ ಕಾಳನ್ನು ಎದುರಾಲಿಗೆ ಬಿಟ್ಟು ಕೊಡಬೇಕು. ಎದುರಾಳಿ ತಪ್ಪು ಹೇಳಿದರೆ ಕೈಯಲ್ಲಿರುವ ಕಾಳಿನಷ್ಟೇ ಕಾಳನ್ನು ತನ್ನ ಅಂಗಿಯಿಂದ ತೆಗೆದು ಆಡಿದವನಿಗೆ ಕೊಡಬೇಕು. ನಂತರ ಎದುರಾಳಿ ಕೇಳುವವನಾಗುತ್ತಾನೆ. ಹೀಗೆ ಆಡುತ್ತ ಹೆಚ್ಚು ಕಾಳು ಪಡೆದವನೇ ಗೆದ್ದಂತೆ.
ದೇವರಾಟ
ಎಂಟು ಹತ್ತು ಬೇರೆ ಬೇರೆ ಬಣ್ಣದ ಬಳೆಯ ತುಂಡುಗಳು ಕವಡೆ ಅತವಾ ಕಲ್ಲುಹರಳುಗಳು ಈ ಆಟಕ್ಕೆ ಸಾಕು, ಬಳೆಯ ಓಡು (ತುಂಡು)ಗಳಾದರೆ ’ದೇವರನ್ನು” ನೆನಪಿಟ್ಟುಕೊಳ್ಳುವುದು ಸುಲಭ.
ಆಟಗಾರ್ತಿಯರು ವರ್ತುಳಾಕಾರವಾಗಿ ಕುಳಿತುಕೊಳ್ಳುವರು. ಅವರಲ್ಲೊಬ್ಬಳು ಬಳೆ ಓಡುಗಳನ್ನು ಅಂಗೈಯಲ್ಲಿಟ್ಟು ತುಸು ಮೇಲಕ್ಕೆ ಹಾರಿಸಿ, ಬೆಂಗಯಯಲ್ಲಿ ಹಿಡಿಯುವಳು. ಆಗ ಸಮೀಪದಲ್ಲಿದ್ದ ಆಟಗಾರ್ತಿ ಬೆಂಗೈ ಮೇಲಿದ್ದ  ಬಳಿ ಓಡುಗಳಲ್ಲೊಂದನ್ನು ತೋರಿಸಿ ಅದನ್ನು ’ದೇವರು’ ಎಂದು ಕರೆಯುವಳು. ಆಗ ಆಡುತ್ತಿರುವವಳು ದೇವರನ್ನೊಂದನ್ನು ಮಾತ್ರ ಬೆಂಗೈ ಮೇಲೆಯೇ ಇರಗೊಟ್ಟು ಬೆರಳುಗಳನ್ನು ತುಸು ಅಗಲಿಸಿಯೋ ಬೆಂಗಯಯನ್ನು ತುಸು ತುಸು ಅತ್ತಿತ್ತ ಎತ್ತಿಯೋ ಉಳಿದೆಲ್ಲ ಬಳೆ ಓಡುಗಳನ್ನು ನೆಲಕ್ಕೆ ಬೀಳಿಸುವಳು. ಆ ಸ್ಥಿತಿಯಲ್ಲಿಯೇ ಅಂದರೆ ದೇವರು ಬೆಂಗೈ ಮೇಲೆ ಇರುವಗಲೇ ಸಾವಾಕಾಶವಾಗಿ ನೆಲಕ್ಕೆ  ಬೀಳಿಸಿದ ಬಳೆಯ ಓಡುಗಳನ್ನು ಅದೇ ಕೈಯಿಂದ  ಒಂದೊಂದಾಗಿ ಹೆಕ್ಕಿ ಎಡಗೈ ಯಲ್ಲಿಟ್ಟುಕೊಳ್ಳಬೇಕು. ಹೀಗೆ ಎಲ್ಲಾ ಓಡುಗಳನ್ನು ಹೆಕ್ಕಿಕೊಂಡಾದಮೇಲೆ  ‘ದೇವರು ’ಆಡಿದವಳ ಆಸ್ತಿಯಾಗುತ್ತದೆ. ಮತ್ತೆ ಮರು ಆಟ ಮೇಲಿನಂತೆಯೇ ಪ್ರಾರಂಭವಾಗುತ್ತದೆ.
ದೇವರನ್ನು ಬೆಂಗಯ ಮೇಲೆ ಇಟ್ಟು ಊಳಿದ ಓಡುಗಳನ್ನು ಕೆಳಕ್ಕೆ ಬೀಳಿಸುವಾಗ, ಅಥವಾ ಬೀಳಿಸಿದವುಗಳನ್ನು ಹೆಕ್ಕುವಾಗ, ದೇವರು ಕೆಳಕ್ಕೆ ಬಿದ್ದರೆ ಆಡುವವಳು ಸೋತಳು. ಸೋತವಳ ನಂತರ ಅವಳ ಎಡಕ್ಕೆ ಇರುವವಳು ಆಟ ಆರಂಭಿಸುತ್ತಾಳೆ. ಗೆದ್ದ ‘ದೇವರು’ಗಳು ಮಾತ್ರ ಅವರವರ ಹತ್ತರವೇ ಇರುತ್ತವೆ. ಗೆದ್ದ ದೇವರ ಸಂಖ್ಯೆಯಿಂದಲ್ಲೇ ಆಟಗಾರರ ಪಾಂಡಿತ್ಯವನ್ನು ಅಳೆಯುವರು. ಆಡುವಾಗ ಜಾಣ್ಮೆ, ತಾಳ್ಮೆಗಳೆರಡೂ ಬೇಕು. 
ಜಾದು ಆಟ
ಪ್ರತಿ ಮುಷ್ಟಿಯ ಒಳಗೆ ಒಂದೊಂದು ಮುಷ್ಟಿ ಮುಚ್ಚಿ ಬೆರಳ ಮೇಲೆ ಒಂದೊಂದು ಹಾಗೂ ಮಣಿಕಟ್ಟಿನ ಮೇಲೆ ಒಂದೊಂದು ಹೀಗೆ ಪ್ರತಿ ಕೈಯಲ್ಲಿ ಮೂರರಂತೆ ೬ ಹರಳುಗಳಿರುತ್ತವೆ.
ಸಮಸ್ಯೆ ಒಡ್ಡುವವರು ೬ ಒಳಗಿನ ಎರಡು ಅಂಕೆಗಳನ್ನು ಮುಷ್ಟಿಯ ಒಳಗೆ ತೋರಿಸಲು ಹೇಳುವರು. ಆದರೆ ಹೇಳಿದ ಆ ಅಂಕೆಗಳ ಒಟ್ಟು ಮೊತ್ತವು ೬ ಆಗಬೇಕು.
ಸಮಸ್ಯೆ ಒಡ್ಡಿದವನು ಕೇಳಿದ ಅಂಕೆಯಲ್ಲಿ ಎರಡನ್ನು ಕಳೆದು ಅಷ್ಟು ಹರಳುಗಳು ಮುಷ್ಟಿಯ ಒಳಗೆ ಹೋಗುವ ಹಾಗೆ ಮಾಡುತ್ತಾನೆ. ಹಾಗೂ ಪ್ರತಿ ಮುಷ್ಟಿಗೂ ೨ ಹರಳುಗಳನ್ನು ತುಂಬಿಸಿಕೊಳ್ಳುತ್ತಾನೆ. ಜಾದು ಮಾಡುವವನಿಗೆ ಎರಡೆರಡು ಹರಳುಗಳನ್ನು ಮಾತ್ರ ತುಂಬಿಸಿಕೊಳ್ಳುವ ಅವಕಾಶವಿರುತ್ತದೆ.
ಬಂಡಿಯಾಟ
ಚಿತ್ರ ೧ ರಂತೆ ಯಾವುದಾದರೊಂದು ರೀತಿಯಲ್ಲಿ ನೆಲದ ಮೇಲೆ ಮನೆ ತಯಾರಿಸಿ ಕೊಳ್ಳಬೇಕು. ಪಾಟಿಯನ್ನು ಉಪಯೋಗಿಸುವುದೇ ಹೆಚ್ಚು, ಇಬ್ಬರೂ ಆಟಗಾರರು ತಮಗೆ ಬೇಕಾದದ್ದೊಂದು ಚಿಹ್ನೆಯನ್ನು ಆರಿಸಿಕೊಳ್ಳಬೇಕು. ಒಬ್ಬರ ನಮತರ ಇನ್ನೊಬ್ಬರು ಚಿಹ್ನೆ ಹಾಕಬೇಕು. ಒಬ್ಬನು ಇನ್ನೊಬ್ಬನ ಚಿಹ್ನೆಗಳು ಒಂದೇ ಸಾಲಿನಲ್ಲಿ ಬರದಂತೆಯೂ, ತನ್ನ ಚಿಹ್ನೆಗಳು ಒಂದೇ ಸಾಲಿನಲ್ಲಿ ಬರುವಂತೆಯೂ ನೋಡಿಕೊಳ್ಳುತ್ತಾನೆ. ಒಂದೇ ಸರಳರೇಖೆಯ ಮೇಲೆ  ಮೂರು ಚಿಹ್ನೆಗಳು ಬಂದರೆ ಆ ಚಿಹ್ನೆಯವನಿಗೆ ಒಂದು ಅಂಕ ದೊರೆಯಿತು. ಹೀಗೆ ಹೆಚ್ಚು ರೇಖೆಗಳನ್ನು ಎಳೆಯಲು ಸಾಧ್ಯವಾದವನು ಗೆಲ್ಲುತ್ತಾನೆ. ಎರಡು ಚಿನ್ನೆಗಳ ಬದಲಿಗೆ ಎರಡು ಬಗೆಯ ಹರಳುಗಳನ್ನು ಉಪಯೋಗಿಸಿಯೂ ಈ ಆಟ ಆಡುವುದುಂಟು

ಚೆನ್ನೆ ಆಟ

ಮರದಿಂದ ಮಾಡಿದ ಚೆನ್ನೆಮಣೆ ಇದ್ದರೆ ಈ  ಆಟಕ್ಕೆ ಚೆನ್ನ. ನೆಲದ ಮೇಲೆ ಮಸಿ ಇಲ್ಲವೆ ಸುಣ್ಣದ ಕಡ್ಡಿಯಿಂದಲೂ ಚೌಕು ಮನೆ ತಯಾರಿಸಿಕೊಳ್ಳಬಹುದು.  ದನ ಕಾಯುವ ಮಕ್ಕಳು ಬಂಡೆಗಲ್ಲಿನ ಮೇಲೆ ಕುತಿ ತೋಡಿ. ಆಡಲು ಉಪಯೋಗಿಸುತ್ತಿದ್ದರು. ಈಗಲೂ  ಅಂತಹ ಕುಳಿಗಳು ಊರ ಹೊರಗೆ ಕಾಣಸಿಗುತ್ತವೆ. ಚೆನ್ನೆಕಾಳು ಅಥವಾ ಚಿಕ್ಕ ಚಿಕ್ಕ ಕಲ್ಲುಗಳು ಆಟಕ್ಕೆ  ಸಾಕು. ಚೆನ್ನೆಮಣೆಯಲ್ಲಿ ಹದಿನಾಲ್ಕು ಕುಳಿಗಳಿರುತ್ತವೆ. ಪ್ರತಿಯೊಂದು ಕುಳಿಗೆ ನಾಲ್ಕರಂತೆ ೫೬ ಕಾಳುಗಳು ಬೇಕು. ಇಬ್ಬರು ಆಟಗಾರರಿರುವುದೇ ಹೆಚ್ಚು ಹೆಚ್ಚು ಜನರಿದ್ದಾಗ ಒಂದು ಪಕ್ಷದವರೆಲ್ಲ ಆಡಿದ ಮೇಲೆ ಇನ್ನೊಂದು ಪಕ್ಷದವರು ಆಡುತ್ತಾರೆ. ಎಡದಿಂದ ಹರಳೆತ್ತಿ ಬಲಕ್ಕಿಡುತ್ತ ಹೋಗಬೇಕು. ಒಂದು ಬದಿಯ ಏಳು ಮನೆಗಳು ಒಂದು ಪಕ್ಷಕ್ಕೆ, ಇನ್ನೊಂದು ಬದಿಯ ಏಳು ಮನೆಗಳು ಮತ್ತೊಂದು ಪಕ್ಷಕ್ಕೆ ಸೇರುತ್ತವೆ. ಆಟಗಾರನು ಆಟ ಪ್ರಾರಂಭಿಸುವಾಗ ತನ್ನ ಮನೆಯ ಹರಳೆತ್ತಿ ಪ್ರಾರಂಭಿಸಬೇಕು. ಆಡುವ ವಿಧಾನಭೇದದಿಂದ ಈ ಆಟಕ್ಕೆ ಬೇರೆ ಬೇರೆ ಹೆಸರುಗಳಿವೆ. 
ಕರು ಬರುವ ಆಟ
ತನ್ನ ಯಾವುದೇ  ಮನೆಯ ಹರಳೆತ್ತಿ (ಮುರಿದು) ಒಂದೊಂದನ್ನೇ ಒಂದೊಂದು ಮನೆ (ಕುಳಿ)ಯೊಳಗೆ ಇಡುತ್ತ ಎಡದಿಂದ ಬಲಕ್ಕೆ (ಅಪ್ರದಕ್ಷಿಣವಾಗಿ)ಸಾಗಬೇಕು. ಹರಳು ಮುಗದ ಮನೆಯ ಹರಳನ್ನೆಲ್ಲ ಎತ್ತಿ, ಮುಂದೆ ಸಾಗಬೇಕು. ಹೀಗೆ ಆಡುತ್ತ ಖಾಲಿ ಮನೆಗೆ ಹೋದಾಗ ಒಂದೇ ಹರಳು ಕೈಯಲ್ಲಿದ್ದರೆ ಖಾಲಿ ಮನೆಯಲ್ಲಿ ಆ ಹರಳಿಟ್ಟು ಆಟ ಬಿಡಬೇಕು. ಆಡುವಾಗ ಮೂರು ಹರಳಿದ್ದರೆ ಖಾಲಿ ಮನೆಯಲ್ಲಿ ಆ ಹರಳಿಟ್ಟು ಆಟ ಬಿಡಬೇಕು. ಆಡುವಾಗ ಮುರು ಹರಳಿದ್ದಲ್ಲಿ ನಾಲ್ಕನೆಯ ಹರಳು ಹಾಕಿದರೆ ಅದಕ್ಕೆ ’ಕರು’ ಎನ್ನುವರು. ಕರ ಯಾರ ಮನೆಯಲ್ಲಿದ್ದರೂ ಎತ್ತಿಕೊಳ್ಳಬಹುದು. ಆದರೆ ಕರು ಆದಾಗ ಕೈಯಲ್ಲಿ ಹರಳಿಲ್ಲದಿದ್ದರೆ ಕರುವನ್ನೆತ್ತಿಕೊಂಡು ಮುಂದಿನವನಿಗೆ ಆಟ ಕೊಡಬೆಕು. ಒಂದೆ ಸವನೆ ಹರಳು ಹಾಕುವ  ಗಡಿಬಿಡಿಯಲ್ಲಿ ಕರು ಅದದ್ದನ್ನು ಎತ್ತಿಕೊಳ್ಳದೆ ಇನ್ನೊಂದು ಹರಳು ಹಾಕಿಬಿಟ್ಟರೆ ’ಕರು’ ಕೊಳೆತು ಹೋಗುತ್ತದೆ. ಇದನ್ನು ಯಾರೂ ಎತ್ತಿಕೊಳ್ಳಬಾರದು. ಕರು ಆದದ್ದನ್ನು ನೋಡಿಯೂ ಎದುರಾಳಿ ಸುಮ್ಮನಿದ್ದುಬಿಡುವನು. ಎಲ್ಲ ಹರಳು ಮುಗದ ಮೇಲೆ  ತಮ್ಮ ತಮ್ಮ ಮನೆಗಳಿಗೆ ಹರಳು ತುಂಬುವರು. ಕಡಿಮೆ ಕರುವನ್ನು ಪಡೆದವನ ಮನೆ ಹಾಗೆಯೇ ಉಳಿಯುವುದು. ಮುಂದಿನ ಆಟದಲ್ಲಿ ಹೆಚ್ಚು ಕರು ಪಡೆದರೆ ಬಿಟ್ಟ ಮನೆಗಳನ್ನು ಸೇರಿಸಿಕೊಳ್ಳಬಹುದು. 

ತಾರಾತಿಂಬಾಟ
ಕರು ಬರುವ ಆಟದಂತೆಯೇ ಇದನ್ನು ಆಡುತ್ತಾರೆ. ಆದರೆ ಇಲ್ಲಿ ಹರಳು ಮುಗಿದ ಮನೆ ಬಿಟ್ಟು ಮುಂದಿನ ಮನೆಯ ಹರಳು ಎತ್ತಿಕೊಳ್ಳಬೇಕು. ಹರಳೆತ್ತಿದ ಮನೆಯಲ್ಲಿ ಒಂದು ಹರಳಾದಾಗ ಒಕ್ಕಳ್ಳು, ಎರಡಾದಾಗ ಇಕ್ಕಳ್ಳು, ಮೂರಾದಾಗ ಮುಕ್ಕಳ್ಳು, ನಾಲ್ಕಾದಾಗ ’ತಾರಾ’ ಎನ್ನುವರು. ಯಾರ ಮನೆಯಲ್ಲಿ ತಾರ ಅದು ಆಡುವವನು ಎತ್ತಿಕೊಳ್ಲಬೆಕು. ನಾಲ್ಕಕ್ಕಿಂತ ಹೆಚ್ಚು ಹರಳಾದರೆ ಅದು ಕೊಳೆತು ಹೋಗುತ್ತದೆ. ಒಂದೇ ಮನೆಯಲ್ಲಿ ಹರಳು ರಾಶಿಯಾಗಿ ಕಾಣುತ್ತಿದ್ದರೆ, ‘ಹೆಗ್ಗಣ ಗುತ್ರಿ’ ಎನ್ನುವರು. ಹರಳು ಮುಗಿದ ಮನೆಯಾಚೆ ಖಾಲಿ ಇದ್ದರೆ ಆಟ ಬಿಡಬೇಕು. ತಾರಾ ಎತ್ತಿಕೊಂಡು ಕೈಯಲ್ಲಿ ಹರಳಿದ್ದರೆ ಮಾತ್ರ ಮುಂದುವರಿಸಬಹುದು.
ಆಟ ಮುಗಿದ ಮೇಲೆ ನಾಲ್ಕು ನಾಲ್ಕರಂತೆ ಕಾಳು ಹಾಕಿ ಮನೆ ತುಂಬುವರು. ಇಬ್ಬರ ಕಾಳು ಸರಿಯಾದರೆ ಸುರ್ಮನೆ ಎನ್ನುವರು. ಹೆಚ್ಚು ಗೆದ್ದವರು ಪೋಕಿಣಿ (ದಿವಾಣಿ)ಯಾದವರಿಗೆ ಕಾಳು ಕೊಡುವರು. ಇನ್ನೊಮ್ಮೆ ಆಟ ಪ್ರಾರಂಭ
ಹೆಗ್ಗೆ ತಿಂಬಾಟ
ಆಟವೆಲ್ಲ ಮೇಲಿನಂತೆಯೇ ತಾರಾ ತಿನ್ನುವುದು ಇದರಲ್ಲಿದೆ. ಹೆಗ್ಗೆ ತಿಂಬಾಟದಲ್ಲಿ ಹರಳು ಮುಗದ ಮುಂದಿನ ಮನೆ ಖಾಲಿಯಿದ್ದರೆ ಖಾಲಿ ಮನೆಯ ಮುಂದಿನ ಮನೆ ಹಾಗೂ ಅದರ ಎದುರಿನ ಮನೆಗಳಲ್ಲಿಯ ಕಾಳನ್ನು ಎತ್ತಿ ಇಟ್ಟುಕೊಳ್ಳಬೇಕು. ಹೆಗ್ಗೆಯ ಮನೆಗಳಲ್ಲಿ  ಒಂದು ಆಟಗಾರನ ಮನೆ; ಇನ್ನೊಂದು ಎದುರಾಳಿಯ ಮನೆ. ಹೆಗ್ಗೆ ತಿಂದರೆ ಆಟ ಬಿಡಬೇಕು. ನಡುವೆ ಎರಡು ಮನೆ ಖಾಲಿಯಿದ್ದರೆ ಆಟ ಬಿಡಬೇಕು ಹೆಗ್ಗೆ ಇಲ್ಲ.
ಮೂಲೆ ಆಟ
ತಾರಾತಿಂಬಾಟದಂತೆಯೇ ಈ ಆಟ. ಆದರೆ ಪ್ರತಿಯೊಬ್ಬನೂ ತನ್ನ ಬದಿಯ ಮೂಲೆಯಿಂದ ಹರಳು ಮುರಿದು (ಎತ್ತಿ) ಆಡಬೇಕು. ಇಬ್ಬರೂ ತಮ್ಮ ತಮ್ಮ ಮೂಲೆಯಿಂದಲೂ ಒಂದೇ ಬಾರಿಗೆ ಆಟ ಪ್ರಾರಂಭಿಸಲೂ ಬಹುದು. ಮೂಲೆಯಲ್ಲಿ ನಾಲ್ಕು ಹರಳು ಮಾಡಿದಾಗ ಅದು ಇನ್ನೊಬ್ಬನ ಮನೆಯಾದರೂ ಆಟಗಾರನಿಗೆ ಸಲ್ಲುತ್ತದೆ. ಅದಕ್ಕೆ ಕಟ್ಟಿದ ಮನೆಯೆನ್ನುತ್ತಾರೆ. ಕಟ್ಟಿದ ಮನೆಗೆ ಯಾರೂ ಹರಳು ಹಾಕಬಾರದು, ಮುರಿಯಬಾರದು, ಹೀಗೆ ನಾಲ್ಕೂ ಮೂಲೆಗಳಲ್ಲಿ ಮನೆ ಕಟ್ಟುವ ವರೆಗೆ ಆಟ ಮುಂದುವರಿಯುತ್ತದೆ. ಹೆಚ್ಚು ಮನೆ ಕಟ್ಟಿದವನು ಗೆಲ್ಲುತ್ತಾನೆ.
ಆನೆ ನಾಯಿ ಆಟ

ಇಬ್ಬರು  ಆಟಗಾರರು ಬೆಕು. ಮೂರು ದೊಡ್ಡ ಕಲ್ಲು ಹರಳು ಆನೆ, ಹದಿಮೂರು ಸಣ್ಣ ಹರಳುಗಳು ನಾಯಿಗಳು. ಅವುಗಳನ್ನು ನೆಲದ ಮೇಲಾಗಲೀ, ಪಾಟಿಯ ಮೇಲಾಗಲೀ ಮೇಲಿನಂತೆ ಮನೆ ಎಳೆದು ಆಯಾ ಸ್ಥಾನದಲ್ಲಿಡಬೇಕು. ಆನೆಗಳನ್ನು ಒಬ್ಬರು ನಾಯಿಗಳನ್ನು ಇನ್ನೊಬ್ಬರು ನಡೆಸಬೇಕು. ಅನೆಯಾಗಲಿ ನಾಯಿಯಾಗಲೀ ತಾವಿರುವ ರೇಖೆಯ ಮೇಲೆಯೇ ನಡೆಯಬೇಕು. ನಾಯಿ ಹಾರಲಾರದು. ಅಂದರೆ ತಾನಿರುವ ಸ್ಥಳದಿಂದ  ಮುರನೆಯ ಸ್ಥಾನಕ್ಕೆ ಹೋಗಲಾರದು. ಆದರೆ ಆನೆ ಹಾರಲೂ ಬಹುದು. ನಡೆಯಲೂ ಬಹುದು. ಆನೆ ಹಾರುವಾಗ ನಡುವೆ ಒಂದಕ್ಕಿಂತ ಹೆಚ್ಚು ಸ್ಥಾನಬಿಟ್ಟು ಹಾರಬಾರದು. ಆನೆ ನಾಯಿಯನ್ನು ಹಾರಿದರೆ ನಾಯಿ ಆನೆಗೆ ಸೇರುತ್ತದೆ. ಆದ್ದರಿಂದ ಆನೆ ನಾಯಿಯನ್ನು ಹಾರಲು ಶಕ್ಯವಾಗದ ರೀತಿಯಲ್ಲಿಟ್ಟು, ಆನೆಯ ದಾರಿಯನ್ನು ಕಟ್ಟಬೇಕು. ಎಲ್ಲ ನ ಆಯಿಗಳು ಆನೆಯ ಪಾಲಾದರೆ ನಾಯಿಯವನೂ  ಆನೆಯ ದಾರಿ ಕಟ್ಟಿದರೆ ಆನೆಯವನೂ ಸೋಲುತ್ತಾನೆ. ಮೇಲಿನ ಚಿತ್ರದಲ್ಲಿ ಆನೆ ಯಾವ ನಾಯಿಯನ್ನೂ ಹಾರಲಾರದು. ’ಆ’ದ ನಾಯಿಯನ್ನು ’ಬ’ಕ್ಕೆ ಸರಿಸಿದರೆ ಆನೆ ’ಬ’ದಲ್ಲಿಯ ನಾಯಿಯನ್ನು ಹಾರಿ ’ಆ’ಕ್ಕೆ  ಹೋಗುವದು. 
ಹುಲಿ ಕವಿಲಮೆನ ಆಟ

ಇಬ್ಬರು ಆಟಗಾರರು. ಒಬ್ಬನಿಗೆ ಎರಡು ಹುಲಿ. ಇನ್ನೊಬ್ಬನಿಗೆ ಇಪ್ಪತ್ತನಾಲ್ಕೂ ಕವಿಲೆಗಳು. ನೆಲದ ಮೇಲೆ ಮನೆ ಎಳೆದು ನಡುವೆ ಒಂದು ಹುಲಿ ಇಡಬೇಕು. ಅದರ ಸುತ್ತ ಎಂಟು ಕವಿಲೆಗಳು. ಇನ್ನೊಂದು ಹುಲಿಯನ್ನು  ಬೇಕಾದಲ್ಲಿ ಇಡಬಹುದು. ಇಷ್ಟಾದ ಮೇಲೆ ಹುಲಿಯನ್ನು ಹಾರಿಸಬೇಕು. ಹುಲಿ ಕವಿಲೆಗಳನ್ನು ತಿಂದಂತೆ ಒಂದೊಂದೇ ಕವಿಲೆ ಒಳಗೆ ಬರುತ್ತದೆ. ಹೊರಗಿನ ಕವಿಲೆಗಳೆಲ್ಲ ಒಳಗೆ ಬಂದಮೇಲೆ ಒಳಗಿನ ಕವಿಲೆಗಳನ್ನೇ ನಡೆಸಬೇಕು.
ಹುಲಿ ಹಾರಬಹುದು. ನಡೆಯಬಹುದು, ಆದರೆ ಕವಿಲೆ ನಡೆಯಬೇಕು ಹಾರಬಾರದು. ಹುಲಿ ಹಾರಲು ಕವಿಲೆಯ ಆಚೆಯ ಸ್ಥಾನ ಖಾಲಿಯಾಗಿರಬೇಕು. ಹುಲಿ ಕವಿಲೆಗಳ ನಡುವೆ ಒಂದೋ ಎರಡೋ ಮನೆ ಖಾಲಿಯಿದ್ದರೆ ಹುಲಿ ನಡೆದು ಕವಿಲೆಯ ಸಮೀಪ ಬರುತ್ತದೆ. ಎರಡು ಕವಿಲೆಗಳನ್ನು ಹುಲಿ ಹಾರಲಾರದು. ಅ,ಬ,ಕ,ಡ ಇವು ಕೊಟ್ಟಿಗೆಗಳು  ಇಲ್ಲಿ ಹುಲಿಯನ್ನು ಬಂಧಿಸಬಹುದು. ಒಂದು ಹುಲಿ  ಬಂಧಿತವಾದರೆ ಇನ್ನೊಂದು ಸಹಾಯಕ್ಕೆ ಬರುತ್ತದೆ. ಬಿಡುಗಡೆಗೆ ಪ್ರಯತ್ನಿಸುತ್ತದೆ. ಒಂದೇ ಹುಲಿಯನ್ನು ಅನುಕ್ರಮವಾಗಿ ಮೂರಕ್ಕಿಂತ ಹೆಚ್ಚು ಸಾರೆ ಉಪಯೋಗಿಸಕೂಡದು. 

